
Көкейкесті көзқарас

Бейбіт ЖӘЛЕЛҰЛЫ,
Абай атындағы ҚазҰПУ

«Әдебиеттану және тіл білімі» 
ҒЗИ-дың ғалым хатшысы,

ф.ғ.к., доцент.

МЕМЛЕКЕТТІК ТІЛ – 
ЕЛДІГІМІЗДІҢ ІРГЕТАСЫ

Еліміз тәуелсіздік алғаннан бергі мемлекеттік тілді 
дамытуға арналған бірнеше кезеңдік іс-шараларды зерделеп, 
ой таразысына салсақ, қазіргі таңда Қазақстан қоғамының 
оған деген ынтасының біршама жақсара түскенін 
аңғарамыз. Оны дамытуға бағытталған іс-шараларды үнемі 
жүргізіп отыру – елімізд ің өркениетті елдер қатарынан 
орын алуының кепілі. Ұлтымыздың ардақтыларының бірі 
Халел  Досмұхамедұлы өзінің «Қазақ-қырғыз тіліндегі 
сингармонизм заңы» деген еңбегінде «Қазақ-қырғыз  жұрты 
оянғаннан бері мәдениет бәйгесінде ілгері кеткен жұртқа 
жетудің қамын қылып жатыр. Мәдениеттің негізі  – білім. 
Білімге тіл арқылы жетеді. Білімді жұрттың тілі бай 
болады» деп айтқанындай, қазақ тілі – мемлекеттік тіл ғана 
емес, қазақ қоғамының білім алатын құралы, ұлтымыздың 
сан ғасырлар бойы жинаған рухани-мәдени мұраларының, 
ділі мен дінінің, әдебиеті мен өнерінің, сана-сезімінің, 
дүниетанымының жиынтығы. Демек, барлық рухани 
құндылықтарымыздың іргетасы әрі тірегі. Олай болса, оның 
қоғамдық қызметін жан-жақты дамыта отырып, қолданылу 
аясын кеңейту  қашанда өзекті  мәселелердің қатарына 
жатады. 

Қай елдің болсын экономикалық-қоғамдық қатынаста-

рының барлық саласы өзгеріп дамыған сайын тілі де өзгеше 
сыр-сипатқа, мән-мазмұнға ие болып, сол қатынастарға 
сәйкес дамитыны – табиғи заңдылық. Тілді ұлттан, қоғамдық-
әлеуметтік қарым-қатынастан бөліп қарау мүмкін емес. 
Ал қоғамның күнделікті тіршілігінде тілге деген сұраныс 
болмаса, әлеумет оны өз өмірінің өзегі етіп қолданбаса, 
тілдің өркен жаймасы анық. 

Рас, тәуелсіздік алған кезеңнен бері тілімізді өркендету 
жолында қаншама маңызды қадамдар жасалды. Алайда 
қолға алынған көптеген іс-шаралардың ойға алғандай 
болмауынан тіліміз  қоғамдық өмірдің бірталай салаларына 
терең ене алмай жатыр. Өткен ғасырдың тоқсаныншы 
жылдары мықтап қолға алынуының арқасында қазақша оқу 
орындары біршама көбейіп, қазақ жастарының көбісі өз 
ана тілінде білім алуға қол жеткізді. Бұл – енді біздің ауыз 
толтырып айтарлықтай жетістігіміз. Дегенмен, талай мәселе 
өз шешімін әлі таба қойған жоқ. Мұның басты себебін 
ұлтымыздың өткен  ғасырларда басынан өткерген бодандық 
пен тоталитарлық саясаттан көріп жүрміз. Енді бүгінгідей 
қолайлы кезеңде елімізді экономикалық-әлеуметтік жақтан 
ғана дамытып қоймай,  оның ұлттық негізгі сипаты болып 
саналатын тілін де асқақтатып, оның әлемдік жаһандануға 
төтеп беру әлеуетін нығайтуға күш салуымыз қажет-ақ. 
Мұның өзі – ұлтымыздың рухани болашағына жарқын жол 
ашудың бірден-бір негізі. Дүниежүзілік сауда ұйымының, 
Еуропа қауіпсіздігі мен ынтымақтастық ұйымының 
талаптарына сәйкес халықаралық стандарт бойынша 
мемлекет дамуының негізгі белгілерінің бірі – елдегі 
мемлекеттік тілдің толыққанды қызмет етуін қамтамасыз 
ету болып саналады. 

Мемлекеттік тілді қоғамдық өмірімізге терең енгізудің бір 
бағыты –   үгіт-насихаттық  шаралардың пәрменді жүргізілуі 
мен бұқаралық ақпарат құралдарының белсенді іс-әрекеті. 

Сондықтан да еліміз бойынша тіл саясатын одан әрі жетілдіре 
отырып, алдымен мемлекеттік тілдің мәртебесін көтеруге, 
оның қоғамдық салаларда қолданылуына жан-жақты жағдай 
жасауға бағытталған үгіт-насихаттық іс-шаралар тұрақты 
түрде жүргізіліп отырылуы тиіс. 

Егемен еліміздің ертеңі – жас ұрпақтың қолында.  
Жаһандану заманында жас ұрпақ тәрбиесіне тілдік ортаның, 
әсіресе, теледидар, радио, электронды құрал-жабдықтардың 
ықпалы өте күшті. Бүгінде қазақстандық қоғамның еңкейген 
қарты мен еңбектеген баласына дейінгілерінің барлығы 
теледидар  арналарындағы бағдарламалардан көрсетілетін 
киноларды, концерттерді, шоуларды тамашалап жүр. Бірақ 
солардың басым көшілігі орысша немесе ағылшынша екені 
барша жұртқа мәлім. Осы өнімдерді  мемлекеттік тілде 
дайындауға баса назар аудару қажет екенін тіліміздің қазіргі 
жағдайы нақты аңғартып отыр. 

Білім – кез келген мемлекет  даму құрылымының 
құрамдас компоненті. Ол – Қазақстан  Республикасының 
да әлемдік қауымдастықтағы өзіндік орнын анықтауда 
саяси-экономикалық, саяси-идеологиялық, қоғамдық-
әлеуметтік  маңызға  ие.  Қандай да болсын барлық мәселесі 
мұқият ескеріліп дайындалған стратегиялық жобалар мен 
бағдарламалар ғылыми-теориялық білімсіз, дайындықсыз 
және оны жетік меңгеріп игерген мамандарсыз ойдағыдай  
жүзеге асуы мүмкін емес. Ал білім мен ғылым  тіл  арқылы 
беріледі. Өзге тілде игерілген білім мен ғылым да ана тіл  
арқылы  қайта  жаңғырып  халыққа  қызмет етеді. Осы 
тұрғыдан келгенде білімді қай тілде алсаң да бәрібір сияқты 
болып көрінуі мүмкін. Бірақ олай емес екенін өмірлік 
тәжірибе көрсетіп келеді. 

Ғылым, білім жетістіктері жекелеген ұлтқа қызмет ету 
үшін  кез  келген ғылым-білімнің бастапқы негізі ұлттық 
тілде, яғни, білім алушының өз ана тілінде қалануы керек. 

Демек, еліміздің егемендігі баянды болсын десек, ұлттық 
білім беру жүйесін қалыптастырудың негізі болып саналатын 
қазақ тіліндегі білім ошақтарын дамыту – қазіргі  уақыттың 
басты мәселесі. Қазақстан  қоғамының  басым  көпшілігінің 
жіті назарында болып келе жатқан қазақ тілінің мемлекеттік 
мәртебесін нығайтудың ең негізгі жолы – қазақстандық жас 
ұрпаққа білім-тәрбие беру ісін қазақша жүргізуге, яғни, 
қазақ тілін білмейтіндерге оны үйретуге емес, қазақша білім 
беруге басымдық берілуі қажет. Қазақстан тарихында орыс 
халқы мен оның тілінің рөлі айрықша, бірақ бұл орыс тілінің 
еліміздегі үстемдігін сақтауға бағытталмауға тиіс. Осы ретте 
баса көңіл бөліп айта кететін бір мәселе – еліміздің білім беру 
саясатына көп өзгерістердің енуіне себепші болған қазақ 
тілінің мемлекеттік мәртебеге ие болғандығы еді. Тіліміздің 
осы мәртебеге ие болуына байланысты дүр сілкініп оянған 
қазақ жұрты 1990 жылдан бастап өз балаларын қазақ 
мектептеріне жаппай бере бастады. 

Қазақ мектептерінің және орыс мектептердегі қазақ 
сыныптарының көбеюі ұлттық тілде сабақ беретін педагог 
мамандарға деген қоғам сұранысын арттырды. Сол 
жылдардан бастап еліміздегі орыс мектептерінде қазақ 
тілі мен әдебиетін оқытып үйретуге арналған сағат  көлемі 
ұлғайтылды. Бұрынғыдай бұл пәнді кез келген  пәннің  
мұғалімі  емес,   педагогикалық  оқу  орындарында сол 
жылдарда жаңадан  ашылған  қазақ тілі мен әдебиетін 
орыс тілді сыныптар мен дәрісханаларда оқытып үйрететін 
мамандық бойынша арнайы дайындықтан өткен мамандар 
оқытатын болды. Жоғары оқу орындарының көптеген 
факультеті құрамынан түрлі мамандықтар бойынша қазақ 
тілінде маман дайындайтын, бұрын болмай келген қазақ 
бөлімдері ашылды. Сөйтіп талай мамандық бойынша қазақ 
жастары  тұңғыш  рет  өз ана тілінде білім алуға қол жеткізді. 
Дегенмен, мемлекеттік тілде дәріс оқып, сабақ жүргізетін 

оқытушы-профессорлар мен қазақ тіліндегі оқулық, оқу-
әдістемелік  құралдардың сол кездегі тым  аздығы, оларға  
деген қоғам сұранысының барған  сайын  арта  түсуі  біраз 
қиын жағдайға қалдырған болатын. Бұл қиындық әлі де бар. 

Еліміздің жедел дамып келе жатқан адамзат қоғамының 
көшінен қалып қоймай ілгерілеп дамуы отандық білім беру 
жүйесінің деңгейіне және оның қай тілде жүзеге асуына  
байланысты. Сондықтан да елдің өресі биік, дүниетанымы 
кең, кемел ойлы ертеңгі азаматтарын өсіріп шығару  үшін 
бүгінгі ұрпаққа ұлттық рухани қазынаны, сапалы білім мен 
өнегелі тәлім-тәрбиені мемлекеттік тілде беруге күш салып, 
еліміздің білім беру саясатын осы мақсатқа негіздеу керек.

Білім мен тәрбие тұғыры – тіл. Елбасы Нұрсұлтан 
Назарбаев ІІ Азаматтық форумдағы  сөзінде «Қазақ тілі мен 
мәдениеті – біздің мемлекеттілігіміз тұрғызылып жатқан 
іргетас! Сондықтан қазақ тілі мен мәдениетін одан әрі 
дамыту жұмыстары біздің ынтымақтастықтың ең 
маңызды бағыты болмақ! Мен сіздерді осыған шақырам!» 
деп еліміздің тұтастығы мемлекеттік тілдің кең өрісінде 
екенін атап көрсетті. Ол өзінің 2009 жылы  27 желтоқсанда 
БАҚ өкілдеріне берген сұхбатында да «Осыған орай 
айтатын ой – баланың тілі қазақ тілінде шықпаса, ата-
анасы туған кезде оның тілін қазақ тілінде бастатпаса, 
оны үйрету оңайға соқпайды. Қазақтың домбырасының 
үнін түсіну, қазақтың мінезін ұғып, жан дүниесін зерделей 
алу үшін де, ең алдымен, қазақ болып өсу, қазақ тілін бала 
жастан меңгеру қажет. Осы тұрғыдан алғанда мен қазақ 
халқының ұлттық мүддесін көздеп, осы мәселені алға 
тартып жүрген азаматтардың сөзін дұрыс емес деп айта 
алмаймын» деген еді. 

Демек, қазақ тілінің, ең алдымен, ана тілі ретінде 
оқытылып үйретілуі ұлт болашағы, мемлекеттің ертеңі 
үшін стратегиялық маңызға ие. Бір қуантарлығы – қазіргі 

кезде қазақ балаларының көпшілігі өз ана тілінде білім 
ала бастады. Тәуелсіздік алғаннан бергі жылдар ішінде 
қазақ тілінде оқытатын мектептер желісі кеңейді. Олардың 
саны қазіргі уақытта еліміздегі барлық мектептердің 60 
пайыздайын құрайды. Бұл жалаң сандар емес, жоғары сапаға 
қол жеткізу сандық көрсеткіштің өсуіне тікелей байланысты 
екенін ескерсек, олардың артында өз ана тіліне бет бұрған 
қазақтың жас өркені, соған тірелген қазақ тілінің болашағы 
тұр. 

Қазір дүниежүзі елдері жаһандану дәуірін бастан кешіріп 
жатыр. Біз де әлемдік өркениеттің заманауи жетістіктерін 
өзімізге қабылдай отырып әлемдік даму жолына түсуге 
ұмтылыс жасап, әлеуметтік-экономикалық жағдайымызды 
біршама жақсарттық. Сөйтіп дамудың жаңа кезеңіне 
қадам бастық. Дегенмен, солармен қатар ұлттық рухани 
құндылықтарымызды да қадірлеп бағалай алуымыз қажет. 
Әсіресе, бүкіл ұлттық құндылықтарымыздың ең маңыздысы 
болып саналатын әрі егемен еліміздің мемлекеттік тілі 
болып қазақстандық қоғамды отансүйгіштік рухта ұйытуға 
тиісті қазақ  тілінің мәртебесін көтеру – бүгінгі күнде аса 
маңызды мәселе. 

Білім мен тәрбиені мемлекеттік тіл  арқылы беру үлкен 
мүмкіндіктерге жол ашады. Оны жан-жақты дамытпайынша 
қазақстандық жас ұрпақты өз Отанын қадірлеп-қастерлеп 
сүйетін парасатты азамат етіп шығару – қиын шаруа. 
Сондықтан да еліміздің мемлекеттік тілі мәртебесін иеленіп 
отырған қазақ тілінде жас ұрпақты оқытып-үйрету мәселесі 
қашанда басты назарда болуға тиіс. 

Отансүйгіштік сана-сезім ұлттық құндылықтарға 
жатады. Қазақстандық азаматтардың өз еліне деген ыстық 
сүйіспеншілігін ояту – ұлттық қауіпсіздікті сақтаудың негізгі 
элементтерінің бірі. Отаншылдық сана-сезім қандай бір 
елдің азаматы болсын негізінен сол елдің  мемлекеттік тілі 

арқылы қалыптасады. Сол себептен де елімізді мекен етіп 
өмір сүріп  жатқан қазақстандық әрбір азамат өзінің қай 
ұлт өкілі екеніне қарамастан мемлекеттік тілді меңгеруге 
міндетті. Әлемде біз сияқты бірнеше ұлт өкілдерінен 
тұратын елдер жеткілікті. Бірақ оларда мемлекеттік тілді 
білмесең жұмыс істей де, өмір сүре де алмайсың. 

Кезінде орыс тілінің ҚазКСР-да керемет өркен жаюы, әлі 
де үстем болуы қазақ мектептерінің санын азайту есебінен 
болғанын ескере отырып, өз тілімізді дамыту, қолданыс 
аясын кеңейту мақсатындағы іс-шараларымыз қазақша 
білім беруге негізделуі қажет. Бұл – қазіргі  жаһандану 
заманының қатал талабы. Себебі бүгінгі таңда әлемнің әрбір 
ұлтын өз құндылықтарын танып білуі және соларды бағалай 
отырып өзінің ұлттық кескін-келбетін сақтап қалуы қатты 
толғандырып жүр.

Жанар НАЗАРБЕКҚЫЗЫ,
Семей қаласындағы 

№42 жалпы орта білім беретін 
мектептің мұғалімі.

ШЫҒАРМАШЫЛЫҚҚА 
ЖЕТЕЛЕУДІҢ НЕГІЗІ – ТІЛ 

ДАМЫТУ ЖҰМЫСТАРЫ
Тіл дамыту жұмыстары – оқушылардың ана тіліне, 

әдебиетіне деген қызығушылықты ояту мен арттырудың 
ең маңызды бөлігі. Ол баланың ой-өрісінің жетілуіне, 
шығармашылық қабілетінің артуына жол ашады. Орыстың 

ұлы педагогы К.Д.Ушинский «Ана тілін толық меңгермеген 
бала тарихты, географияны, жаратылыс ғылымдарын 
және математиканы үйренген кезде теореманы немесе 
математикалық есепті өз бетімен айтып бере алмайтын күйге 
ұшырайды. Ана тілі басқа пәндердің бәріне қатысы бар және 
олардың нәтижелерін өзіне жинастыратын басты өзекті пән 
екені түсінікті емес пе?» деген екен. Ендеше ана тілін оқыту 
басқа пәндер негізіне жол ашу деп түсінгеніміз жөн болар.

Қазіргі заман қазақ тілі мен әдебиетін тереңдетіп, 
түрлендіріп оқытуды талап етеді. Бұрынғы оқыту 
бағдарламаларында оқу жылының соңында тіл ұстартуға 
бірнеше сағаттар бөлінген болса, қазіргі жаңа бағдарлама 
бойынша ол сағаттар жыл ішінде өткізіледі және 
оны қай тақырыптан кейін қалай түрлендіріп өткізуді 
мұғалім өзі таңдауына болады. Сондай-ақ қазіргі жаңа 
буын оқулықтарында тақырыптан соң түрлі деңгейлік 
әрі шығармашылық тапсырмалар қоса беріледі. Ол 
тапсырмаларды берудегі мақсаттың өзі сол жеке тұлғаны 
тәрбиелеуге бағытталып беріледі. Мұғалім мұны басты 
назарда ұстаса деп ойлаймын.

Тіл дамыту жұмыстарын жүргізгенде қазақ тілін 
әдебиетпен, өнер сабақтарымен, тарихпен, қоршаған 
ортамен, т.б. байланыстырып өткізу өте тиімді болмақ. 
Оқушыны шығармашылыққа баулуда оны оқушылық 
деңгейден алгоритмдік, одан эвристикалық, одан барып 
шығармашылық деңгейге жеткізгенге дейін сатылап жұмыс 
істеу тіл дамыту жұмыстарының бәріне ортақ. Мысалы, 
5-6-сыныпта мәтін бойынша әр түрлі шығарма-сипаттама, 
шығарма-суреттеме жазу, мәтін бойынша сурет салу, 
мәтіннен алған әсерлерін қағаз бетіне түсірту, ертегінің 
немесе әңгіменің тілін талдата отырып, өз нұсқаларымен 
аяқтату арқылы тіл дамыту жұмыстарын жүргізсек, 
7-8-сыныптарда шығармашылық мүмкіндіктерін еркін 

пайдаланып, шығарма-рецензия, оқыған шығармасы 
бойынша пікір жазу, ойтолғаулар жаздыртуға, т.б. болады. 
Ал жоғарғы сыныптарда кең қамтылған шығармашылық 
жұмыс түрлерін жүргіземіз. 10-11-сыныпта тіл мәдениеті 
мен шешендік өнерге байланысты берілген тапсырмалардың 
өзі – шығармашылыққа сұранып тұрған тапсырмалар. 
Оны ойбөліс, ойталқы, пікірталас, т.б. түрлерінде де 
ұйымдастыруға болады. Бұл оқушының сөйлеу тілін 
дамытып қана қоймайды, еркін ойлауын, осы бағытта 
ізденуін қамтамасыз етеді. Сондай-ақ бүгінгі күні жиі 
қолданылып жүрген дебат технологиясының да оқушыларды 
шығармашылыққа баулаудағы маңызы зор екеніне куәміз. 
Сондықтан тіл дамыту сабақтарында оның элементтерін 
қолданып отырсақ, артық болмайды.

 Өз тәжірибемде тіл дамыту жұмыстарының ішінде пікір 
жаздыруға жіті көңіл бөлемін. Пікір жазу, көбіне, әдебиет 
сабақтарында тиімді. Психолог ғалым Гонобалиннің «Пікір 
дегеніміз – ойлау формасы, мұнда бір нәрсе не мақұлданады, 
не теріске шығарылады» деген сөзін басшылыққа 
аламын да, оқушыға ерік беремін. Мысалы, 6-сыныпта 
Мұқағали өлеңдерін оқығаннан кейін оған қосымша 
ақын шығармашылығынан мәліметтер беремін. Ақын 
поэзиясына қызыққан соң автормен сырласу түрінде пікір-
сыр жаздыртам, ал оның өлеңдерін қара сөзге айналдыра, 
өз сөздерімен пікір-толғау жазғызамын. Кейбір оқушылар 
айтып бергеннен гөрі қағаз бетіне түсіргенді ұнатады. 
Мұндай жұмыстарды Абай шығармашылығынан кейін, 
Мағжан шығармашылығынан кейін де жаздыртқан оқушыға 
әсерлі болады. Пікір жазып үйренген оқушылар күнделік 
жазуға да оңай жаттығады. Сондай-ақ 7-сыныпта Баубек 
Бұлқышұлының «Шығыс ұлына хатын» оқығаннан кейін 
оқушыларға қазіргі ұрпақ атынан Баубек ағаға хат жазып 
келулерін қосымша шығармашылық тапсырма ретінде 

бердім. 
«Аса қадірлі Баубек Бұлқышұлы! Сіздің бүгінгі ұрпаққа 

жазған хатыңызды оқи отырып, біз терең ойға қалдық. 
Сіздің арманыңыз орындалды... Біз бүгінде Тәуелсіз елдің 
ұрпағымыз. Біздің болашағымызды сақтап қалғаныңыз үшін 
Сізге зор алғыс білдіреміз. Сіздің сеніміңізді ақтап, елімізді 
одан әрі көркейтуге, алдыңғы қатарлы елдердің қатарына 
қосылуға өз үлесімізді қосуға ант етеміз. Сіздің есіміңіз – 
біздің мәңгі есімізде!» деп жазған Серікбаева Арайлымның 
хатынан патриотизм мен адамгершіліктің иісі аңқып 
тұрғандай.

Тіл дамыту жұмыстарының ішінде ең қиыны – шығарма 
жазуға төселдіру. Шығарма жазуға төселдіру төменгі 
сыныптарда басталады. Оқушы өзі көріп, оқып жүргенді 
суреттеп жазады, кейін білетін оқиғаны шығарма тіліне 
түсіруге, ойтолғауға көшеді, келе-келе іздену арқылы 
жазылатын шығармаға ойысады.

Шығарма жазу – еңбексүйгіштікті, үлкен сауаттылықты, 
терең білімді қажет ететін жауапты да қиын жұмыс. 
Сондықтан бұл жұмыс ұстаздан жан-жақты талап қоюды, 
жете басшылық жасауды талап етеді. Шығармаға қойылатын 
талаптарды оқушымның санасына құя отырып, әр жолы 
шығарма жаздыруда жіберген қателіктерін санамалап 
көрсете отырып, келесі жолы сол қателікті жібермеуін 
талап етемін. Шығармаға қажетті материалдарды жинақтау, 
оны тақырып-қа сай іріктеу, ой-пікірді жүйелі бере білу, 
оқиға желісін себеп-салдарлы байланыста құру, бейнелі 
сөздерді пайдалану, өзіндік ой-пікірлерінің анық болуы, 
оның шығармадағы оймен үйлесімді шығуы керек екенін 
оқушыдан талап етемін. Өкінішке қарай, керек мәліметті 
ғаламтор арқылы әзірлеп, алайда онда не, қалай жазылғаны 
туралы көп ойлана бермейтін жас ұрпақтың рухани тұрғыда 
таязданып бара жатқанын көріп қынжыламыз. Әрине, 

шығармашылыққа қол жеткізу үлкен еңбекті қажет етеді. 
Мектепте сыныптан тыс өткізілетін пікірталастар, әдеби 
кештер, сайыстар, ақын-жазушылармен кездесулер, т.б. іс-
шаралар баланың әдеби, мәдени танымын арттырып, ойын 
өрістететіні сөзсіз. Сондай-ақ 10-11-сынып оқулығында 
сөз мәдениеті мен шешендік өнерге байланысты берілген 
мәтіндер жиынтығы да оқушы шығармашылығын ұштап, 
тілін дамытуда маңызы зор дегім келеді. Халқымыздың 
өмірінде сөз, сөйлеу өнері ең басты, шешуші рөл атқаратынын 
аңғартып қана қоймайды, шешен, сенімді сөйлеу өнерін 
меңгеру әрбір адамға қажет екенін танытады. Сол арқылы 
оқушыларға шешендік өнердің қыр-сыры туралы мағлұмат 
бере отырып, тоқсан ауыз сөздің түйінін жеткізетін терең 
мағыналы түйінді сөздерді табуға, айтуға үйретеді. Сондай-
ақ «Диалогты монологқа айналдырып жазыңдар» немесе 
«Пікірсайысына, ойталқыға айналдырыңыздар» деген 
тапсырмалар легі де оқушы тілін ұстартудың тиімді көзі 
екені даусыз.

Поэзиялық шығармалардан үзінділерді тіл сабақтарымен 
үйлестіріп пайдаланған қызықтырақ. Абай өлеңдеріндегі 
есімше, көсемше, болымсыз етістік түріндегі сөздердің 
орнына синонимдерін қолдану арқылы өздерінше өзгертіп 
жазады. «Құс қалай ұшады? /қалықтап, шалықтап, әуелеп, 
самғап, т.б./», «Өзен ағысын суреттеп жаз /шымырлап, 
жылжып, ақырын, күрілдеп, т.б./», «Әнші әнді қалай салады? 
/шалқытып, сорғалатып, баяулатып, әуелетіп, т.б./» деген 
тапсырмаларға жауап алу арқылы көсемшелерді толтыртсам, 
екінші осындай жағдайларға байланысты жазылған көркем 
шығармалардан /Жүсіпбек Аймауытов. «Әнші»/ үзінді 
келтіру арқылы көркем әдебиеттегі қолданылу орнына 
мән бергіземін. Мұндай тапсырмалар арқылы оқушының 
теориялық білімі беки түседі және сөздік қоры дамиды.

Сондай-ақ тіл сабақтарында сөзжұмбақ шешкізу, әзіл 

аралас сұрақтар беру, тұрақты тіркестерге байланысты 
ойындар ұйымдастыру да тиімді. Мәселен, «Тауық түс көре 
ме?» деп сұрасақ, оқушы мақал-мәтелмен «Тауықтың түсіне 
тары кіреді» дегендей жауап беруі керек. Бұл оқушылардың 
шешен сөйлеуі мен мақал-мәтелдерді орынды қолдануына 
тиімді болады әрі мұндай мақал-мәтелдер оқушы есінде жиі 
сақталып қалады.

Қазіргі талап бойынша тіл дамыту жұмыстарын 
интерактивті әдістер арқылы жүргізу нәтижелі әрі 
оқушыға қызықтырақ болмақ. Сөзімді қорытындылай 
келе, шығармашылық бағытта жүргізілген тіл дамыту 
жұмыстарының тиімділігін төмендегідей саралап көрсеткім 
келеді:

1. Тіл дамыту арқылы оқушы білімін алгоритмдік, одан 
эвристикалық, одан шығармашылық деңгейге дейін көтеруге 
жол ашады;

2. Тіл дамытуда пәнаралық байланыс арқылы берілетін 
білім тереңдетіледі, дағды, іскерлік жетіледі;

3. Оқушылардың көркем тілдері дамиды;
4. Жеке тұлғалық қасиеттері дамиды, дарынын, қабілетін, 

шығармашылық ізденістерін қалыптастырады;
5. Салыстыру, қорытынды жасау, өз бетімен бір нәтижеге 

жету, фактілер мен ұғымдарды жүйелі түрде саралап білуге 
үйренеді;

6. Алдында тұрған қиындықты жеңуге үйренеді;
7. Модель, жоба жасау, болжамдар ұсыну, оны қорғау, 

дәлелдеуге дағдыланады;
8. Берілетін білімнің ең негізгі түйінді дәнін таңдап ала 

білуге жаттығады;
9. Оқушылардың дүниетанымын кеңейтіп, білімдерін 

жан-жақты толықтыруға түрткі болады.
10. Сауатты, мәдениетті, шешен сөйлеуге үйренеді.

Қазақ тілі: озық тәжірибе, ортақ әдіс

Күлшат САҚИҚЫЗЫ,
Ақтөбе қаласындағы

 №30 қазақ орта мектебінің
мұғалімі.

                          СӨЗ ТІРКЕСІ
                                                (7-сынып)

Дамыта оқыту технологиясының басты мақсаты – 
оқушылардың теориялық ойлауы мен соған сай тілін 
қалыптастыру. Л.С.Выготский былай деді: «Бағбан өз 
бақшасында тек биыл жемісті жақсы берген ағашты ғана 
емес, келесі жылы жеміс беруге мүмкіндігі бар ағаштарды 
қалай даярлап баптаса, мұғалім де өз алдындағы оқушының 
бұрыннан қалыптасқан қабілетін дамытумен шектелмеуі 
керек.  Оқушыда саналы адам ретінде бар, бірақ әрі сыртқа 
айқын танылмаған қабілеттерді жетілдіру дамыта оқыту 
болып табылады».

Біз қолданатын дамыта оқыту технологиясында модельдеу 
және рефлексия  басты орын алады.

Сабақтың мақсаты: дидактикалық – сөз тіркесі туралы 
түсінік, сөз тіркесінің басқа синтаксистік бірліктерден ішкі 
ерекшеліктерін меңгерту; психологиялық – сөз тіркесінің 
ішкі және сыртқы белгілерін теориялық әдістері арқылы 
тани білу қабілетін дамыту; тәрбиелік – тілдің қоғамдық 
және биологиялық құбылыс екенін түсінуге тәрбиелеу.

I. Бағдарлық-мотивациялық кезең.
1.1. Синтагма, синтагматика туралы түсінік.
1.2. Сөздің байланысу тәсілдері мен түрлері.
1.3. Сөз тіркесінің басқа тіркестерден айырмашылығы.
II. Операционалдық-орындаушылық кезең.

2.1. Сөз тіркесінің ережесі.       
2.2. Есімді, етістікті сөз тіркесі.
2.3. Мағыналық түрлері.
2.4. Байланысу түрлері.
III. Рефлексиялық бағалау кезең.
Сабақтың мазмұны.
I. Бағдарлық-мотивациялық кезең.
1.2.  Тізбек дегенді қалай түсінесіңдер?
Синтагма екі, одан да көп тіл бірліктердің бірізділікпен 

мағыналы орналасуын білдіреді.              
- Фонемдер синтагмасы:  а+н+а;  ә+к+е,  т.б.
- Морфемдер синтагмасы: үй+ шік; су+шы,  т.б.
- Сөз тіркесі компоненттерінің орналасуы: тігілген + көй-

лек; жаңа+көше, т.б.
 -   Сөйлем мүшелерінің  тізбектеле орналасуы: Үй + сал-

дық; Екі + үй + салдық; Екі + үйді + биыл + салдық, т.б.
 - Құрмалас сөйлем компоненттерінің тізбектеле  орнала-

суы: Жаңбыр жауды+да+жер беті тыныс алғандай болды; 
Ғылымның түпкі мәнісін түсінбегендіктен, + жалған ғалым 
деген атты шендей көріп жүретіндер көп қой, т.б.    

Сөздердің тіркесім қабілетінің аясы

қ

Көл зат 
есім

+ + + + + + + +

Көлшік зат 
есім

- + - - - + + +

1.2. Сөздердің байланысу түрлері мен тәсілдерін атап 
мысал келтір.

1-тапсырма. Төменде берілген белгілерді тәртіптелген 
қатар бойынша топтап, бір ұғыммен беріңдер. 

А) шылау арқылы байланысу, жалғау арқылы байланысу, 
орын тәртібі арқылы байланысу, интонация арқылы 
байланысу; Ә)  матасу, қабысу, жанасу, меңгеру, қиысу; Б)   

алма ағашы, баланың ойыны, ауыл маңы.
1.3.     Сөз тіркесінің басқа тіркестерден айырмашылы-

ғы. Оппозициялық талдау.
Сөз тіркесі – тұрақты тіркес ( үйге келді, ит өлген жер)
1. Тіркес арқылы жасалу – сөз тіркесі, тұрақты тіркес.
2. Бір ғана мағына беру – тұрақты тіркес.
3. Компоненттерінің мағыналық дербестігі сақталуы – 

сөз тіркесі.
4. Даяр күйде қолданылуы – тұрақты тіркес.
5. Сөйлеу үдерісінде жасалуы – сөз тіркесі.
6. Компоненттерінің орыны тұрақты болуы - тұрақты 

тіркес.
7. Компоненттері мағыналық дербестігін сақтайды – сөз 

тіркесі.
8. Компоненттері тіркесе келіп бір ғана компонент 

қызметін атқарады – тұрақты тіркес.
Сөз тіркесі Тұрақты тіркес

1. Әр компоненті бір-бір мағына 
береді, әрқайсысы мағыналық  
дербестігін сақтайды.

Толық тіркес бір ғана мағына 
береді.

2. Сөйлеу актісінде, сөйлеу 
үдерісінде жасалады.

Даяр күйінде қолданылады.

3. Компоненттері орын ауысуға 
бейімді.

Компоненттерінің орны тұрақты 
болып келеді.

4. Әр компонент сөз тіркесінің 
бір мүшесі болып саналады.

Тұтасымен тұрып сөз тіркесінің 
бір ғана мүшесі бола алады.

Сөз тіркесі – күрделі сөз. (қызыл алма, Қазақстан 
Республикасы)

1. Тіркесім арқылы жасалады – сөз тіркесі – күрделі сөз.
2. Сөз тіркесінің бір ғана сыңары болуы – күрделі сөз.
3. Даяр күйінде қолданылады – күрделі сөз.
4. Компоненттерінің орыны әрдайым тұрақты болады – 

күрделі сөз.
5. Сөйлеу барысында жасалады – сөз тіркесі.
6. Компоненттер алмасады – сөз тіркесі.
7. Универбизация үдерісі тән – салыстырмалы сөз тіркесі, 



18

күрделі сөз.
8. Модельдері тұрақты – сөз тіркесі, күрделі сөз.

Сөз тіркесі Күрделі сөз
1. Әр сыңар мағыналық дербес-
тігін сақтайды.

Құрамындағы элементтер тұта-
сып ғана бір мағына береді.

2. Компонентерінің арасындағы 
синтаксистік байланыстар мен 
қатынастар сақталады.

Синтаксистік байланыстар мен 
қатынастар сақталмайды.

3. Универбизация сөйлеу қажет-
тілігіне байланысты «жанданды-
рылуы» мүмкін.

Ол үдерісті «тірілту» қажет 
емес.

4. Сыңарлары орын ауыстыра 
алады.

Компоненттері белгілі орын 
тәртібіне бағынады.

II. Операционалдық-орындаушылық кезең.
2.1. Сөз тіркесінің ережесі. Сөйлемде кем дегенде екі 

толық мағыналы сөздің бірі екіншісіне сабақтаса ( бағына) 
байланысқан сөздер тізбегін сөз тіркесі дейміз.

1-тапсырма. Төмендегі тіркескен сөздердің ішінен сөз 
тіркесін ажырат.

Тасбақа, Арал теңізі, ит арқасы қиянда, жаңбыр жауды, 
жаңбырлы түн, кітапты оқыды, жиырма сегізінші, қас 
қаққанша айтты, Асқардың баласы.

2-тапсырма. Берілген сөз тіркесінің қай сыңары тірек 
болып тұрғанын көрсет. (басыңқы)

Сөз тіркесінің тірек болып тұрған сыңарының мағынасын 
нақтылап, синтаксистік қатынастың мәнін айқындап тұрған 
сөз қайсысы? (бағыныңқы)

3-тапсырма. Берілген мысалдардың басыңқы сыңары 
қандай сөз таптарынан жасалған? (есімді, етістікті сөз 
тіркесі)

4-тапсырма. Берілген сөз тіркесінің бағыныңқы 
сыңарына сұрақ қойып, қандай сөйлем мүшесінің қызметін 
атқарып тұрғанын анықтау арқылы синтаксистік қатынасын 
көрсет. (анықтауыштық, пысықтауыштық, толықтауыштық 
қатынастар)

5-тапсырма. Оқулықтан 244-жаттығуды орындау. 
Берілген сөздердің байланысын тауып, басыңқы сөзден 

бағыныңқы сөзге сұрақ қою. Байланысу тәсілдері мен 
түрлерін анықтау.

III. Рефлексиялық бағалау кезеңі.
1-тапсырма. «Сөз тіркесі» деген ұғымның белгілерін 

толық етіп жаз. Ол белгілерді жүйелілікпен тізіп келтір.
2-тапсырма. «Синтагма», «тіркес», «тізбек», «сөз тіркесі» 

деген ұғымдарға Эйлер, Венн диаграммасын пайдалана 
отырып « тектік-түрлік» бөлу жүргізіңдер.

«Бүгін мен не үйрендім?» деген сұрақ қою арқылы 
оқушылар бүгінгі сабақта не меңгергенін бір-біріне айтады.

Өзін-өзі бағалау.
Үйге тапсырма. 1) Репродукивтік кезең. 246 – жаттығу. 

2) Сөз тіркесінің тірек сызбасын жасау. 3) Шығармашылық 
жұмыс. Мәтінді жалғастыру.

Жадыра ДАНИЯРҚЫЗЫ,
Дәуренбек Құрманбек атындағы

 №20 кәсіптік лицейдің 
мұғалімі.

Оңтүстік Қазақстан облысы, 
Отырар ауданы.

ҚАЗАҚ ҰЛТТЫҚ ШЕШЕНДІК 
ӨНЕРІНІҢ ЕРЕКШЕЛІКТЕРІ

(11-сынып)

Сабақтың мақсаты: 1) шешендік сөздің мазмұндылығы, 
сөз дәлдігі, тіл тазалығы, тіл көрнекілігі жөнінде білім 
беру; 2) шешендік сөздегі термин сөздер, фразеологизмдер, 
мақал-мәтелдер, тура және ауыспалы мағыналы сөздердің 

табиғатын таныту; 3) қазіргі шешендердің сөйлеу өнерін 
үйрету, бос сөз сөйлеуден аулақтату, тауып сөйлеуге 
төселдіру, тіл тазалығын сақтауды насихаттау.

Түрі: аралас. Әдісі: саралап деңгейлеп оқыту, іздендіру, 
топтастыру. Көрнекілігі: интерактивті тақта арқылы 
сызбалар, кесте, портрет суреттер. Пәнаралық байланыс:          
тарих, әдебиет. 

Сабақтың барысы. Ұйымдастыру.
Қызығушылықты ояту сатысы (Ой қозғау. Ой 

толғаныс. Ой түрткі. Бет бұру).
Оқушылармен жүздесіп амандасу, түгелдеу.
Үй тапсырмасын пысықтау:
1. Шешенге қандай талаптар қойылады?
2. Шешендіктің отаны қай елдер болып табылады?
3. Шешендік сөздің сапаларына не жатады?
- Ал, қазір «Көкпар» ойынын ойнайық,  бұл ойында ең 

жылдам, ең тапқыр топ жеңеді.
 1. Кеше деген сөздің екінші буынын алыңдар.
 2. Пішен деген сөздің екінші буынын алыңдар.
 3. Мүмкіндік деген сөздің жұрнағын алыңдар.
 Қандай сөз шықты, кім айтады? (Шешендік).
Шешендік сөздер қазақ ауыз әдебиетінің күрделі де көркем 

бір саласы болып табылады. Қазақтың дәстүрлі шешендік 
сөздерін шешендік толғау, шешендік арнау, шешендік 
дау деп шартты түрде үшке бөлуге болады. Шынайы 
шешендік қиялдан тумайды, өмірлік оқиғалардан, табиғи 
құбылыстардан туады, көп жылдық тәжірибе мен сан рет 
қайталау арқылы сыннан өтіп халық мойындаған қағидаға, 
даусыз ақиқатқа айналады. Оның үстіне әр дәуірдің әр түрлі 
сөз шеберлерінің талғамынан, толғауынан өтіп, шешендік 
сөз “тілге жеңіл, жүрекке жеңіл” тиетін сүйкімді үн мен 
ырғаққа ие болады. Шешендік сөздер үш түрлі болады: 
кеңесу, билік және салтанатты сөз. Ал, құрылысы жағынан 

кіріспе, баяндау және қорытынды.
“Өнер алды – қызыл тіл” деп қазақ бекер айтпаған. Қоғам 

тарихына көз салсақ, қай халықтың болмасын қоғамдық, 
мемлекеттік қайраткерлері, қолбасылары, ғалымдары ойға 
шебер, тілге шешен болғанын байқаймыз. 

Қазақ халқында белгілі бір мәселені талқылау кезінде 
шешен адамдардың тапқыр ойымен, шебер тілімен 
ауызша айтқан мазмұнды, көркем пікірін шешендік сөз 
дейміз. 

Шешендік сөз парасатты ойға, ұшқыр шешімге, тапқыр 
логикаға құрылады. Шешендік сөз айтылған ойға әрі 
қисынды, әрі жедел жауап қайтару, яғни, шешендіктің басты 
қасиеті – тапқырлық, шапшаңдық.

Ой толғаныс.
Жігіттер: - Ассалаумағалейкүм, би аға!
Шешен: - Уағалайкумүшсалам! Жол болсын, жігіттер!
Жігіттер: - Би аға, сізге сәлем беруге, өзімізді сынатуға 

келдік.    
Шешен: - Олай болса, менің мына сұрақтарыма жауап 

беріңдер:
- Тәттіде не тәтті? Қаттыда не қатты? Жұмсақта не 

жұмсақ?
1-жігіт: - Тәттіде бал тәтті. Қаттыда тас қатты.   Жұмсақта 

мамық жұмсақ.
Шешен: - Ай, балам-ай, таппадың? Ал енді сен жауап 

берші.
2-жігіт: - Тәттіде ананың сүті тәтті. Қаттыда атаның 

жүрегі қатты.  Жұмсақта ананың алақаны жұмсақ.    
Шешен: - Өзің бір болайын деп тұрған бала екенсің! 

Жарайсың, балам. Мұратыңа жет, қатарыңның алды бол.      
Міне, балалар, үш жүзге аты мәлім Төле би осылай сыннан 

сүрінбей өтіп бата алған, халқына қалаулы жан болған екен.                                                                                                                         

Ой түрткі
                                          Ауыл ақсақалы                                                                                                                              
                                          Ру басы 
                                          Отағасы
                                          Ел билеу ісінің  тұтқасы
Шешендік сөздің мәнін қалай түсінеміз?

                                          
                    
                                                                                                               

Бет бұру кезеңі.
Бес жолдан тұратын қорытындылау
1. Зат есім:  Шешен. 2. Сын есім:  Шешендік сөз. 3. Етістік: 

Айтысады. Тартысады. Шешіледі. 4. Сезіну: Шешендік сөз – 
ұлттық өнер. 5. Синоним: Шешендік сөз – өнер падишасы.

Үйге тапсырма:  «Шешендік сөз – өнер падишасы» 
тақырыбында шығарма жазып келу.

 

Шешен  

  

    

 

Пәктікке 
пәрмен 

Шешендік сөз 

Тарихи-әдеби мұра 

Дәстүрге дәрмен 

Дауға жауап Татулыққа тамыр 

Тазалыққа нәр 

Еркежан  ЗЕЙНЕЛСАДЫҚОВА,                                                           
  №18 кешкі мектептің

мұғалімі.
Шығыс Қазақстан облысы,

                                                                     Жарма ауданы,
                                                                  Шуақ  ауылы.                              

ЖАЙ СӨЙЛЕМНІҢ ТҮРЛЕРІ

Сабақтың мақсаты: білімділік – оқушылардың жай 
сөйлем түрлерінен алған білімдерін пысықтай отырып, сөй-
лем мүшелерінің қатысына қарай бөліну жолдарын, түрлерін 
меңгерту; дамытушылық – жай сөйлем түрлерінен алған 
теориялық білімдерін шығармашылық тұрғыда баяндауға 
баулу, оқушыларды еркін сөйлеуге, ойын ашық айта білуге 
бағыттау, тіл байлығын жетілдіру; тәрбиелік – талдауға 
алынған мысалдар арқылы Отанын, елін сүюге, адалдыққа, 
ізеттілікке тәрбиелеу, кестелер арқылы оқушылардың оқуға 
деген саналы көзқарасын арттыру, дамыта оқыту арқылы 
оқушылар бойында адамгершілік құндылықтарды жетілдіру.

Типі: жаңа сабақ. Түрі: дәстүрлі сабақ. Оқыту техно-
логиясы: дамыта оқыту. Әдісі: сұрақ-жауап,  проблемалық 
ізденіс. Пәнаралық байланыс: әдебиет, жаратылыстану. 
Көрнекілігі: үлестірмелі парақша, семантикалық карта, 
оқушы білімін есепке алу картасы, кесте, т.б.

Сабақтың барысы. Ұйымдастыру.
Бағалау парағын тарату. 
Сабақтың құрылымы.  І. Бағдарлау кезеңі.
Оқушыларға екі-екіден жай сөйлемнің түріне байла-

нысты парақтар тарату.
Берілген сөйлемдерді мағынасына қарай ажырату.
Оқушылардан  жауабын алу.

1. Биылғы жылы ауа райы күрт өзгерді.
2. Бәйшешектер – көктем хабаршысы. 
3. Табиғат апаты адам өмірімен тікелей байланысты ма?
4. Жеті жұтты білесіз бе? (құрғақшылық,  мал қырылу, от, 

оба,  соғыс, топан су, зілзала) 
5. Табиғатты аяла!
6. Жер-Ананы сыйла!
7. Жаңбырдың құюын-ай!
8. Шуақты көктемге не жетсін!
Жаңа сабақ. Түсіндіру.
Жай сөйлемдер сөйлем мүшелерінің қатысына қарай 6 

түрге бөлінеді. Сөйлем мүшелері дегеніміз – сөйлем құрауға 
қатысқан толық мағыналы сөздер жиынтығы.  Сөйлем 
мүшелері атқаратын қызметіне қарай  екі топқа бөлінеді: 
тұрлаулы, тұрлаусыз. (Мысалдар келтіру.) 

Сөйлем мүшелерінің қатысына қарай жалаң, жайыл-
ма, жақты, жақсыз, толымды, толымсыз болып алты түрге 
бөлінеді.  (Мысалдар келтіру.)

ІІ. Операциялық-орындаушылық кезең.
1. Түсіну. Жай сөйлем түрлеріне ажырату.
I тапсырма.  Үзінді қай шығармадан алынған, авторы 

кім?  Екінші сөйлем жай сөйлемнің қай түрі?
... Үстіне гүрілдеген қасқыр төніп келгенде көзі бір ашы-

лып, бір жұмылады. Арандай ашылып келе жатқан ауыздың 
жоғары жағында өзіне таныс құлақ көрінді.  (Авторы –   
Мұхтар Әуезов. «Көксерек».  Жақты, жайылма, толымсыз)

II тапсырма. - Мен мына қыздың анасымын. Бәрің де 
анадан тудыңдар! Анамен атыспайды да, алыспайды да! 

Үзінді қай шығармадан алынған? Авторы кім? Бірінші 
сөйлем жай сөйлемнің қай түрі?

(Ғабит Мүсірепов. «Ананың анасы». Жақты, толымды, 
жайылма сөйлем).

III тапсырма. Жанат жаза бастады. Бейсен үндеген 

жоқ. (жақты, жалаң, толымды)
ІV тапсырма. Әбіштің бұл сөзді мақұлдағысы келмейді. 

(Мұхтар  Әуезов. «Абай жолы». Жақсыз, жайылма, толым-
ды).

V тапсырма. Әбіш енді Дәркембайдан Базаралының 
бүгінгі жайын сұрап еді. (Мұхтар  Әуезов. «Абай жолы». 
Жақты, жайылма, толымды)

VІ тапсырма. Партизандар ұйықтап кетті.  (Әбіш 
Кекілбаев. Жақты, жалаң, толымды.)

 3. Синтаксистік талдау.
2030  жылы Қазақстан ауасы таза, мөлдір сулы, жасыл 

желекті елге айналуы керек.
Қазақстандық жауынгерлер  «Барлығы – майдан үшін, 

барлығы – Жеңіс   үшін!» деп жанқиярлықпен шайқасты.
4. Жинақтау.  Семантикалық карта

              

Мысалдар

ж
ақ

ты

ж
ақ

сы
з

   
ж

ал
аң

ж
ай

ы
лм

а

то
лы

м

м

з
Елбасымыздың сындарлы саясатының 
нәтижесінде Қазақстан қарыштап 
дамып келеді.

    
    
+

      
+

    
+

Табиғат апатынан зардап шеккендер-
ге бүкіл қазақстандықтар қол ұшын 
беруде.

   
+

    
+

     
+

ІІІ. Бекіту.  Венн диаграммасы  
    Жақты сөйлем                            Жақсыз сөйлем

    1. Бастауышы болады.               1. Бастауышы мүлде
  2. Бастауышы бірде түсіп,                     болмайды.
 бірде түспей айтыла береді.         2. Тұрлаулы мүшеден тек
   3. Бастауышы қай жақта          күрделі баяндауыш болады.
     болса, баяндауышы сол 
             жақта болады.

Ортақ белгілері
1. Жай сөйлем.
2. Баяндауышы болады.
3. Тұрлаусыз мүшелер қатысады.
4. Белгілі бір ой айтылады.
      Жалаң сөйлем                          Жайылма сөйлем

       1. Бастауыш пен                        1. Тұрлаулы, тұрлаусыз
  баяндауыштан жасалады.              мүшелерден жасалады.

                               Ортақ белгілері
1. Жай сөйлем.
2. Тұрлаулы мүшелері болады.
3. Белгілі бір ой айтылады.
    Толымды сөйлем                      Толымсыз сөйлем

  1. Айтылуға тиісті мүшелері    1. Айтылуға тиісті мүшелерінің
      түгел қатысады.                         бірі түсіп қалады.

 2. Басқа сөйлемге тәуелді           2. Өзара желілес сөйлем 
болмай, дербес айтыла береді.            тобында жасалады.

                            Ортақ белгілері    
1. Жай сөйлем
2. Белгілі бір ойды білдіреді.
 ІV. Бағалау. Бағалау парағы бойынша оқушыларды 

бағалау
Аты-
жөні

Ауызша 
сұрақтар

Кеспе 
парақтар

Семантикалық
 карта

Салыс-
тыру

Қорытынды
 баға

Қорытынды.  «...Адамзаттың табиғатсыз күні жоқ, 
Табиғаттың оны айтуға тілі жоқ». Табиғат-Ана кейде өзінің 
де ашу мінезін танытып жатады (Қызылағаш, Тарбағатай 
тасқындары жөнінде қысқаша айту).  Құны шексіз, өлшеусіз 
байлықтың иесі, табиғаттың қолдаушысы да, қорғаушысы да 
бола білейік!                                                                                                                                      

Зоя МАТАН,
                                         Ақмола облысының

                                         Шортанды ауданындағы
                                         Новоселовка орта мектебінің 

мұғалімі.

ТІРКЕСУ ЖОЛЫМЕН ЖАСАЛҒАН 
ТУЫНДЫ СӨЗДЕР

(5-сынып)

Сабақтың мақсаты: 1) туынды сөздерді өту барысында 
оқушының білімін арттыру, сөз жасау, сөйлемді дұрыс құру 
тәсілдерін меңгерту; 2) жаттығу жұмыстарын орындау  арқы-
лы оқушының ойлау қабілеттерін дамыту,шығармашылық 
жұмысқа баулу, тіл байлығын жетілдіру; 3) тіл құдіретін 
сезіне білуге, сөз мағынасын келістіре отырып, оларды  
дұрыс қолданып, ойын жеткізе білуге баулу.     

Түрі: жеті ата ауылына саяхат. Әдіс-тәсілі: сұрақ -жауап, 
түсіндірмелі, ойын кезеңі. Көрнекілік: кесте, кеспе қағаз, 
тест жұмысы. 

Сабақтың барысы. Ұйымдастыру.
Оқушылармен сәлемдесу, түгелдеу. Сыныпты екі топқа 

бөлеміз («Қазақ тілі»,  «Ана тілі»). Әр топтың аты, ұранымен 
танысамыз.

Үй тапсырмасын сұрау.  Екі топқа бөлінгендіктен 
топтарға жеке сұрақтар, тапсырмалар болады. «Кубизм» 
әдісімен үй жұмысы тексеріледі.

1-слайд. «Ата» суреті көрсетіліп, оның тапсырмалары 
беріледі.    

1. Сөзжасам деген не?
2. Туынды сөздер деген не? Мысал келтір.
3. Жұрнақ деген не? Мысал келтір.
4. Сөз тудырушы жұрнақ деген не? Ережесін айт.

5. Бірігу жолымен жасалған туынды сөзге мысал келтір.
6. Қосарлану жолымен жасалған туынды сөзге мысал 

келтір.
2-слайд. «Әке» суреті тақтада беріледі және оның 

тапсырмалары да астында жазылып тұрады. Жаңа сабақ 
түсіндіріледі.

Тіл адамды көкке көтереді, тіл арқылы ел  бақытқа  
кенеледі.                                               (Жүсіп Баласағұн).

Жаңа сабақ. Бүгінгі жаңа сабағымыздың тақырыбы 
«Тіркесу жолымен жасалған туынды сөздер» деп аталады.
Дәптерлеріңді ашып, ай-күнді жазып қойыңдар.

(Оқулықтың 170-бетіндегі теориялық мәлімет 
түсіндіріледі).

3-слайд.  «Бала» суреті тақтада көрсетіледі.
Тақтамен жұмыс. Бұл ауылда олар тақтаға шығып  

жаттығу жұмысын орындайды.
І топқа: 385-жаттығу. Кәрі жілік – жіліктің  бір түрі.   
ІІ топқа: 386-жаттығу. Көк ала, соқыр теке, ала шұбар...
Сатылай кешенді талдау. Берілген сөз: дәптер.
Бір құрамды сөз. Тұлғасына қарай: негізгі. Құрылысына 

қарай: дара. Мағынасына қарай: жалпы.
Математикалық мінездеме беру.  Екі топтан екі оқушы 

шығып талдау жасайды.
4-слайд. «Немеренің» суреті көрсетіледі.
Семантикалық картамен жұмыс

Мысалдар

Жұрнақ  жал-
ғану жолы-
мен жасалған 
туынды сөз-
дер

Бірігу жо-
лымен жа-
салған 
туынды 
сөздер

Қосарлану 
жолымен 
жасалған 
туынды 
сөздер

Тіркесу 
жолымен 
жасалған 
туынды 
сөздер

Үлкен-кіші
Үштөбе
Темір жол
Малшы 

5-слайд.  «Шөберенің» суреті көрсетіледі.  «Шөбере» 

ауылына да келіп жеттік. Бұл ауылдың тапсырмасы – тест 
жұмысын орындау. Үш жауаптың біреуін белгілейді.

6-слайд. «Шөпшектің» суреті көрсетіледі. «Шөпшек» 
ауылының тапсырмасы – «Сөзжұмбақ» шешу. Сөзжұмбақты 
шешіп көреді. Осы тапсырмамен сабақты қорытындылайды.

1. Тура айтуға тыйым салынған сөздер
2. А,о,ұ,ы  дыбыстары қандай дыбыстар?
3. Жақтың кең ашылуынан жасалған дауыстылар
4. Өзі  жалғанған сөздің мағынасын өзгертеді, ол сөзді 

басқа сөзбен  байланыстырмайды.
5. Еститін, көретін сөздің бөлшегін не дейді?
6. Жақтың тар ашылуынан жасалған дыбыстар
7. Жаңа сөздің жасалуын зерттейтін сала
8. Заттың, құбылыстың, қимылдың түрлі белгілерінің 

аталуы ретінде қолданылатын тілдік бөлшек
9. Езудің кейін қарай тартылуы арқылы жасалған 

дыбыстар.
7-слайд. «Немененің» суреті көрсетіледі.
«Немене» ауылы. Бұл тапсырма бойынша оқушылар 

бағаланады, үйге тапсырма беріледі.
Үйге:  387, 388-жаттығу. Бағалау.

  

   1 Т        

  2  У        

 3   Ы        

4    Н        

   5 Д        

  6  Ы        

   7 С        

  8  Ө        

  9  З        

Қазақ әдебиеті: озық тәжірибе, ортақ әдіс

Сағындық РАМАЗАНҰЛЫ,
Н.В.Гоголь атындағы 

орта мектептің мұғалімі.
Атырау облысы,

Құрманғазы  ауданы. 

«АЯЗ БИ» ЕРТЕГІСІН БЛОК-
МОДУЛЬ ЖҮЙЕСІМЕН ОҚЫТУ

(5-сынып)

Әдебиет сабағын өткізудің өзіндік ерекшелігі бар. Қазір 
сабақ өткізудің әдіс-тәсілдері де, атаулары да түрленді. 
Соны саралап қарасақ, көбі – бұрыннан болған, жүзеге 
асқан тәсілдер. Соңғы кезде модульді оқыту қарқын 
ала бастады. Ол 60-жылдардың соңында ағылшын тілді 
елдерде  пайда болады. Педагогика ғылымының кандидаты 
Марал Жанпейісованың «Модульдік оқыту технологиясы  
оқушының даму құралы ретінде» (Алматы, 2002) еңбегі 
басшылыққа  алынуда.

5-сыныпқа  арналған әдебиет оқулығы авторларының 
бірі, өз атында республикалық атаулы мектебі бар Құсиын 
аға Айтқалиев бастап, Шаталов жүйелеген блок сабақ түрі 
мен үшін модульді сабақпен ағайындас көрінеді. Сондықтан 
аталған оқулықтағы  «Аяз би» ертегісі тақырыбын блок-
модуль жүйесіне құрып, қазіргі кезде қолданылып жүрген 
стратегияларды тақырып ыңғайына қарай пайдаландым.
Негізінен блок сабақ күрделі тақырыпқа құрылады. Мен 
тақырыпты бес бөлікке немесе блоктарға бөліп, оларды 
модульдік  сабақ талаптарына бейімдедім. Сонда бір 
тақырып блок сабақтағыдай  6 рет пысықталады. 



31

1-блок-модульді ойын түріндегі «Бәйге» стратегиясына 
жинақтадым. Мәтін күні бұрын оқуға беріледі, өздігінен 
оқып келген оқушының еңбегі бағалануда  ескеріледі, бұл 
тәсіл оқушының өздігінен ізденуіне, мәтінмен танысуына 
ықпал етеді. Ойын түрінде өтілген «Бәйгеде» аз уақытта 24 
сұраққа жауап алынады. Шағын сұрақтар арқылы мәтіндегі  
негізгі және елеусіз нәрселер қамтылады әрі шәкірттерімнің 
мәтінді толық оқу  қажеттігіне көзін жеткізді. Ильин  
айтқан детальға көңіл бөлінді, оқушылар аңғарымпаздыққа  
баулынды.

2-блок-модульде жоспар құрылды. Оқушыларға үйден 
жоспар құрып келу күні бұрын берілген болатын. Сабақта 
оны ортақ жүйеге келтірдік. «Қазақ тілі мен әдебиеті» 
жұрналындағы  (1.2005, 22-24-б.) Қ.Құлекенованың жоспары 
басшылыққа  алынғанмен, менің жоспарымда  нақтылық 
басым.

3,4,5-блок-модуль деңгейлеп оқуға арналған. 3-блокқа 
рөлге бөліп оқуға 2 және 3-деңгейдің оқушылары қатысады. 
Олар рөлмен оқиды, оқығандарын мазмұндайды, сұрақтарға 
жауап береді.

4-модульді 3-деңгейдің оқушылары орындайды, өйткені 
сурет бойынша  оқушы оқығанын, естігенін, көргенін айта 
алады. Сол арқылы ең енжар, ең нашар оқушы да сабаққа 
тартылып, өз мүмкіндігінше  жауап береді.

5-блокты тек 1-деңгей оқушылары орындайды. Бұнда 
оқушылардың  білімділік, тапқырлық, іздену, шығармашылық 
жұмыс, ой толғау жұмыстары сараланады.

Енді сабақтың барысын баяндайық.

         Мақсаты:                        

 

С    

         Білімділігі:                      
А  
   Дамытушылығы: 

Б    
          Тәрбиелігі: 
А           
           Түрі: 

Қ       
       Әдісі: 

Т        

            

Ы       Көрнекілігі:  

        
       Пәнаралық                                                                              
 Ң      байланыс: 

         
 

 
мәтіннің мазмұнын түсіндіру; 
ертегіні оқыту арқылы сөз 
құдіреттілігін білуге үйрету. 

 
адамгершілікке, тапқырлыққа, 
шыншылдыққа, адалдыққа 
тәрбиелеу. 

 

диалог, рөлмен оқу, нақыштап 
оқу, шығармашылық жұмыс: 
жоспарға мақалмен жауап беру, 
реферат-баяндама жазу, ой 
толғау, сурет салу, оны қорғау, 
Венн  диаграммасы, ойды 
топтастыру, детальдап оқыту. 

 

тұспал сөз туралы түсінік, 
оның мәнін ашу; жаманнан 
жиреніп, жақсыны үйреніп, 
оны өмірде пайдалана білуге 
ұмтылдыру. 

 
жаңа сабақ, білік-дағдыны 
қалыптастыру, қызығушылықты 
ояту, деңгейлік тапсырмалар. 

 оқулық, тақта, бор, жоспар, суреттер, ертегі 
бойынша салынған бүктеме, интерактивті 
тақта. 

 қазақ тілі, биология, география, этнография, 
сурет өнері. 

 
Сабақтың тақырыбы: 

«Аяз би» ертегісі 
           Кісіге қарап  сөз алма, 
           Сөзіне қарап  кісіні ал. 

Жоспар
1. Блок және модуль сабақ туралы.
2. Бірінші блок-модуль:
   «Бәйге стратегиясы».
3. Екінші блок-модуль:
    Жоспар құру.
4. Үшінші блок-модуль:
    Рөлмен оқу, пысықтау. 
5. Төртінші блок-модуль:
   Суретпен жұмыс.
6. Бесінші блок-модуль:
    Шығармашылық жұмыс.
7. Қорытындылау.

1-блок-модуль

                  1. Ертеде кім деген хан болыпты?
                  2. Оның неше уәзірі болыпты?
                  3. Хан уәзірлеріне қандай тапсырма беріпті?
                  4. Хан оларды табуға қанша уақыт берді?
                  5. Уәзірлер нелер алды?
                  6. Жаман оларға нелерді алдырды?
                  7. Хан Жаманға қандай тағам бергізді?
                  8. Жаманның жасы нешеде еді?
                    9. Жаман тұлпардың неге шатыс екенін айтты?
                  10. Қандай тастың қасиеті неше жылдан соң
                       бітеді?
                  11. Тастың ішінде қандай неше құрт бар?
                  12. Ханның әкесі неше жаста?

     Мақсатын ашу: 
тақырыпты шағын сұрақтар 
арқылы сұрау,  тез жауап беруге 
үйрету,  детальдап оқыту. 
 

 

 

«Б 
Ә 
Й 
Г 

Е» 
 

О 
Й 
Ы
Н 

                  13. Ханның шешесі неше жаста?
                  14. Ол неше әйелін өлтірді?
                  15. Оның аты кім еді?
                  16. Байлығы мен елдігі ханға парапар кім?
                  17. Уәлидің қызы кім?
                  18. Қыздың жасы нешеде?
                  19. Қыз Жаманға нелер берді?
                  20. Олардың құралына қыз нелер бергізді?
                  21. Хан Жаманды қайда жұмсады?
                  22. Жаман жолға қандай ат мінді?
                  23. Қырық уәзір Жаманды неше күншілік
                  жолға шығарып салды?
                  24. Жаман не үшін «Аяз би» деп аталды?

Екінші блок-модуль
Жоспар құру

 

С 
Т 
Р 
А 
Т 
Е 
Г 
И 
Я 
С 
Ы 

 
 
 
 

 
 
 
 
 
 

 

        Мақсатын ашу: 
оқушыларды қатыстыра  отырып 

жоспар құру, оған сай мақал-
мәтелдерді табу, адамгершілікке 

тәрбиелеу. 

Ханның үш жаманды  
табуға уәзірлерін жұмсауы. 
 
Жаманмен жанассаң, 
Шатаққа ілігерсің. 

Жаманмен кездесу. 
 
Кісіге қарап сөз алма, 
Сөзіне қарап кісіні ал. 

Аяз би.  
 
Бармын деп аспа, 
Болдым деп таспа. 

Тұлпардың сыны. 
 
Еңбек ширатады, 
Өмір үйретеді. 

Барсакелмес уақиғасы. 
 
Түстік жерге өтірік айтсаң, 
Кешке ізіңмен барады. 

Гәуһар тас сыры. 
 
Көп оқыған білмейді, 
Көп тоқыған біледі. 

Жаманның 
сертке беріктігі. 
 
Сертке берік бол, 
Досыңа серік бол. 

Меңді қыздың шарты. 
 
Кедейлігіне қарама, 
Кісілігіне қара.    
 
 

 
 

Мақал-
мәтелдерді 
пайдалану 

Үшінші блок-модуль

 
Деңгейлік тапсырма 

  

 
1-деңгей 
54-55-беттер, 
55-56-беттер. 

 
2-деңгей 
60-61-беттер, 
64-бет. 
 

 
Топтық әдіс 

 

«Мадан хан» 
1,2-диалог              
Хан мен Жаман. 
Тұлпардың  
сыны. 

«Аяз би» 
5-диалог 
Қойшы шал 
мен ханның 
диалогі. 

«Меңді сұлу» 
3,4-диалог 
Ханды сынау. 
Меңді сұлу 
сыры 

 Мақсатын ашу: 
оқушыларды деңгейлеп оқыту арқылы 
нақыштап оқуға, рөлмен оқуға, кейіпкер тілінің 
ерекшелігін білуге, оқылған мәтінге жауап бере 
білуге дағдыландыру, топтық жұмыс. 

 Мақсатын ашу: 
оқушылардың өз пікірін жеткізе білуі, 
зерттеу жүргізуге үйрету, белсенділік, 
ұйымдастырушылық, шығармашылық 

қабілеттерін дамыту, сөйлеу мәдениетін 
шыңдау, өзіне деген сенімін арттыру. 

Үшінші блок-модульге қосымша  3-деңгей
Нақыштап оқу, рөлмен оқу.

1-диалог. Хан мен Жаман. 57-бет. 3 жаман.
Пысықтау, талдау сұрағы

1. Шеңгел мен қарақоғаның пайдасы мен зияны қандай?
2. Адал мен арам құстың ерекшелігі неде?
3. Антоним дегеніміз не?
4. Антонимдерді ата: жанады-жанбайды, пайдалы-

пайдасыз, жаман-жақсы, адал-арам.
2-диалог. Тұлпардың саны. 58-бет.

1. Жаман тұлпарды қалай сынады?
2. Ол тұлпардың сиырға шатысын қалай білді?
3. Антонимді тап: алды-арты, әрі-бері.
               3-диалог. Ханды сынау. 59-60-б.
1. Жаман Маданның наубайшының баласы екендігін 

қалай білді?
2. Маданның әкесі неге «Зәрлі хан» деп аталды?
       4-диалог. Меңді сұлу сыры. 62-63-б. 2-деңгей.
1. Жаман неге пышақтың жетесін сындырды?
2. Ол неге қайрақты үгітті?
3. Жаман неге тәрелкені уатты?
4. Ол неге гәуһар тасты қақ бөлді?
    5-диалог. Қойшы шал мен хан диалогы. 66-67-б. 

2-деңгей. 
1. «Таудың басын қырау шалғаны» деген сөздің сыры не?
2. «Таудың етегін қырау шалғаны» деген сөздің сыры не?
3. «Тау басынан бұлақ аққалы неше жыл болды» дегені 

не?
4. «Өзіңіз нешеусіз?» сөзі мен жауабы нені білдіреді?
5. Жаман уәзірлерді қалай жазалады?

                                                    (Жалғасы келесі санда).

Мәрзия ТАҢЖАРЫҚОВА,
Ақтөбе қаласындағы 

үш тілде оқытатын 
№21 орта мектеп-гимназиясының

мұғалімі.

МАҒЖАН ПОЭЗИЯСЫНДАҒЫ 
СИМВОЛИЗМ

Сабақтың мақсаты мен міндеттері: а) Мағжан 
шығармашылығындағы символизмнің маңызын ашу, қазақ 
жырын дүниежүзі поэзиясының ғажайып жетістіктерімен 
байытудағы рөлін таныту; ә) оқушыларды ақын шығармашы-
лығының  эстетикалық-рухани құндылықтарымен таныс-
тыра отырып, ойлау қабілетін дамыту барысында көркем 
мәтіндегі басты нәрселерге назар аударуға, оны өзге 
құбылыстармен салыстыру жасай білуге тәрбиелеу; б) 
оқушының образды ойлау, тебірене сезіну қабілеттерін 
дамыту.

Түрі: ұжымдық талдау сабағы. Әдіс-тәсілдер: өз бетінше 
зерттеу, талдау, жинақтау, бағалау. Жабдықтары: ақын 
суреті, пайдаланатын әдебиеттер, кесте. 

Сабақтың мазмұны: 1) Ұйымдастыру, топқа бөлу.
                                      2) Өткен сабақпен байланыс. 
Мағжан шығармашылығына берілген бағалар. 

М.Әуезовтің бағасы: «...Бұдан соң Мағжанды сүйемін. 
Еуропалығын, жарқыраған әшекейін сүйемін».  (Сабақтың 
эпиграфы  десе де болады).   

Оқушы назарын аударатын сөздер: Жарқыраған әшекейін, 
Еуропалығын сүйемін.

Бүгінгі сабақтың тақырыбы: Мағжан поэзиясындағы 
символизм.

Талдауға ұсынылатын өлеңдері: «Шолпы», «Толқын», 

«Мені де,өлім,әлдиле».
«Шолпы» өлеңі бойынша тапсырма: 
1. Өлеңді оқып шық, тақырыбын анықта.
2. «Шолпы» деген не, ойыңа түсіріп көр.
3. Шолпы – сүйген қыз.
Махаббат сезімі – шолпының сылдыры.
4. Дауыссыз дыбыстардан өрнектелген сезім әуезі. 

Түсінік беру үшін Жүсіпбек Аймауытовтың  «Мағжанның 
ақындығы туралы» мақаласын пайдалан. Үзінді келтір.

5.  Өлеңде сезім жайлы әңгіме бар ма әлде сезімнің өзі 
сөйлей ме? 

6. «Бұл сөздерге ән жазудың қажеті жоқ. Өзі – ән. Дүниенің 
бәрі сыңғырлап, есіңді алады.» ( Ш.Елеукенов.) Бұл пікірмен 
келісуге бола ма?

«Толқын» өлеңі бойынша тапсырма:
1.  Өлеңді жатқа мәнерлеп оқып шық.
2.  Толқын өлеңін қазақ поэзиясындағы жаңа леп есебінде 

қабылдауға бола ма?
3. Толқынға жан бітірген жолдарын тауып, 

«күйсандықтың романтикалық пернелері»  деген ұғыммен 
байланыстырыңдар.

4. Ахмет Байтұрсынұлының «Әдебиет танытқыш» 
еңбегіндегі сөзбен сымбаттау я кескіндеу болатындығын 
көрсету үшін алған мысалдарына назар аударыңдар. 

5. Өлең құрылысындағы ерекшелікке (6 жолдан тұруы) 
талдау жасау.

«Шолпы» өлеңі бойынша тапсырма:
1. «Шолпыны» Мағжан Жұмабаев 1919 жылы жазған. 

Он жылдан соң әдебиеттегі Мағжан үні, сонымен бірге 
шолпының да үні өшті.

Шолпының үнін қазақ құлағына қайта естірткен кім еді? 
(Мұхтар Әуезов)

2. «Сылдырлаған шолпысы әлдеқандай былдырлаған 

тілменен Тоғжанның келері мен кетерін паш етеді» делінеді 
«Абай жолында».

3. Романнан алынған үзінді мен өлеңдегі шолпы хикаясы 
қалай аяқталады?

Мұны қазақ әдебиетінің екі алыбының шығармашылық 
байланысы немесе жарысы деуге болады ма? (Романдағы  
шолпы – Тоғжан бейнесін аша түсетін деталь. Мағжанда 
– бейненің өзі. Проза музыкасы, әуезі – ғашықтық отын 
тұтандыруға себеп. Поэзия музыкасы, әуезі сол ғашықтық 
сезімнің өзіндей естен тандырады.)                    

«Мені де, өлім, әлдиле»
1. Өлең мазмұнымен танысып шығып, К.Бальмонттың 

«Убаюкивай меня,смерть» өлеңімен салыстыр. Мағжанның 
жаңалығы неде деп ойлайсыңдар?

2. Өлең мәтінінен әбден қиналған, тағдыр теперішін көріп 
қажыған,қапаланған адамның жан әлемін көруге бола  ма?

3. «Өлім туралы толғану – Мағжан үшін өмір сүру 
формасы» дегенді қалай түсінесіңдер?

4. Өмір мен өлім тайталасы – философиялық түйін.
(«Берниязға»)

Төңкерістен кейін Мағжан ақын әр қилы күй кешті. 
Аумалы-төкпелі заман зардаптары, жастық жалын дәуреннің 
сәтті-сәтсіз хикаялары нәзік, тез жараланғыш ақын жанына 
оңай тиген жоқ. Енді ол үрейлі де үркек, қайғылы да қатал 
сезімдерді бар реңкімен тап басып бейнелейтіндей форма 
іздейді. Іздей жүріп романтизмнің жас бұтағы символизмнен 
жоғын тапқандай болады. XIX ғ. аяғында дүние жүзі және 
орыс әдебиетінде декаденттік ағым күшейді. Оның көрнекті 
өкілдері:К.Бальмонт, Д.Мережовский, Ф.Сологуб, А.Блок 
(Ресей бойынша). Олардың пікірінше, көркем шығарма 
шындықтың құпия сырын ашуға тиісті жаңа сезімнің 
символын таба білуі керек.

Символизм ойды бейне арқылы өріп жеткізудің жаңа 

тәсілдерін алға тартты. Атап айтқанда, поэзия мен музыканың 
ауылын  жақындастырды. Жүректің жан дауысы енді дыбыс, 
сөз ырғағы арқылы да жеткізілетін болды.

Қорытынды сөз. Абай қазақ поэзиясын әлемдік поэзия 
деңгейіне көтерсе, Мағжан бұл деңгейді одан әрі биіктетуге 
күш салды. Қазақ әдебиеті кестесіне романтизм, символизм 
өрнектерін төгіп, дыбыс-буынның соны үндестіктерін 
тауып, қазақ жырын күйше күмбірлетті. Мұхтар Әуезовтің 
«Сондықтан бүгінгі күннің бар жазушысының ішінен 
келешекке бой ұрып, артқы күнге анық қалуға жарайтын 
сөз – Мағжанның сөзі» деген пікірі ақиқатқа айналғанына 
көзіміз әбден жетті.

Ойтолғау:  «Шолпының үні – өмірдің күйі»   
Бағалау.
Үйге тапсырма:  Мағжан Жұмабаевтың поэмалары 

бойынша ізденіс.
Мағжан Жұмабаев поэзиясындағы символизм

(Мағжан Жұмабаев шығармашылығы бойынша танымдық-
ізденіс бағыты)

Сабақ 
тақы-
рыбы

Пайдала-
натын 

әдебиеттер

Өз 
бетінше 
жұмыс
(Үйде)

Сабақ-
тағы 

әрекеті

Білік-
дағды-

ның 
дамуы

Өзін-
өзі 

баға-
лауы

Мағжан
поэзия-
сын-
дағы
симво-
лизм.

1. Жүсіпбек
Аймауытов. 
Мағжанның
 ақындығы 
туралы». 
1923.

Өздігі-
нен 
ізденіп 
байқау, 
бақы-
лауы.

Пікір 
алысу, өз 
ойын 
дәйекті, 
дәлел-
ді жет-
кізе білу.

Дәйек-
сөзді 
орынды 
пайдала-
на білуі, 
пікір-
талас 
мәде-
ниеті.

Пікір
алысу
үшін 
лайық-
ты 
үзін-
ділер, 
дәйек 
сөздер 
таң-
далды
ма?

2. Ахмет
Байтұрсын-
ұлы. 
«Әдебиет 
танытқыш».  
3. К.
Бальмонт 
өлеңі.
4. Мағжан
шығарма-
лары.

Өлеңді 
жатқа 
оқуға, 
мәнер-
леп 
оқуға 
дайын-
далуы.

Өлеңде-
рін мә-
нерлеп, 
жатқа оқи 
білу. 
Шығар-
маның 
идеялық 
мұратын 
ашуы. 
Өлеңді
құрылы-
сына, ыр-
ғағына, 
буын, 
бунаққа 
талдай 
білуі.

Кітап-
пен 
жұмыс 
істеу 
дағды-
сы.

Оқыр-   
ман-
дық 
қабі-
лет 
ескері-
леді. 

5. 
М.Әуезов. 
«Абай жо-
лы».
6. М.Әуезов 
«Мағжанды 
сүйемін...»

Қоры-
тынды 
жасау, 
салыс-
тыру.

Шығар-   
маның  
көркем-
дік сти-
лін, 
поэти-
касын, 
образ-
дылы-
ғын тал-
дауы.

  Өз 
бетімен 
талдау 
дағды-
лары-
ның  
қалып-
тасуы, 
лири-
калық 
кейіп-
керге 
мінезде-
ме бере 
алуы.

  
Талдау 
жасау 
жос-
пары, 
тезисі 
құрыл-
ды ма?

7. «Бес 
арыс».
8. Ш.Елеу-
кенов. 
«Мағжан».

Әде-
биет-
тегі ба-
ғыттар 
туралы 
ізденіс.

Шығар-
машы-
лық 
ізденіс. 
Реферат,
баяндама 
жазу.

Жалпы 
мәдени 
талабы, 
әдеби 
деңгейі 
өсуі.

Түйін-
ді, 
қоры-
тынды 
сөзі 
көңіл-
ге қо-
нымды 
ма?

Нәтижесінде оқушының бойындағы құндылықты-
бағдарлы құзыреттілік, мәдениеттанымдылық құзыреттілік, 
оқу-танымдық, коммуниативті, ақпараттық-технологиялық, 
тұлғалық өзін-өзі дамыту құзыреттіліктері анықталады. Бұл 
– 12 жылдық білім берудің басты мақсаты.

Ұлболсын ҮСЕНОВА,
Шона Смаханұлы атындағы
№62 гимназияның мұғалімі.

Алматы қаласы.

«МЕНІҢ АТЫМ – ҚОЖА»
(6-сынып)

Сабақтың мақсаты: 1) Бердібек Соқпақбаев өмірі және 
шығармашылығымен таныстыра отырып, оқушыларға 
мәлімет беру, өмірімен байланыстырып повестің мазмұнын 
ашу; 2) оқыта-үйрете отырып оқушының танымдылығын, 
білім дағдыларын арттыру; 3) таза жүректілікке, адалдыққа, 
балалықтың бал дәуренін түсіне білуге тәрбиелеу. Түрі: 
модульдік оқыту технологиясы. Әдіс-тәсілдері: оқыта үйрету 
тәсілі, ойтолғау, сұрақ-жауап. Пәнаралық байланыс: тарих, 
география. Көрнекілігі: интерактивті тақта, электронды 
оқулық, үлестірмелі тапсырмалар, ұпай сандары.

Сабақтың барысы. Ұйымдастыру: амандасу, түгелдеу; 
зейін аударту.

Маған бақыт  – сабақ өту сіздерге,
Көріп тұрмын, қуаныш бар жүздерде!
Балалықтың бал дәурені шат күліп,
Бәрімізге болсын серік сәттілік!

Үй тапсырмасын сұрау.
1. Әбдіжәміл Нұрпейісовтің «Балықшылар» әңгімесінде 

қандай өмірді суреттеген? (XX ғасыр барысындағы Қазан 
төңкерісі жылдарындағы Арал балықшыларының ауыр өмірі 
суреттеледі).

2. Қандай тәрбиелік мәні бар? Неге үйретеді? (Бұл 
әңгімеден шыдамдылықтың, өжеттіліктің, қайсарлықтың, 
төзімділіктің қандай болатынын үйрендік деп ойлаймыз).

Жаңа сабақ.
- Балалар, Қожа туралы «Менің атым – Қожа» повесін 

жазған кім екенін білесіңдер ме?..
Интерактивті тақтадан жазушының суреті мен 

шығармашылық жолдарын кестелер арқылы көрсету.
Бердібек Соқпақбаев 1924 жылы 15 қазанда Алматы 

облысының Нарынқол ауданындағы Қостөбе ауылында 
дүниеге келген. 8 жасқа келгенде анасынан айырылады. 
«Колхоздастырудың алғашқы жылдары ең бір қиын кез 
болған. Содан соңғы басымнан кешкенді ойлай бастасам, 
осы күннің өзінде жүрегім қақ айырыла жаздайды. Япыр-
ау, қалай тірі қалдым, осы өмірге қалай жеттім? Нағыз 
итжандының өзі екенмін-ау». (Өз естелігінен).

Бердібек Соқпақбаевтың қызметі, шығармасы, 
жетістіктері.

Қызметі Шығармасы Жетістіктері 
1. Ауыл мектебін-
де бала оқытқан. 
2. «Қазақ әде-
биеті» газетінде.
3. «Балдырған» 
жұрналында.
4. Қазақстан 
Жазушылар 
одағында балалар 
әдебиеті жөніндегі 
әдеби кеңесші 
болған.

1. 1950 жылы «Бұлақ» атты 
жыр жинағын шығарған.
2. Жиырмадан астам әңгіме, 
повесть, роман кітаптарын 
ұсынған.
3. «Менің атым  – Қожа», 
«Балалық шаққа саяхат», 
«Бөзтөбеде бір қыз бар», 
«Өлгендер қайтып келмейді», 
«Қайдасың, «Гауһар?», 
«Аяжан», «Дала жұлдызы», 
«Жексен - жекеменшік» сурет 
кітапшасы жарық көрген.

1967 жылы балалар 
мен жасөспірімдерге 
арналған 
фильмдердің 
Францияда өткен 
халықаралық 
фестивалінде 
«Менің атым – 
Қожа» арнаулы 
жүлдеге ие болды. 
Қазақ КСР Құрмет 
грамотасымен 
марапатталған.

Повесть – баяндау түрінде қара сөзбен жазылған, оқиғалы 
көркем шығарманың бір түрі. Повестегі оқиғалар жинақы, 
сюжеттік желі негізінен бір арнада өрістейді, кейіпкерлер 
саны да аса көп болмайды. /Дәптерге жаздыру/.

Таулы аймақтардың біріндегі қазақ ауылында Қожа атты 
ақ жарқын да көңілді бала өмір сүреді. Қожа балалықтың 
бал дәуренінде түрлі оқиғаларды басынан өткізеді, бірде 
аңғалдығымен, сенгіштігімен құрбы-құрдастарының 
алдында күлкі болып табаланса, ал келесіде көзсіз 
батырлығымен, қиялының тәттілігімен, өзгеге тартымды 
сүйкімділігімен сүйсіндіреді.

А) Менің атым...
Ә) Ағаттық аяқ астында (Мұғалім екі тарауды өзі 

түсіндіре бастайды.)
Электронды оқулық бойынша мектеп күзетшісі Сәйбек 

қарттың Қожамен сөйлесуінен үзінді тыңдату.
Балалардың қызыға тыңдағанын байқағаннан кейін 

оқушыларға іштей оқыту.
- Қане, енді үш топ ары қарай өздерің оқып көріңдерші, 

тағы қандай қызық болар екен? Әр топ өздеріңе берілген 
тарауды мазмұндайсыңдар /3 минут уақыт беріледі/.

1-топ: «Бір сәтті кез».
2-топ: «Ағаттықтың азабы».
3-топ: «Түбі адам болатын бала».
Оқушылар өз тараулары бойынша мазмұнын айтады.
- Тараулардың мазмұнын ұғындық, топтастыру 

стратегиясы бойынша Қожаның қандай бала екеніне 
тоқталайық. Қожа қандай бала?

 

Қожа  

Оқушылардың танымдылығын және тіл байлығын 
дамыту мақсатында сұрақтары бар үлестірмелі тапсырмалар 
беріледі. Әр топ мүшелері ақылдасады, араларындағы 
жетекші оқушы жауап береді. Сол оқушының жауабына 
қарай топтағы әр оқушыға баға қойылады.

№1. Өздеріңе қандай есімдер ұнайды? Ат қою туралы 
қандай озық дәстүрді білесіңдер?

№2. Қожа балалықтың бал дәуренінде түрлі оқиғаларды 
басынан өткізді, сенің де сондай қызықты оқиғаларың болды 
ма?

№3. Қазіргі таңда Қожа сияқты қазақтың қара домалақ 
баласын кездестіруге бола ма? /ойтолғау/

Қожаның қандай бала екенін білдік. Енді біз өзіміздің 
қандай бала екеніміз туралы «Мен қандаймын?» деген 
сұраққа жауап берсек /Шыншылмын, еңбекқормын, әділмін, 
ашуланшақпын, мейірімдімін, ержүрекпін, т.б./.

Әр топ келесі топқа өздерінің оқыған бөлімдері бойынша 
ең қиын сұрақтар қояды. Оған келесі топ жауап береді. Сұрақ 
қойған топ қарсыласының жауабын өздері бағалайды.

Біз бүгін сабағымызды Қожаның қандай тұжырымға 
келіп, қандай қаулы қабылдағаны туралы айтып бекітеміз. 
Интерактивті тақтадағы жазылған қаулыны оқушыларға 
оқыта отырып сабақты бекіту.

Қаулы
1. Тәртіпсіздік кісіні жексұрын көрсетеді екен. Оған 

көзім жетті. Әрі бұл адамның келешегі үшін зиян. Тәртіпсіз 
болсаң, комсомолға да алмай қоюы мүмкін. Сондықтан 
қалай еткенде де тәртіпті болуым керек.

2. Әрбір тәртіпсіздік қылығым үшін дер кезінде аяусыз 
жазаланып тұруым керек.

3. Сұлтанмен жолдастық бұдан былай үзіледі. Ол 
екеуміздің сертіміз бүгіннен бастап күшін жояды. О  
дүниедегі қызыл ошақ жайына келетін болсақ, ... мені дозақ 

оты да сескендіре алмайды.
4. Сабақты жақсы оқу – үлгілі оқушының бірінші 

белгісі. Мен осы тоқсанның ішінде қалай еткенде де озат 
оқушылардың қатарына қосылуым керек.

5. Жоғарыда қабылданған міндеттемелердің мүлтіксіз 
орындалуын қамтамасыз ету үшін күн сайын ұйықтар 
алдында өзіме-өзім есеп беріп, жақсы-жаман қылықтарымды 
осы дәптерге жазып отырамын.

Қаулы бір ауыздан қабылданды.
Рефлексия кезеңі: «Повестен алған әсерім...» 
Үзінді. Маған бүгінгі сабақта Қожаның жүрегінің 

тазалығы мен балалық қылықтары ұнады. Ұшқыр қиял 
сезіммен менің де бір сәт Қожадай болғым келеді. Көз 
алдыма қазақтың қара домалақ баласы елестеді.

Бағалау. Жекелеп жауап берген оқушыларға көк, сары, 
жасыл түсті ұпай сандары беріледі. Ауызша жақсы жауап 
берген топ марапатталады.

Үйге тапсырма. Авторға байланысты қосымша 
материалдар іздеу. Шығарманың мазмұнын айту.

ЕСКЕЛДІ БИДІҢ ЕСТІ СӨЗДЕРІ

• Ел қонбаса – жер азады,
       Жер болмаса – ел азады.
• Қатарынан озатын ұл биікте жүреді,
       Ез атанып тозатын ұл иықта жүреді.
• Қиямет көрсең де ғұмырдан
       Табаның таймасын тұғырдан!
• Жеріне лайық елі туады,
       Еліне лайық ері туады.

Құралай ТІЛЕУБЕРГЕНОВА, 
Қызылорда қаласындағы 

№235 орта мектептің 
мұғалімі.

АХМЕТ БАЙТҰРСЫНҰЛЫ. «ЕКІ 
ШЫБЫН»

(7-сынып)

Сабақтың мақсаты: білімділік – оқушыларға Ахмет 
Байтұрсынұлының қазақ әдебиетіндегі орнын айту, 
аудармаларына  шолу, «Екі шыбын» мысалының идеясын 
ашу, әдеби-теориялық талдау жасау; дамытушылық – 
сұрақ, тапсырма, ізденістерге негізделген жұмыс түрлерін 
өз бетімен, жаңа технологиялық үрдістерге сай орындай 
білуге дағдылану, өз пікірін сенімді  әрі дәлелді, тұжырымды 
жеткізе білуге дағдылану; тәрбиелік – адамгершілікке, 
қарапайымдылыққа, өз бойларына асыл қасиеттерді сіңіре 
білуге баулу. Түрі: интеграциялық сабақ. Әдісі: сұрақ-
жауап, түсіндіру, ассоциация,  зерттеу. Көрнекілік: қоржын, 
сандықша, кәртішке, интерактивті тақта, үнтаспа.  

Пәнаралық байланыс: сурет, өзін-өзі тану.
Сабақ барысы.  а) Ұйымдастыру.
                             ә) Үй тапсырмасы.
Бар ма үйден дайындық,
Тапсырмаңыз дұрыс па?
Оқымасаң уайым қып,
Тығылмаңыз қуысқа.
Үй  жұмысына Ахмет Байтұрсынұлының  «Ақын 

ініме» өлеңінен үзінді жаттауға берілген  болатын.  
Сонымен қатар Ахмет Байтұрсынұлы туралы ізденіс 

жұмыстары да тапсырылған...

- Балалар, мен сендерге сандықша әкелдім. Бұл – жай 
сандықша емес, сыр сандықша. Мұнда әдеби-теориялық 
сұрақтар берілген. Сұрақтарға толықтай жауап берілген 
жағдайда  ғана сандықшаның сыры ашылмақ.

«Сыр сандықты ашып қара, Ашып қара, сырласым. Сым 
пернені басып қара. Басып қара, жырласын!». 

1. Ассонанс деген не?
2. Аллитерация деген не? 
3. Эпитет деген не? 
4. Теңеу деген не? 
5. Метафора (ауыстыру) деген не?
6. Метонимия (алмастыру) деген не? 
Енді сандықшаның сыры да ашылды.
Адамға тіл, құлақ қандай керек болса... білім де сондай 

керек.                                        Ахмет Байтұрсынұлы.
ХХІ ғасыр – білім мен ғылымның  ғасыры. Біліммен  

мықты қаруланған адам ғана кез келген қиындықтарды 
жеңіп шығады. «Білімдінің алды – жарық, Білімсіздің күні – 
ғаріп» деген сөз осыдан шықса керек.

 Ахмет Байтұрсынұлы – балаларды оқу-білімге шақырып, 
көп жылдар бойы ұстаздық қызмет атқарған ағартушы-
педагог, қазақ тіл білімінің іргетасын қалаушы, сөз құдіретін 
танытқан ақын, публицист, туған халқының рухани дүниесін 
көтеруге көп күш жұмсаған мәдениет қайраткері,  өз еліне 
адал қызмет атқарған қоғам қайраткері. Сонымен қатар ол – 
аудармашы.  1901-1922 ж. аудармамен айналысқан.

                                

 Аудармалары 

Пушкин: «Ат», 
«Алтын әтеш», 
«Балықшы мен 

балық». 
«Данышпан 

Аликтің ажалы». 

Араб 
тілінен: 
«Нәбік 
аты». 

Вальтер: 
«Алтын 
әтеш». 

Надсон: 
«Шайылған 

көз 
жасымен». 

Крылов: 
«Аққу, шортан 

һәм шаян», 
«Егіннің 

бастары», 
«Өгіз бен 
бақа», т.б. 

 Крыловтан аударған сондай аудармаларының бірі – «Екі 
шыбын» шығармасы. Бұл шығарма  мысал түрінде жазылған. 
Мысал дегеніміз не?

 Мысал – эпостық шығармалардың ішіндегі ең қысқа түрі. 
Әрқашан сатиралық сипатта болады. Көбіне аң, хайуанат, 
кейде зат туралы жазылады да, сол арқылы адам бойындағы 
мін, әлеуметтік ортадағы кемшілік мазаққа айналдырылып, 
сықақпен сыналады. Идеясы астарсыз, ашық тура, тілі мірдің 
оғындай өткір, шымшыма, шымыр келеді.

Ал, енді «Екі шыбын» мысалын  оқып талдайық. 
Шығармада автордың айтпақ ойы – мақтанға салынбау. 
Шыбынның образы арқылы адамдардың бойындағы 
мақтаншақтық қасиеттерді сынайды. Енді үнтаспадан 
тыңдап көрейік. 

Сұрақ:
1. Мысалда қандай мінезді адамдар сыналады? 2. Өмірден 

қандай мысал келтіруге болады?
 Концептуалдық кесте        

Р/
с

Шығарма 
аты

Кейіпкер Адамгершілік 
қасиеті

Кейіпкерге 
берілетін

 баға

 Ой-
тұжырым, 

мақал-
мәтел

1 «Екі 
шыбын»

 шыбын төмен  мақтаншақ Ғылым 
таппай 
мақтанба

Сөздікпен жұмыс
Маңғаздану – паңсыну, тәкәппарлану.
Мақтаншақ адам – мақтау айтуды сүйетін, өзін-өзі асыра 

бағалайтын адам.
Әддін – шамасын, күшін.
- Балалар, адамның жақсы-жаман қасиеттері туралы 

қандай мақал-мәтел, афоризмдерді білеміз? 
Сәнді сурет – мәнді сурет. Ол суретшінің сезімі мен 

мінезін, әрекетін білдіреді.
Қылқалам өнері  кейбір адамдардың бойындағы 

мақтаншақтық қасиет туралы не айтады? Сөз кезегін Асқар 

Жұматайұлына беремін...
Мақтау – жел сөз, жанға қас,
Қошеметшіл шығарған.          Абай.
Жаңа сабақты бекіту.
1. Мысалдан қандай әсер алдыңдар?
2. Мысалды өмірмен қалай байланыстыруға болады?
Бағалау. Белсенді оқушыларды бағалаймын.
Үй жұмысы: автордың «Екі шыбын» мысалын жаттау.

  

    

Гүлден МАҚЫШҚЫЗЫ,
Қорғалжын мектеп-гимназиясының

мұғалімі.
Ақмола облысы, 

Қорғалжын ауданы.

МАХАМБЕТ ӨЛЕҢДЕРІНІҢ 
ЕРЕКШЕЛІКТЕРІ, МӘНІ 

(9-сынып)

Сабақтың мақсаты: білімділік – Махамбет жырлары-
ның әр алуан тақырыпты қамтитынын, өлеңдеріндегі өршіл 
рухты, жоғары пафосты таныту, жырларының көркемдік 
ерекшелігін, өзіне тән тілін, мәні мен маңызын ұғындыру; 
тәрбиелік – Отанын сүюге, шыншылдыққа, адамгершілікке 
баулу; дамытушылық – ойлау, өзіндік ой өрбіту, қиялдау, 
салыстыру, ой қорыту сияқты қабілеттерін арттыру.

Түрі: семинар сабақ. Әдісі:  баяндау, сұрақ-жауап, 
ЖИГСО-ІІ, РАФТ, іздену-зерттеу. Пәнаралық байланыс: 
тарих, география, сызу, музыка. Көрнекілігі: Махамбет 
портреті, слайдтар, кітап көрмесі, сызба, интерактивті тақта.

Сабақтың барысы. І. Ұйымдастыру: оқушылармен 

амандасу, түгелдеу, сабаққа дайындықтарын тексеру, 
психологиялық дайындық жасау (Әр топ бір-біріне бүгінгі 
сабаққа қатысты жақсы тілектерін айтады).

ІІ. Қызығушылығын ояту. І топ «Ақын», ІІ топ «Батыр», 
ІІІ топ «Күйші» сөздерінің мағынасын айтады. Осы үш 
қасиетті бойына дарытқан кім ойымызға келеді? (Махамбет 
Өтемісұлы). Слайдтан Махамбеттің батыр, ақын, күйші 
бейнесіндегі суреттерін көрсету.

Үш топқа бөлінген оқушылар тобының атын Махамбет 
өлеңдерін оқыта отырып құс аттары бойынша анықтау.

Интер. тақтадан құстарды (қаршыға, ақсұңқар, қызғыш) 
көрсету. Бағалау парақтарын топ басшыларына тарату.

ІІІ. Білімді тексеру. І топ Махамбет өміріне байланысты 
жылдардың  дұрыс мәліметін сәйкестендіреді. 

р/с            Жылдар р/с Мағлұматтар

1. 1803 жыл 1.
Махамбет бабамыздың 
200 жылдық мерейтойы 
ЮНЕСКО-ның шешімімен 
халықаралық деңгейде аталып 
өтті.

2. 1824-1828 жылдар 2.
Махамбет Орынборға 
айдалып, генерал-губернаторға 
құжаты жіберіледі.

3. 1829-1831жылдары 3. Махамбет қаза тапты.
4. 1839 жылдың 

қазанында 
4. Көтеріліс жеңіліс тауып, 

Исатай қаза табады.

5. 2003 жылы 5.
Махамбет Хиуа хандығындағы  
Назар, Шүрен жұртында 
болды. 

6. 1836-1838 жылдары 6. Махамбет Бөкей ордасына 
келеді.

7. 1838 жылдың 
12 шілдесінде

7. Исатай-Махамбет бастаған 
шаруалар көтерілісі болды.

8. 1838-1839 жылдары 8. Махамбет Жәңгір ханның 
ордасында болады.

9. 1841 жылы 
17 наурызда

9. Қалмықов абақтысында 
отырады.

10. 1845 жылы 
20 қазанда

10. Махамбет қазіргі Батыс 
Қазақстан облысының Жәнібек 
ауданында дүниеге келді.

ІІ топ Исатай-Махамбет көтерілісі жайында жалпы 
мағлұмат беріп, Исатай-Махамбет бастаған көтеріліс 
картасы  бойынша ақпарат таратады.

ІІІ топ өткен сыныптардағы Махамбет өлеңдерін 
төмендегі сызба арқылы  көрсетіп, бір шығармасын жатқа 
мәнерлеп айтады.

Өлеңдері: «Тарланым», «Соғыс»,  «Мұнар күн»,  
«Жалғыздық»,  «Қызғыш құс»,  «Ереуіл атқа ер салмай», 
«Мен – құстан туған құмаймын».

ІV. Мағынаны тану (ЖИГСО-ІІ). 1,2,3 сандарын санап, 
3 топқа бөлінеді, жұмыс тобына барады. Тақырыпқа қатысты 
нақты талдау жүргізіледі.

І топ:  Махамбеттің Исатай жайында және Исатай қаза 
болған соң шығарған өлеңдері.

ІІ  топ: Махамбеттің өзі жөніндегі өлеңдері.
ІІІ топ: Көтеріліс, соғыс жайындағы өлеңдері.
Махамбет өлеңдеріндегі аллитерация, ассонанс, анафора, 

эпифора, теңеу, эпитет, т.б. тауып, өлең құрылысына талдау  
жұмыстарын жасап, үй тобына барып түгелдейді,  үш оқушы 
баяндап түсіндіреді.

V. Өзіндік іздену-зерттеу  жұмысы. Бұл жұмыста  
Махамбет жайында оқушылар толығымен білім алу 
мақсатында қосымша іздену жүргізеді және қорғау жұмысын 
ұйымдастырады.

І топ: Махамбет күйлері жайында.
І І топ: Махамбет жөнінде жазылған ақын-жазушылардың 

ой-пікірлері. 
ІІІ топ: Қазіргі кезде Махамбетке арналған  әр жерлердегі 

ескерткіштер мен   ғимараттар.
VІ. Ойтолғаныс. Кесінді қағаздарды таңдай отырып 3 

топқа бөлінеді. Қылқалам суретін -  қаламдары ұштала берсін 
деген ниетпен ақындар тобы, хат суретін – сәлемдері алысқа 
самғасын деген оймен оқырмандар тобы, кітап суретін – 

білім нәрімен сусындасын деген ниетпен оқушылар тобы 
таңдайды. Тапсырмалар реті төмендегідей: 

І. Ақындар (Махамбетке өлең шығарады).
ІІ. Оқырмандар (Махамбетке хат жазады).
ІІІ. Оқушылар (Эссе: «Махамбет өлеңдері жайында ой»).
VІІ. Қорытынды.
Өзге елде зерделі ақын бар ма осындай,
Салмағы әр сөзінің қорғасындай.
Көңілде өзгермейтін табы қалған,
Тарихтың тасқа соққан таңбасындай, – дей келе, 

Махамбет бабамыздың тарихтағы ізі мәңгі өшпестей 
ұрпақтан ұрпаққа айтыла берер мұра екендігін айтып, 
сабақты қорытындылаймын.

VІІІ. Бағалау. Топ басшылары бағалау парағы бойынша 
сөйлейді.

ІХ. Үйге: ақын-жазушылардың Махамбет жайындағы 
жазған өлеңдерінің бірін жаттап келу.  

    
Бәтима ЕСМАҒАНБЕТОВА, 

Ақтөбе облысының 
Мұғалжар ауданындағы

«Құмсай» орта мектебінің мұғалімі.

САПАРҒАЛИ БЕГАЛИН. «БАЛА 
ШОҚАН»

(5-сынып)

Сабақтың мақсаты: білімділік – жазушы туралы 
мағлұмат беру, шығарманың мазмұнын игеріп, идеясын 
ашу; тәрбиелік – оқушыларды адамгершілік қасиеттерге, 

жанашырлыққа, уәдеге беріктікке үйрету;  дамытушылық – 
өнерге деген қызығушылығын арттыру, таным қабілеттерін, 
шығармашылығын дамыту. Түрі: іскерлік дағдыны 
қалыптастыру. Әдіс-тәсілдері: сын-тұрғысынан ойлау 
стратегиялары,  сұрақ-жауап,  ойтолғаныс. Көрнекілігі: 
Сапарғали Бегалин, Шоқан Уәлиханов портреттері, слайд 
пайдалану. 

Сабақ барысы. Ұйымдастыру.
Үй тапсырмасын тексеру. 
1. «Жаңа достар» әңгімесі бойынша «Достық» 

тақырыбында шығарма жазу.
2. «Бала Шоқан» әңгімесін оқып, мазмұнын біліп келу.
1. «Ой қозғау» стратегиясы.  Сапарғали Бегалин кім? 

(Өмірінен қысқаша мәлімет беру)
Сапарғали Бегалин 1895 жылы  24 қарашада Шығыс 

Қазақстан облысының Абай ауданында дүниеге келген. 
Өмір жолын қара жұмысшы  болудан бастаған. Кейін халық 
соты,  саяси қызметкер болған. Бірақ нағыз мақсатты жолын 
жазушылықтан тапқан.

25 дастан, 12 повесть, он шақты драмалық шағын туынды, 
50-ге тарта ән мәтіндерін жазған  Сапарғали Бегалин халқына  
белгілі, білікті жазушы ретінде  танылды. 20-дан астам  
балаларға арналған кітап жазған қаламгер қазақ балалар 
әдебиетінің негізін жасаушылардың бірі болды. Осындай 
әңгімелерінің бірі – «Бала Шоқан» әңгімесі.

2. «Ой түю» стратегиясы. «Бала Шоқан» әңгімесі қалай 
жазылды? (Слайд арқылы  Сапарғали Бегалиннің пікірін оқу, 
түсіндіріп таныстыру.) Шоқан кім? Ол туралы не білеміз? 
(Өмірінен қысқаша мәлімет беру)

3. «Топтастыру» стратегиясы.

                                      әдебиетші
                тарихшы                               зерттеуші
                                                                 
                                                                      
                   
          ғалым                                                   жаратылыс-
                                                                           танушы
                   
                                                                    
               этнограф                                   заңгер
                                      саяхатшы
4. «Мағынаны тану» стратегиясы. «Бала Шоқан» 

әңгімесінің мазмұнын үш топ үш бөлім бойынша айту. 
(Оқушылар түсінгенін мазмұндап айтады).

«Сөздің мәнін талдап ұқ».
Сөздікпен жұмыс.
Күзек – малдың  күзгі жайылымдағы қонысы. Әбдіре 

– киім салынатын сандық. Ықтияр – өз еркі (Әңгімеден 
сөйлемдерді тауып, мағынасын толық түсіндіру)

«Ой жинақта жоспарлап». Әңгіме мазмұны бойынша 
жоспар құрылып, реттік сандары ауыстырылып, оқушыларға  
ұсынылады. Оқушылар әңгіменің мазмұны  бойынша жоспар 
тақырыптарын дұрыс орналастыру керек.

Мына жоспарды дұрыс орналастыр:
1. Жасқаншақ Мысық. 
2. Өнерді сүйген  Шоқан.
3. Қайырымдылық.
4. Мүсінші Мысық.
5. Уәде еттің, орында. 
Дұрыс құрылған жоспар слайд бойынша көрсетіліп, 

оқушылар өздерін тексереді.
1. Мүсінші Мысық.
2. Жасқаншақ Мысық. 

 

Шоқан 



57

3. Өнерді сүйген  Шоқан.
4. Уәде еттің, орында.
5. Қайырымдылық.
5. «Ой қорыту» стратегиясы. 
«Зерделі сұрақ, ұтымды жауап». Сұрақтарға жауап беру.
1. Мысық неден қандай мүсіндер жасады? Оларды Шоқан 

қалай  бағалады?
2.  Шоқан бойынан қандай қасиеттерді байқадыңдар?
3. Шоқанның бала кезіндегі көргендері мен 

үйренгендерінің болашақ өмірінде пайдасы болды ма? 
Болашақта кім болуды армандайсыңдар? 
4. «Ә, жарайды, бара ғой, екі айтпаған жақсы» деді. Бұл 

сөздерді кім айтты?
Бала тәрбиесінде бұл сөздердің маңызы қандай?
6. «Ойтолғаныс» стратегиясы. «Екі жақты күнделік» 

кестесін толтыру.
Шығармада  маған әсер еткен 

жағдай
Менің өз ой-пікірім

Үйге тапсырма беру: 1) «Бала Шоқан» әңгімесін оқу, 
мазмұндау; 2) Шоқанға арнап бес жолды өлең жазу.

Бағалау.

Мәдина ДҮТБАЕВА,
Шығыс Қазақстан облысының

Үржар ауданындағы
«Қарақол» орта мектебінің

мұғалімі.

МҰХТАР ӘУЕЗОВТІҢ 
«КӨКСЕРЕК» ӘҢГІМЕСІ

Бала – біздің болашағымыз. Ертеңгі күннің қандай 
болатыны солардың  білімі мен алған тәрбиесінен, рухани 
байлығының дәрежесінен көрінеді.Қай заманда  болмасын 
адамзат алдында тұратын ұлы мұраттың ең  бастысы – 
өзінің ісін, өмірін жалғастыратын салауатты, саналы ұрпақ 
тәрбиелеу. Шәкіртке терең білім беріп, оның жүрегіне  адами 
асыл қасиеттерді үздіксіз ұялата білсек, ертеңгі  азамат жеке 
тұлғаның өзіндік көзқарасының қалыптасуына, қоршаған 
ортамен санасуына ықпал етері сөзсіз.

Барлық ата-аналар өз балаларының жақсы оқуын, білуге 
құмар болып өсуін, кітапты көп оқып, оқуда  қажырлылық 
көрсетуін, жалпы рухани дүниесі бай болуын қалайды. 
Адамның рухани әлемін, оның бүкіл адамгершілік, ішкі 
сезім-қасиеттерін қалыптастырып байытуда  қазақ тілі мен 
әдебиеті пәндерінің атқарар қызметі ерекше.

Соңғы жылдары балалардың көркем әдебиет, балаларға 
арналған газет-жұрналдарды оқуға деген қызығуы төмендеп 
кеткені баршамызға мәлім. Оның себебі неде екенін сұраудың 
өзі артық. Неге десеңіз, өздеріңіз де көріп жүргендей, қазір 
технологиялық құралдардың қаптап кеткені  баланың кітап 
оқуға, көркем шығармаға деген қызығушылығын жоюға 
әкеп соққандай. Қазіргі заман – компьютерленген заман, 
ғаламторлық байланыстың күшейіп тұрған уақыты. Бала 
осы технологиялармен танысамын, шұғылданамын деп 

жүргенде  кітап  оқуға уақыты да, қызығушылығы да азайып 
кеткен сияқты. 

Шындық сол – кітап оқып, көркем шығарма оқуға 
әуестенген баладан гөрі кітап оқымайтын бала көп. Көркем 
әдебиет – адамгершілік дүние байлығы, тән-жан тазалығы, 
әдет-ғұрып. Баланы жастан кітап оқуға әуестендіруді сапалы 
білімді,  жан-жақты жетілген ұрпақ өсірудің бір жолы деп 
ойлаймын. 

Мен өзімнің іс-тәжірибемде  сын тұрғысынан ойлауды 
дамыту технологиясын пайдалану арқылы оқушының 
көркем шығарма  оқуға  қызығушылығын арттыру  
мақсатында  жұмыс жүргізіп жүрмін. Мәселен, Мұхтар 
Әуезовтің «Көксерек» әңгімесін оқушы санасына мынадай 
әдістерді пайдалану  арқылы меңгерте  білдім. Алдымен  
тест тапсырмаларын үйде орындап келуге бердім.

1. «Көзін ауылға келгесін екі күннен соң  ашты»,- деп 
басталатын қай бөлімінде  айтылады? 

а) үшінші;    ә) бірінші;     б) екінші;     в) төртінші.
2. Қасқырдың неше күшігі өлтіріледі?
а) 4;            ә) 5;              б) 2;               в)3. 
3. Көксеректі асыраушы кім?
а) Құрмаш;     ә) Құрманбек;     б) Ақан;       в) Қасен.
4. «Қуарған-ай, неңді алып ем? Не жазып ем?» ... деген 

сөздердің иесі кім?
а) Құрмаш;     ә) Әжесі;      б) Бейсембай;     в) Қасен.
5. Құрмаш Көксерекпен ең соңғы рет қай жерде 

кездеседі?
а) ауылда;                            ә) серуендеп жүргенде; 
б) қой бағып жүргенде;      в) әдейі іздеп шығады.
Бұл тапсырманы орындау үшін оқушыға шығармамен 

танысуға тура келеді.
Келесі тапсырма «Жұртта талқылау» деп аталады. Үш 

қатардың оқушыларына үш түрлі кестені толтыруға беремін.

1. 
Берілген 
мағына

Оқушылар тауып жазатын оның мағынасы 
(Оқушылар толтыратын баған)

Көксерек Адамдар ауылға әкелген күшік.
Құрмаш асыраған қасқырдың күшігі.

Құрмаш Көксеректі асыраған бала.
Басты кейіпкер. Көксерек құрбаны.

Қасен Көксеректі ұстаған аққасқа иттің иесі. Аңшы.
Әже Құрмаштың әжесі. Немересінен айырылып, зарлап қалған 

жазықсыз жан.
2. 

Мағынасы Сөздер (Оқушылар 
толтыратын баған)

Аңшылар ауылға әкелген жетім 
бөлтіріктің аты.

Көксерек.

Көксеректі бастан теуіп еңіреген адам. 
Құрмаштың асыраушысы.

Әжесі.

3. 
Шығарма 

аты, авторы
Несімен 
ұнады?

Сүйікті 
кейіпкерің

Жасаған 
қорытынды

Мұхтар Әуезов. 
«Көксерек».

Өте қызықты, 
тартымды, 
түсінікті 
тілмен 
жазылған.

Құрмаш, 
Қасен.

Қасқырдың 
болмысы адам 
тәрбиесіне  
көнбейді екен. 
Түз тағысы
өмір сүруге 
құқылы.

Ой қозғау (пікір алысу). 1. Көксеректің портреті 
суреттелген тұсын кітаптан тауып оқы. 2. Көксерек туралы 
ауыл адамдары не дейді? 3. Адамдардың Көксеректі күшік 
кезінде өз ұяластарынан ажыратуы дұрыс па? 4. Көксерек 
жауыздық іс-әрекет жасағанына кінәлі ме? 5.Адам баласының 
басқа тіршілік иелерінен қандай айырмашылығы бар?

Көркем шығарма оқыған оқушыдан күтілген нәтиже: өз 
ойын еркін айта біледі; ой-өрісі жоғары болады; сөйлеу 
мәдениеті қалыптасады; ойын әдеби тілмен жеткізе алады; 
сауаттылыққа қалыптасады; рухани мәдениеті жоғары 
болады; өз қиялын, идеясын ұсына біледі; кедергілерді жеңе 
біледі; жауапкершілігі жоғары болады;  дәлелді шешімдер 
қабылдай біледі.

Тамыз мәслихаты қарсаңында

Меңдібай ӘБІЛҰЛЫ,
Тараз инновациялық гуманитарлық

 университетінің доценті, 
филология ғылымдарының кандидаты.

«ҚИССА»  ӘДЕБИ  ТЕК ПЕ  
ӘЛДЕ...

Қисса – әдеби тек (жанр). «Қазақ ССР энциклопедиясы-
ның» 4-томында (Алматы, 1989 жыл)  «қисса» деп аталатын 
әдеби тек туралы белгілі ғалымдар Алма Қыраубаева 
мен Е.Құдайбергенов «Қисса (араб, әңгіме, аңыз) – ауыз 
әдебиетіне тән эпикалық жанр, сюжетті жыр, дастан, кітаби 
эпос. Мазмұны, құрылысы жағынан лиро-эпосқа жақын. Еркін 
махаббатты, пәктік пен тазалықты, ізгілікті, адамгершілікті 
жырлайтын шытырман оқиғалы поэтикалық шығарма. Араб, 
парсы әдебиетінде, түркі тілдес халықтардың әдебиетінде 
кең тараған.Түркі тілдес халықтарға араб әдебиеті арқылы 
келген. Көне дәуірдегі қиссаларға Әлидің «Қисса Нүсүф», 
Рабғұзидың «Қиссас-ул-әнбиясын» жатқызуға болады. 
Шығыс аңыз-ертегілерінің сюжетін нәзира дәстүрімен 
жырлау XVIII-XIX ғасырлардағы қазақ ақындарына тән 
болған...» деп жазды. 

Ғалымдардың жазуына қарағанда, «қисса – ауыз 
әдебиетіне тән эпикалық жанр». Демек, қисса – әдеби тек 
(жанр). Кеңес үкіметі құрылғаннан кейін ауыз әдебиетіне 
тән эпикалық жанрды дамытқан ақын-жыраулардың тарих 
сахнасына шыққаны рас. Нұрмағамбет Қосжанұлы, Өмірзақ 
Қалбайұлы, т.б. Нұрмағамбеттің «Сартай батыр», Өмірзақтың 
«Алаңқай батыр» атты қиссалары қазақ әдебиетіндегі осы 
қисса жанрын дамытуда елеулі орын иеленгені де – шындық. 

Мен Нұрмағамбет Қосжанұлының «Сартай батыр», Өмірзақ 
Қалбайұлының «Алаңқай батыр» эпикалық шығармаларын 
не үшін «қисса» деп отырмын? Бұл эпикалық шығармаларда 
оқиғалар қисса сияқты өлең шумақтарымен және қара 
сөздермен баяндалады.

Ахмет Байтұрсынұлы қиссаны діндар әдебиеттің ішкі 
жанрларына  жатқызады. Ол қазақ әдебиетінің тарихын 
«діндар дәуір әдебиеті, ділмар дәуір әдебиеті» деп екі 
кезеңге бөлгені белгілі. Филология ғылымдарының докторы 
Ислам Жеменей Ахмет Байтұрсынұлының қазақ әдебиетінің 
тарихи кезеңдері туралы айтқан пікірі туралы айта келіп: «...
ғұлама діндар әдебиеттің ішкі жанрларына тоқталып, оның 
қисса, хикаят, мысал, насихат, мінәжат, мақтау, т.б. түрлеріне 
сипаттама береді...» («Тарих-и Рашиди» еңбегінің әдеби 
әлемі» (оқу құралы). А., «Полиграфкомбинат», 2009 жыл, 
167-бет) деп жазды.  

Ұлы Абайдың өзі жазба әдебиетке кіретін бірнеше 
дастандар (қиссалар емес) жазғаны белгілі. Алма Қыраубаева 
мен Е.Құдайбергенов бұл туралы былай деп жазды: «Абай 
Шығыс сюжеті бойынша «Масғұт», «Ескендір, «Әзім 
әңгімесі» дастандарын  жазды. XIX ғасырдың екінші 
жартысы-XX ғасырдың бас кезінде Қазан, Уфа, Омбы, 
Ташкент қалаларында «Бозжігіт», «Жүсіп-Зылиха», «Таһир-
Зухра», «Мұңлық-Зарлық», «Сейфілмәлік-Бәдиғұлжамал» 
сияқты шығыс желісіне құрылған қиссалармен қатар қазақ 
халқының лиро-эпостық жырлары «Қисса Айман-Шолпан», 
«Қисса Қыз Жібек» жеке кітап болып басылды. Қиссаларды 
араб-парсы тілінен аударуға, өңдеп бастыруға еңбек сіңірген 
ақындар – Шәді Жәңгіров, Ақылбек Сабалұлы, Жүсіпбек 
Шайхисламов, Мәшһүр Жүсіп, Әріп Тәңірбергенов, 
Тұрмағамбет Ізтілеуов, т.б. Қиссаны айтушыны қазақтарда 
қиссашы деп атайды...» (Кітапта: «Қазақ ССР. Қысқаша 
энциклопедия», 4-том, А., 1989 жыл, 375-бет). 

Ақын-жыраулар Н.Қосжанұлы мен Ө.Қалбайұлы 
осы қисса әдеби тегін (жанрын) ауыз әдебиетінен бөлек, 
туындыгерлік құқыққа ие әдеби жанр (тек) етіп алды. 
Сөйтіп туындыгерлік (авторлық) қисса пайда болды. 
Н.Қосжанұлының «Сартай батыр», «Нәріктің ұлы Шора», 
«Ибрагим пайғамбар», Ө.Қалбайұлының «Алаңқай батыр» 
эпикалық шығармаларын «қисса» деп атауға болады.  Бұл 
қиссалардың шытырман оқиғалы қиссаларға жататыны 
да рас. Бірақ Н.Қосжанұлының «Сартай батыр» эпикалық 
шығармасы тарихи оқиғаларды жырлайды. Қиссада 
баяндалатын оқиғалар тарихта болған тарихи оқиғаларға 
негізделген. Ө.Қалбайдың «Алаңқай батыр» қиссасында 
тарихта болған тарихи тұлғалар туралы баяндалатын 
тұстары бар. Академик Әлкей Марғұлан Ө.Қалбайұлының 
«Алаңқай батыр» қиссасы туралы былай деп жазады: «...Бұл 
поэманың (Академик Ә.Марғұлан бұл эпикалық шығарманы 
«поэма» деп жазған. М.Ә.) және бір маңызды жері Еділ 
патша туралы жырланады. Ғұн патшасы Еділдің образында 
оның әділ басқарушысы болғаны айтылады...» 

Кеңес үкіметі орнағаннан соң қазақ әдебиетінде «поэма» 
жанры пайда болғаны рас. Бірақ бұл поэмаларда қиссалар 
сияқты өлең шумақтарының арасында  оқиға қара сөзбен 
баяндалмайды. (С.Сейфуллин, «Көкшетау»; І.Жансүгіров, 
«Күй», «Күйші», «Дала»; С.Мұқанов, «Сұлушаш», т.б.). 
Қисса мен поэманың арасындағы айырмашылық – осы.

Қисса әдебиеті туралы Әуелбек Қоңыратбаев «Қазақ 
эпосы және түркология» атты кітабында былай деп жазады: 
«...Шайырлық әдебиет Орталық Азияда көп тарап, өзінің 
терминдік мәнін бүгінге дейін сақтап келеді. Бізде ол қисса 
әдебиеті делінген. ХІХ ғасырдан бастап қазақтың эпостық 
жырлары «қисса» деген атпен басылған. Соның тұңғышы 
қисса «Қыз Жібек» делінеді. «Басында менен жайылды, 
«Қисса болып бұл Жібек» дейді Жүсіпбек қожа. ХХ ғасыр 

басында қазақ арасында қисса әдебиеті жазба әдебиеттің бір 
қанаты болып көрінеді...» А., «Ғылым», 1987 жыл, 237-бет). 
А.Қыраубаева мен Е.Құдайбергеновтің қисса тегін (жанрын) 
«кітаби эпостың» қатарына жатқызуында осындай негіз бар.

Әуелбек Қоңыратбаев қисса әдебиетінің ХХ ғасырдың 
бас кезінде жоғары қарқынмен дамығаны туралы «...Оған 
«Қисса алты жасар Алпамыс», «Қисса Қозы Көрпеш», 
«Қисса «Көрұғлы», кейде «Қисса «Біржан сал мен Сара» 
деген атаулар айғақ...» (сонда, 237-бет) деп жазды.

Менің айтайын дегенім: осы «қисса» мен «дастан»  әдеби 
тектерінің (жанрларының) құрылысындағы ерекшеліктерді 
есепке ала отырып, екеуін бір-біріне қоспай өзгеше «қисса», 
«дастан» деп атасақ. Қисса жанрында өлең шумақтарының 
арасында оқиға қара сөзбен баяндалады, дастанда өлең 
шумақтарының арасында қара сөзбен баяндалатын оқиға 
болмайды. 

Егер қиссаны өз ерекшелігіне сай әдеби тектің 
(жанрдың) қатарына қосатын болсақ, осы тек бойынша 
шығармаларды көбейту қажет деп ойлаймын. Қисса тегінің 
рухани жақтан өскелең ұрпақтарға берер пайдасы өте көп. 
Қиссада баяндалатын оқиғалар өлең шумақтарымен, қара 
сөздермен жазылады. Мұны өлеңмен жазылатын дастан 
тегінен (жанрынан) ерекшелігі деп ұққан жөн. Қиссаны 
жырлап отырған жырау немесе қиссашы кенет тоқтай 
қалып «әлқисса» деп оқиғаны одан әрі қара сөзбен баяндай 
жөнеледі. Мұның өзі тыңдармандарын жалықтырып алмау 
үшін қиссашының қолданатын әдісі болуы да ғажап емес.

Әуелбек Қоңыратбаев мұны прозаның элементі болуы 
мүмкін деген тұжырым айтады: «Эпос назирасы халық 
поэзиясы стилінде жырланды, ішінде «әлқисса» дейтін 
прозасы болған.Оны М.Әуезов эпостық жырдың ұмытылған 
жері деген: «Біздіңше ол шығыс хикаяттарынан алынған 
проза элементі болса керек. Өйткені «қисса» деген қазақ 

сөзінің түпкі мағынасы – хикаялау, әңгімелеп айту...» (сонда, 
238-бет).

Қиссаны жазылу ерекшелігіне қарай өз алдына әдеби тек 
(жанр) деп алып, қазіргі таңда қазақ әдебиетінде оны қайта 
түлетсек, рухани дүниеміз байып, әдебиетіміз де, мәдениеті-
міз де дами түсер еді. Оқиғалардың өлең шумақтарымен 
бірге қара сөздермен кезектесе жазылатын бұл эпикалық 
шығарманың өскелең жастарға берер тағылымы мол болар 
еді.

  

    

Марат БЕКБОСЫНОВ,
Абай атындағы ҰПУ-дың

«Абайтану» ғылыми-зерттеу
орталығының аға ғылыми 

қызметкері, ф.ғ.к.

ШЕРНИЯЗ АҚЫН 
ШЫҒАРМАЛАРЫНЫҢ ӘДЕБИ-
КӨРКЕМДІК ЕРЕКШЕЛІКТЕРІ

Шернияз ақыннан қалған мұра жинаушылардың ел 
ішінен айтушылар сөздері мен өлең шумақтарының 
мазмұнына қарай «Исатайды жоқтау», «Байеке, сіздің қызда 
жаман бар ма?!», «Шернияз сөзі», «Ар жақта Арынғазы 
дүбірлеген» сынды түрлі атаулармен жазып алынған 
қолжазба қорларындағы оның осы айтылған «Шернияздың 
Баймағамбет сұлтанға айтқаны» атты тұтас бір өлеңі, 
«Исатай мен Науша батыр» жыры, «Өмір туралы», «Терме», 

«Көл қылып құйдым талай судай ағын», «Сөз сөйлеймін 
бөлмелеп» атты адам болмысы, өмір ағымы, табиғат пен сөз 
өнері жайлы риторикалық сұраулы терме, философиялық 
толғаулары, Қазы биге, Байсақал биге, Абылға, Қашағанға, 
қонағына, Марабайға, т.б. айтқан сыни арнаулары мен қысқа 
айтыс түріндегі сөзқағыстары, «Иапырмай, манағы молда сен 
бе едің?», «Шернияздың батасы», «Байлаулы бізге арналған 
түйемісің?», «Сізді іздеп келдік Баянас деп» аталатын түрлі 
сықақ өлеңдерінен тұрады. Ақынның шығармаларына 
тән тарихи, әдеби-көркемдік ерекшеліктерді тұжырымдап 
жіктесек, олар мыналар.

1. Шернияз өлеңдерінде тарихи екі адам, екі түрлі 
әлеуметтік топ өкілдерінің бейнесі сомдалады. «Баймағамбет 
сұлтанға айтқаны» мен «Исатай мен Науша батыр» жырында 
Исатайдың күллі халықшыл азаматтық ер тұлғасы, тарихи 
оқиғалар шындығы, Исатайдың ата-тегі, ағайын-туыстары, 
майдандас серіктері, соғыстағы іс-қимылы, мінез бітіміне 
дейін бедерленсе, «Баймағамбет сұлтанға айтқаны» 
өлеңінде Баймағамбеттің патшашылдығы, халық мүддесін 
сатқан озбыр образы, атаққұмар, мақтансүйгіш кейпі оның 
патша сарайына барған, елді қанаған, Исатай бастаған ұлт 
тәуелсіздігі жолындағы халық көтерілісін тұншықтырған, 
Исатайды өлтірткен іс-әрекеттерін тарихи шындыққа сай 
суреттеген.

2.  Ол - өзіне дейінгі ұлт әдебиетіндегі айтыс өнерінің 
қысқа қайырымды сөзқағыс түрін ащы әжуә, мысқыл 
сөздермен байыта өрістеткен ақын.

3. Шернияздың терме, арнау, толғау туындылары – 
жыраулар поэзиясы дәстүріндегі шығармалар. Оларда ақын 
адам, табиғат, өнер жайлы өзіндік көзқарастарын лирикалық 
тебіреністі ой, риторикалық сұрау түрінде берген.

4. Шернияз - нағыз импровизатор ақын. Аяқ астынан, 
жөпелдемеде, тіпті, өмірі қыл үстінде тұрған сәттерде 

шығарған өлеңдерінің өзі – идеялық мазмұны, өлең 
құрылысы мен тіл кестесі жағынан келісті шығып, төрт 
аяғын тең басқан шығармалар. Бұл ерекшелік оның Тәңірінің 
берген өнер иесі, шығармашылық шеберліктің хас саңлағы 
екенін танытады.

5. Ақын өлеңдерінде теңеу, метафора, кейіптеу, ирония, 
сарказм сынды поэтикалық тілдің әдеби көркемдеу құралда-
ры мол. Осылардың ішінде теңеу, метафораларды ақын 
Исатай образын сомдауда, кейіптеуді халықтың тұрмысы, 
шаруашылық қалпы, тұтынған заттарын суреттеуде, ирония 
мен сарказмды Баймағамбет пен сол сияқты ел ішіндегі 
атқамінерлердің бейнелерін беруде қолданған.

6. Ақын өлеңдеріндегі ащы сын мен Исатай бейнесін 
суреттеудегі өршіл рух Шернияздың Махамбет ізімен, сол 
бағыттағы ақындық жолды ұстанған сөз зергері болғанын 
айғақтайды.

7. Шернияз өлеңдері 7, 8, 11 буынды және 7-8 буынды 
аралас жыр ағымында келіп, қара өлең, ерікті және кезекті 
ұйқасқа құрылады.

Шернияз Жарылғасұлының шығармалары осыған 
дейін айтылған 1925 жылы Мәскеуде шыққан «Шернияз» 
және «Шернияз ақын» жинақтарында, сол жылы 
Ташкентте басылған «Терме» жинағында, «Шернияздың 
Баймағамбетке айтқан» өлеңінің Шашубай нұсқасы Сәбит 
Мұқановтың 1942 жылы шыққан «Қазақтың ХVIII-ХІХ 
ғасырдағы әдебиетінің тарихынан очерктер» оқулығындағы 
«Шернияз Жарылғасұлы» очеркінде, «Қазы биге», «Терме» 
туындылары «Жұлдыз» жұрналында, 1986 жылы шыққан 
«Дау шешеді дана сөз» атты Шернияз Жарылғасұлы 
өлеңдерінің жинағында, басқа да түрлі жинақтар мен 
оқу хрестоматияларында, Алматыда 2001 жылы «Арыс» 
баспасынан шыққан «Шернияз» кітабында басылды. Ақын 
шығармашылығы жайлы әдеби зерттеу еңбекті тұңғыш рет 

1942 жылғы оқулығында Сәбит Мұқанов жазды. Одан соң 
Қажым Жұмалиев орта мектепке арналған оқулықтары мен 
Қазақ ССР Ғылым Академиясының Әдебиет және өнер 
институты шығарған көптомдық «Қазақ әдебиетінің тарихы» 
(II том. 1-кітап, 1961 жыл) кітабында, Ханғали Сүйіншәлиев 
«XIX ғасыр әдебиеті» атты жоғары оқу орындарына арналған 
оқулығында, Қайым Мұхамедханов 1977 жылы «Әйгілі 
шешен, ақын - Шернияз» атты мақаласында (мақала Қайым 
Мұхамедхановтың көп томдық шығармалар жинағының 2007 
жылы шыққан V томында қайта басылған) әдеби-көркемдік 
тұрғыда жан-жақты сараланып, талданып жазылды.

ЕСЕЙ БАТЫР АЛДАМҰРАТҰЛЫНЫҢ 
НАҚЫЛДАРЫ

• Өсиетке терең бол,
       Өсек сөзге керең бол.

• Атаңның ботасын алма, батасын ал,
       Бота өліп қалады, батадан бағың жанады.

• Бұл – атаңнан қалған арық,
       Егін ек те, бол қарық!

• Ит жақсыны да, жаманды да қабады,
       Жалақор өз жазығын өзі табады.

Авторлық бағдарлама

Гүлнара БАЙДҮЙСЕНОВА,
«Шалқия» кентіндегі 

№86 орта мектептің 
мұғалімі.

Қызылорда облысы,
Жаңақорған ауданы.

ҚОЛДАНБАЛЫ КУРС: 
«КӨШПЕНДІЛЕР» ТРИЛОГИЯСЫ

Түсінік хат
Өмірдің мен де өзіңдей бір қонағы,
Жеріне жеткен ұшып құс қонады.
Естідім қастарымның сан жаласын,
Естідім достарымның сын-таласын.
Тілегім сенен жалғыз, жас ұрпағым,
Болғай-ды әділетті көзқарасың!
Тудырған өз тұлғасын әрбір дәуір,
Жазылар бұдан да еңбек әлі тәуір.
Есіңнен шығарма тек, болашағым,
«Түйенің көш бастаған жүгі ауыр».
                                                               Ілияс Есенберлин.
Ілияс Есенберлиннің «Көшпенділер» трилогиясы 

– ғасырлар бойы тәуелсіздікті аңсап өткен ата-
бабаларымыздың тарихи күрес жолын бейнелейтін ұлт 
құндылығы, мәдени мұрасы. Тәуелсіздік идеясына суарылған 
ұлы шығармасы арқылы Ілияс Есенберлиннің мәңгі өшпес 
екінші өмірі үстіміздегі XXI ғасырда жалғасып та кетті. 
Қазақстан патриотизмі мен азаматтықты қалыптастыруда 
тарихи трилогияның тағылымы зор болғандықтан бүгінгі 
егеменді еліміздің болашақ ұрпағына жаңашыл технология 

үрдістерімен насихаттау - әдебиетші ұстаздардың басты 
парызы. 

Ұлттық тақырыптың неге қозғалғанын енді бүгежектемей 
ашық айта аламыз. «Көшпенділер» трилогиясының беттерін 
мұқият зерделемейінше қазақ халқының сан ғасырлық 
тарихын талдап пайымдау да мүмкін емес. 

Ерлікке пара-пар еңбек еткен Ілияс Есенберлиннің 
«өз тақырыбы» – ұлттық тақырып. Ұлттық идеялардың 
қалыптасу жолдарын бүгінгі ұрпақ та зерделей білу керек.

Тәуелсіздікке қолы жеткен еліміздің білім мен тәрбие 
беру ісіндегі басты мақсаты – рухани жан дүниесі биік жеке 
тұлға қалыптастыру. «Жеті атасын білмеу – жеті ғасырлық 
тарихын білмеу» деген сөз. «Көшпенділер» трилогиясы 
халықтың өзін-өзі танып білуінің тамаша кезеңдік туындысы 
болғандықтан, бұл курстың мақсаты – ата-баба күрес жолын 
қастерлей білуге үйрету. 

Оқушылардың дайындығына қоятын талаптар: 
қоғамдық-гуманитарлық бағыт бойынша оқушылардың 
тарихи-филологиялық  білімдерін  сараптау;  тарихи  шығар-
малардың дерек көздеріне ғылыми тұжырымдама жасау; 
өлкетану, тіл тарихы, дін тарихы мәселелерін классикалық 
шығармалармен байланыстыру; ұлттық өнердегі сөйлеу 
мәдениетінің ерекшеліктерін ескеру; тарихи шығармаларға 
тұжырымдамалық жоспар жасай білу; трилогия бөлімдерінің 
сюжеттік композициясына жоспар жасай білу; трилогиялық 
шығарманы шағын эпизодтарға бөліп тақырып қоя білу. 

Курс бойынша пәнаралық кіріктіру: XV-XIX 
ғасырлардағы тарихи кезеңдер шежіресі; XV-XVIII 
ғасырлардағы халық поэзиясы; көне түркі сөздерінің бастау 
бұлағы; шешендік өнер негіздері; көшпелілер өркениетінің 
түп-тамыры, тарихи тағдырлары.

Мұғалімдерге ұсынылатын әдебиеттер: 1) 
Ілияс Есенберлин. “Көшпенділер трилогиясы”. А., 

“Көшпенділер”, 2004; 2) Қазақ әдебиетінің тарихы (10 
томдық), 9-томы. А., 2005; 3) Зейнолла Қабдолов. Сөз өнері. 
А., “Қазақ университеті”, 1992; 4) Рахманқұл Бердібай. 
Аңыздан романға (5 томдық, 3-томы).  А., 2005; 5) Ахмет 
Байтұрсынұлы. Әдебиет танытқыш. А., “Атамұра”, 2003. 

Оқушыларға ұсынылатын әдебиеттер: 1) Қазақ 
әдебиеті. Қоғамдық-гуманитарлық бағыт. 11-сынып. А., 
“Мектеп,” 2007; 2) Қ.Болатбаев. Даналар сөзі – өнердің көзі. 
А., “ҚазАқпарат”, 1999; 3) Зейнолла Қабдолов. Сөз өнері. А., 
“Қазақ университеті”, 1992; 4) А.Ғалиев. Керей мен Жәнібек. 
А., “Аруна”, 2004; 5) Ілияс Есенберлин. «Көшпенділер» 
трилогиясы. А., “Көшпенділер”, 2004; 6) Ж.Қасымбаев. 
Кенесары Қасымов. А., “Аруна”, 2005; 7) Ш.Күмісбайұлы. 
Қаракерей Қабанбай.  А., “Аруна”,  2007.

 

 Ақ орданы қайта    Жеке хандық құрған            Ресей
қалпына келтіріп,             қазақ елінің     империясына қарсы
  үш жүзбен бас       тәуелсіздігін сақтап     қаһарына мінген
   қосып, хандық            қалу. Жоңғар       халықтың жанқияр
мемлекет құру          шапқыншылығына           көтерілісі
                                         қарсы күресі

 
«Көшпенділер» 

трилогиясы 

 
Алмас қылыш 

 
Жанталас 

 
Қаһар 

Күнтізбелік жоспар (Факультатив сабақ, 11-сынып, 34 
сағат)

Ре-
ті

Тақырып Сағат 
саны

Сабақтың 
көрнекілігі

Пайдаланыл-
ған әдебиет

1.
Тарихи сананың 
тамыршысы. Ілияс 
Есенберлиннің өмірі, 
әдеби қызметі.

1
Жазушының 
өмірі жайлы 
буклет.

Қазақ 
әдебиетінің 
тарихы, IX 
том.

2.
«Көшпенділер» 
трилогиясына 
кіріспе.

1

I «Алмас қылыш» романында көтерілген дербес мемлекет 
құру мәселесі

1.
«Алмас қылыш» 
романының 
басты кейіпкері – 
Әбілқайыр хан.

1
«Көшпенді-

лер» 
трилогия-
сындағы 

иллюстра-
циялық 

суреттер.
2.

Романдағы Жәнібек, 
Керей образдарының 
берілуі.

1
Тарихи 

тұлғалар.

3.
Романның компози-
циялық құрылысы, 
жанры, көркемдік 
кестесі. Романның 
символикалық атауы.

1
Зейнолла 
Қабдолов. 
«Сөз өнері».

4.
«Жалғыз көз» 
жылқышы батыр. 
Орақ оқиғасы.

1
Асанқайғы 
суреттері.

«Бес ғасыр 
жырлайды».

5.
«Алмас қылыш» 
романындағы 
Асанқайғы, Қазтуған 
жырау бейнелерінің 
көрінуі.

1

6. Ақжол бидің өлімі. 1

7.
Шығарма. «Алмас 
қылыштағы» 
көтерілген асқақ рух.

2
«Алмас 
қылыш» 
романы.

II Жеке хандық құрған қазақ елінің тәуелсіздігін сақтау 
жолындағы күресі

1.
«Жанталас» 
романының 
басты тақырыбы 
мен идеясы, 
композициясы. Бас 
қаһарманы – Абылай 
хан.

2
Абылай хан 
суреті.

«Жанталас» 
романы.

2.
Романда Қабанбай, 
Бөгенбай, Баян 
батырлардың 
бейнелері.

1
Батырлар-
дың суреті.

3.
Баян батыр, Ноян, 
қалмақ қызының 
оқиғасы.

1
Мағжан 
Жұмабаев. 
«Батыр Баян» 
дастаны.

4.
«Жанталастағы» 
Бұқар жыраудың 
тарихи тақырыптағы 
әңгімесі.

1
Бұқар 
жырауға 
арналған 
буклет.

5.
Бұқар жырау – 
жоңғарға қарсы Отан 
соғысының идеялық 
жаршысы.

Бұқар жырау 
сөздері.

6.
Абылай ханның 
Бұқар жыраумен 
қоштасып 
арыздасуы. Абылай 
арманы.

1 Хан 
Абылайды 
жоқтау.

III «Қаһар» романындағы Кенесары Қасымұлының тұлғалық 
бейнесінің берілуі

1. Трилогияның үшінші 
кітабы – «Қаһар» 
романының идеясы, 
композициялық 
құрылысы.

1
Роман 
құрылысы 
жайлы 
буклет.

«Қаһар» 
романы.

2. Шығармадағы 
Ағыбай, Байтабын, 
Құдайменді, Иман 
секілді ерлердің 
ерлігі.

1

3. Романның басты 
қаһарманы – 
Кенесары.

2
Кенесары-
ның суреті.

Мағжан 
Жұмабаев. 
«Оқжетпестің 
қиясында»

4. Ақын Иосиф Гербурт 
пен Хан Кененің 
әңгімелері.

1
Иллюстра-

циялық 
суреттер

5. Кенесарының түсі. 1 Романның 
эпилогы

6. «Қаһар» романын-
дағы Нысанбай 
жырау бейнесі.

1 Нысанбай 
жыраудың 
сөздері

7.
Шығарма. «Қаһар» 
романындағы 
Кенесары бейнесінің 
берілуі.

2
Мұхтар 
Әуезов. 
«Хан Кене» 
пьесасы.

IV «Көшпенділер» трилогиясындағы әйел-ана бейнелері

1.
«Көшпенділер» 
трилогиясындағы 
дала аруларының 
бейнесі (Ақторғын, 
Аққозы, Ақбөкен)

1
Иллюстра-
циялық 
суреттер.

«Алмас 
қылыш» 
романы.2.

Қасым ханның анасы 
Жағанбике бейнесі. 
Хан анасының өлімі.

1

3.
«Алмас қылыштағы» 
Ұлықбектің қызы - 
Рабиу-Сұлтан-Бегім 
бейнесі.

1

4. Ер жүрек батыр қыз 
Гәуһар.

1 «Жанталас» 
романы

5. Абылай хан мен 
Сұрша қыз

1

6. «Қаһардағы» 
Алтыншаш, Күміс 
қыздың тағдырлары

1
«Қаһар» 
романы

7. «Көшпенділер» 
трилогиясының 
көркемдік 
ерекшеліктері.

1
Қазақ 
әдебиетінің 
тарихы, IX 
том.

8. Трилогиядан алған 
әсерім (эссе)

1

Курсты оқытуды аяқтау формасы (реферат).
1. “Көшпенділер” трилогиясындағы көне мәдениет 

негіздері.
2. “Көшпенділер” трилогиясындағы баба жыраулар 

шежіресі.
3. Тарихи трилогиядағы ұлттық тәрбие құндылықтары.
4. “Көшпенділер” трилогиясындағы ел қорғаған батырлар.
5. “Көшпенділер” трилогиясындағы тарихи тұлғалар.   

Сыныптан тыс тәлім

Қалдыгүл ӘБДІМОМЫНҚЫЗЫ,
Жамбыл облысының

Жамбыл ауданындағы
«Көлтоған» орта мектебінің 

мұғалімі.

ӘЛЕУМЕТТІК 
ДАМУДАҒЫ ОҚЫРМАН 

КОНФЕРЕНЦИЯСЫНЫҢ РӨЛІ
Қарағанды қаласында  «Оқу үдерісінің зерттелуі, 

отбасы мен социумды қатыстыру: нысаны және әдістері» 
тақырыбында өткен конференция маған үлкен әсер 
қалдырды. Конференцияға Қазақстанның түкпір-түкпірінен 
келген қатысушы мұғалімдер өз зерттеу жұмыстарын, 
жеткен жетістіктері мен нәтижелерін ортаға салды.

Менің бұған дейінгі зерттеу жұмысым «Оқушылардың 
оқырмандық қабілетін дамыту жолдары» болса, 
конференциядан кейін, Алтын апаймен сұхбаттасқаннан 
кейін сол кісінің бастамасымен ұйымдастырылған 
«Отбасылық оқу клубын» өзім жұмыс істейтін «Көлтоған» 
мектебінде жалғастыруды жөн деп білдім. Кітапты тек 
оқушы ғана емес, мұғалім де, ата-ана да үздіксіз оқу керектігі 
бүгінгі таңда ең маңызды мәселе болғандықтан кезекті 
оқырмандар конференциясын өттім.

Конференция тақырыбы:  Кітапсыз үй – терезесіз бөлме. 
Қатысушы оқырмандар:  мұғалімдер, ата-аналар, 

оқушылар.
Оқырмандармен өткізілген конференцияның мақсаты: 

мұғалімдер, ата-аналар және оқушылардың бірлесіп кітап 
оқуы, сын тұрғысынан талдай білуі.

Дамытушылық міндеттері: отбасындағы тәрбиенің 
беріктігі; сауатты, иманды ұрпақ тәрбиелеу; ата-аналардың 
бір-бірін жақсы тануы; мұғалім мен оқушы, ата-ана мен 
мұғалім арасындағы тығыз байланыс.

Ұйымдастыру (топқа бөлу: ата-ана; мұғалім; оқушы).
Әр топ өз атын қорғайды. Ата-ананың міндеті не? Мұғалім 

міндеті не? Оқушы міндеті не?
Үш топтағы оқырмандар өз ойларын ортаға салды.
Конференцияда талдаған шығармамыз – Шыңғыс 

Айтматовтың «Алғашқы ұстаз» повесі. Бұл повесті 
талдаудағы мақсатым: мұғалім де, ата-ана да бір кездері 
оқушы болған, сол оқушылық өмірлерін, алғашқы 
ұстаздарын еске алып, Шыңғыс Айтматовтың «Алғашқы 
ұстазымен» салыстыра талдай отырып, оқушыларға үлгі 
көрсету болса, оқушылардың да алғашқы ұстаздары жайлы 
жылы лебізін тыңдау еді. Бұл мақсатым да оң нәтиже берді, 
өйткені шығарманы мұғалім, ата-ана, оқушы бірлескен түрде 
«Сын тұрғысынан ойлау» технологиясының әдіс-тәсілдерін 
(«Әңгіме кестесі», «Концептуалдық кесте», INSERT, 
«Сауаттылық хат») пайдалана отырып, қызу талқылады. 
Бұл жолы да шығарманы талдауда «Сын тұрғысынан ойлау» 
технологиясы тиімді көмек көрсетті. Оқушылар,  ата-аналар, 
мұғалімдер берілген тапсырманы  ойдағыдай орындап 
шықты. 

Соның нәтижесінен үзінді келтірейін. Мұғалімдер. 
Концептуалдық кесте 

Кейіпкер Адамгерші-
лік қасиеті

Өмірге
 көзқарасы

Кейіпкер әрекетіне 
баға

Дүйсен Адал, 
қарапайым, 
сабырлы, 
сенімді, 
тәуекелшіл.

Өзінің алған барлық 
білімін пайдалана 
отырып, оқушылардың 
сауатын ашу, олардың 
жарық дүниеге 
көзін ашып, білімді, 
иманды, сенімді ұрпақ 
тәрбиелеу.

Шығарманы 
оқи отырып, 
кейіпкердің әрбір 
іс-әрекетіне 
көңіліміз 
толғандықтан 
«жоғары» деп 
бағаладық.

Алтынай Ақылды, 
парасатты, 
инабатты, 
адал, 
еңбекқор, 
көпшіл.

Жоғары білім алу; 
алғашқы ұстазын, 
яғни, Дүйсеннің 
алдындағы қателігін 
жөндеу, кешірім 
сұрауды ойлауы.

Ақылды, қорғансыз 
Алтынайдың 
білімге құштар-
лығына көңіліміз 
толғандықтан 
«жоғары» деп 
бағаладық.

Оқушылар.
INSERT (Әсерлі нәрселерді түртіп алу) 

+
Білемін

– 
Келіспеймін Жаңа ақпарат

?
Ізденемін 

Бұл повесттің 
авторы Шыңғыс 
Айтматов жайлы 
білемін. Повесть 
«Алғашқы ұстаз» 
деп аталғандық-
тан, әңгіменің  
барысында 
оқушылардың 
өмірі жайлы және 
оларға алғашқы 
ұзтазының 
қалдырған әсері 
туралы екенін 
сездім. 

Ауыл 
адамдарының 
Алтынайды 
құрметтеп, алайда 
оған білім берген, 
көзін ашқан 
Дүйсенді елемеуі-
не келіспеймін: 
бұл – екіжүзділік. 
Алтынай – жоғары 
білімді академик, 
елге сөзі өтімді, 
сондықтан да 
құрметті. Ал 
Дүйсен өзінің 
білімін жалғасты-
ра алмағандықтан 
ауылда хатшы 
болып қала берді. 
Бұл - әділетсіздік. 
Алайда Алтынай 
өз кінәсін түсінді.

Дүйсен сияқты 
қарапайым, 
білімі де 
онша жоғары 
емес ұстаздан 
білім алған 
Алтынайдың 
академик, 
білімді адам 
дәрежесіне 
көтерілуіне  таң 
қалдым. Бұл 
повесть маған 
қатты әсер 
қалдырды. 
Менің ұққаным: 
адамда ынта, 
талап болса, 
мақсатына 
жетеді екен.

Қазіргі таңда 
Дүйсен 
ағайдың еккен 
үш ағашы әлі 
бар ма екен? 
Дүйсеннің 
аты қойылған 
мектеп бар ма 
екен? Өзінің 
тәрбиелеген 
шәкіртінің 
арасында 
Алтынайдан 
басқа үмітін 
ақтаған 
шәкірті болды 
ма? Дүйсен 
ағайдың жолын 
қуып, ісін 
жалғастырған 
балалары бар 
ма екен?

Оқушылар осылай шығарманы талдап, кейіпкерлерге, 
Дүйсенге, Алтынайға жазған хаттарын оқыды.

Енді ата-аналарға сөз кезегін береміз. Шығарманы 
талдауға қатысқан ата-аналардың ішінде көп балалы және 
кітапты көп оқитын, өлең шығаратын Назарбекова Сәрсенкүл 
атты ата-анамыз болды. Ол кісі өз ойын былай жазыпты. 

«Алғашқы ұстаз» және кітаптың оқырмандарға әсері.
Мен мектепте өтіп жатқан іс-шараларға көрермен 

ретінде де, өз пікірін білдіруші ретінде де қатысамын. 
ІІІ тоқсанның басында өткен «Ашық есік» күндерінің 



78

оқушылар мен ата-аналарға әсері мол болды. Ұстаздардың 
ұйымдастыруымен өткен іс-шараларда ата-аналарға 
ұсынылған ұстаздар мен оқушылардың еңбектері де көз 
тойып, көңіл марқайтар, зердеге түйер пайымы мол болды. Әр 
сыныпта өткен ашық сабақтарда қазақ тілі пәнінің ұстазы 
Ералиева Қалдыгүл әпкейдің «Оқырмандар конференциясы» 
қызықты да тартымды өтті. Бұл конференцияда Шыңғыс 
Айтматовтың «Алғашқы ұстаз» повесінің кейіпкерлеріне 
талдау жасалды. Мұнда кейіпкерлердің өмір өзегі – білімге 
құштарлық іс-әрекеттері баяндалған. Осы шығармадағы 
Дүйсен қарттың халыққа адал қызметі, жастық жалынын 
ауыл балаларын оқытуға жан қиярлықпен арнауы – барлық 
адамға үлгі боларлық жайт. Мектепке лайық баспана істеуге 
өз қолы қысқа, жағдайы нашар, тұрмысы мүшкіл болса да 
ізденіп, балалардың келешегі үшін олардың сауатты болуын 
армандады. Дүйсен қарттың іс-әрекеті оқырман қауымды 
баурап алары хақ. Бұл – жазушының оқиға желісін шынайы 
суреттеу шеберлігі. Оның дәлелі ретінде оқушылардың 
Дүйсен қартқа жазған хаттарының әсерін айтар едім.

Менің де алғашқы ұстазым Іргеш әпкей әлі күнге көз 
алдымда. Осы бір мүмкіндікті пайдалана отырып, өзімнің 
алғашқы ұстазыма мына жыр шумақтарын да арнағым 
келеді. 

«Білім – қазына, еңбек – оның кілті», еңбегің жансын, 
еленсін, Қалдыгүл әпкей!...

Мен үшін бұл конференцияңыздың тағлым-тәрбиесі мол 
болды. Осындай конференциялар жиі-жиі өтіп тұрса, нұр 
үстіне нұр болар еді. 

Пікір білдіруші: ата-ана Назарбекова Сәрсенкүл.
Белгілі ағартушы, педагог Спандияр Көбеев «Балаларды 

оқуға ынталандыру тәрбиесі туралы» мақаласында былай 
дейді: «Баланың білімге, кітапқа, әдебиет және көркемөнер 
шығармаларына, еңбекке көзқарасы жақсы болса, осы 

айтылғандарға ол қызығатын болса, онда ол бала мектепке 
де, оқытушыға да, оқуға да жақсы қарайтын болады. Ал, осы 
көзқарасты қалыптастыратын – ең алдымен ата мен ана және 
мектеп». 

Міне, ағартушының осы сөзі ата-аналарға да ой салса 
екен деймін. Ол үшін ата-аналар да, балалар да, мұғалімдер 
де үздіксіз оқуы тиіс. Бала тәрбиесінде бізге ең ақылшы, ең 
қамқор ұстаз – кітап.

Жүргізілген жұмыстардан соң ата-аналардың кітап 
оқуға деген көзқарасы қалыптасты, ата-ана өз баласының 
мектептегі өмірімен жақын танысты, ата-ана, бала, мұғалім 
арасында тығыз байланыс орнады.   

    

Назгүл  ЕСЖАНОВА,
№4 орта мектептің мұғалімі.            

  Маңғыстау облысы, 
«Қарақия» ауданы,  

Жетібай кенті. 

ДАРЫНДЫЛАР ДОДАСЫ

– Құрметті мұғалімдер, көрермендер, бүгінгі 
9-11-сыныптар арасындағы «Дарындылар додасына» қош 
келдіңіздер! Қоғамымыздағы әрбір адам өз ойын білдіріп, 
білімнің жемісін сол тілде таратады. Халықтың мәңгі ғұмыры 
– тілінде. Ендеше, бүгінгі сөз болатын тақырыбымыз да тілге 
байланысты болмақ.

Тәуелсіз елге білімді ұрпақ қажет. ХХІ ғасырдың білімді, 
ойлы ұрпақтары – еліміздің өркениетіне бірден-бір үлес 
қосушылар. 

Беташарын додамыздың бастайық,
Көпшілікті бір серпілтіп тастайық...
Ортамызды сайыскермен толтырып,
Қошеметтеп, ду қол соғып қостайық.
Әр топтың атын  атап ортадағы орындарына жайғастыру 

(9-сынып – «Жұлдыздар»; 10-сынып – «Жас қырандар»; 
11-сынып – «Азамат»). 

Бүгінгі сайысымыздың әділ бағасын беретін 
қонақтарымызбен таныстыру.

Сайысымыздың басын бір-бірімізге деген жылы лебізбен, 
бүгінгі сайыста бәрімізге күш-қуат беретін сөздермен 
бастасақ деп отырмын. Берілген әріптерден басталатын 
сөздер айтуымыз қажет. Бұл бізге алдын ала ой қозғау, шабыт 
берер сөз десек те болады.

1   2   3  4  5  6  7   8
С  Ә  Т  Т  І  Л  І  К!
1 Сыйластық, сенімділік, сөзшеңдік,         2 Әдептілік
3 Тапқырлық, тәкәппарлық      4 Төзімділік, табандылық
5 Ізеттілік, іскерлік                                      6 Лайық
7 Іскерлік          8 Күштілік, көрегендік, кеңпейілділік, т.б 

                         Додаға түсіп жарыспай
                         Жүйріктің бағы жанар ма?!
                         Білім мен өнер жарысып,
                         Тәрбие, білім табар ма?!
                         Бұл бәйге – ойдың бәйгесі,
                         Кім жүйрік ойға – сол алда!
І. «Сәлем – сөздің атасы» бөлімі. Үш топ өздерін үш тіл-

де таныстырады (қазақ, орыс, ағылшын). Топтың таныстыру 
суреттері слайд арқылы көрсетіледі.

ІІ. «Атадан – ұлағат, анадан – ғибрат» бөлімі. «Басқа 
пәле – тілден», электронды оқулықтан тыңдау, әкесіне берген 
баланың жауабын табу.

ІІІ. «Өнерлінің өрісі кең» бөлімі бойынша көрсетілген 
нөмірлердің ішінен біреуін таңдап, түскен тақырыбына 
көрініс қою.

Сурет: «Көшеде» №22 «Қонақта» №16 «Үйде» №27
«Мектепте» №1 «Дүкенде» №8 «Қалада» №9

ІV. «Өлең –сөздің патшасы» бөлімі. «Өнерлінің өрісі 
кең» бөліміндегі алған сандар бойынша сандарды сөйлету. 
Қазақстандағы мемлекеттік мереке күндерін атап, өлең 
шығару.

V. «Бір ән – бір әлем» бөлімі бойынша шығарған 
өлең шумақтарына әуен табу.  Уақыт беріліп, шығарған  
өлеңдеріне әуен шығарады.

VІ. «Ғалымның хаты өлмейді» бөлімі. Төлеген  болып 
Қыз Жібекке хат жазу. Онегин болып Татьянаға хат жазу. 
Қайрат болып халыққа хат жазу. Президент болып халыққа 
хат жазу.

VІІ. «Өнерлінің өзегі талмас» бөлімі. Үйге қажетті 
заттардың суретін көрсету. 

Бір заттың атынан ( үтік, шәйнек, қазан, шелек, тәрелке) 
әңгіме жазу. Ол затты өзің таңда және мына сұрақтарға 
жүгін.

- Бұл үйге келгенше мен қандай едім?
- Бұл үйге мен қалай келдім?
- Мен не істей аламын, менімен не істеуге болады?
- Мені кім жақсы көреді?
- Маған қатысты қандай қызық әңгімелер болды?
- Қандай заттармен доспын?
- Менің қазіргі кездегі орным қандай?
VІІІ. «Құпия сөздің құлпын аш» бөлімі. Жұмбақтардың 

жауабын табу.
1. Сандықтың ішіне нені тығып ұстай алмайсың? (жарық)
2. Сен жоғалтсаң, мен іздеп таба алмайтын,
    Мен жоғалтсам, сен іздеп таба алмайтын
    Ол не?        (уақыт)

3. Көппен бөліскен сайын көбейер. Ол не? (ой)
4. Әпкесі бауырына қонаққа барады, бауыры одан 

тығылып қалады (Ай мен Күн)
ІХ. Қорытындылау. Уақытты тиімді пайдалана білетін 

ХХІ ғасырдың ойы жүйрік жарық жұлдыздары болайық.
Х. Сайысты бағалау.  

Роза МӘКІЖАН,
Атырау облысы, 

Индер ауданының
Мұхтар Әуезов атындағы орта

мектебінің мұғалімі.       

ТІЛ – ӨРКЕНИЕТТЕР 
ТҰҒЫРЫНЫҢ ҮНДЕСТІГІ

Жоспары:
І. Ұйымдастыру. Мұғалімнің кіріспе сөзі.
ІІ. «Үш тұғырлы тіл саясатының қоғамда алатын орыны» 

деген тақырыпта қазақ тілі, орыс тілі және ағылшын тілі 
пәні мұғалімдерінің үш тілде жасаған баяндамасы.

ІІІ. Конференция тақырыбы мен мақсаты интерактивті  
тақта арқылы көрсетіліп,  оқушылар ғылыми ізденістерін 
көрнекі жазылған слайдтар арқылы қорғайды. 

«Қазақ тілі – түркі тілінің бір тармағы» (баяндама).  «Түркі 
тілдеріне ортақ тарихи жазба мұралар» (жоба). «Ұлыларды 
таңғалдырған ана тілім» (баяндама). «Шешендіктің хас 
шеберлері» (ізденіс). «Ұлылар  ұлағаты – бүгінгі өмірде» 
(ой толғау). «Ұлылар туған тіл  туралы ой толғағанда» 

(шығармашылық ізденіс). «Ана тілім – арман қанатым» 
(шығармашылық жұмыс). «Ағылшын тілін үйрену – заман 
талабы» (шығармашылық ізденіс).

Конференция барысы. - Құрметті ұстаздар мен 
оқушылар! Сіздер Тілдер онкүндігіне байланысты  «Тіл 
– өркениеттер тұғырының үндестігі» атты оқушылардың 
ғылыми конференциясына  хош келдіңіздер!

Бүгінгі күн, қыркүйектің 22-сі Қазақстан Республикасы 
халықтарының тілдері күні болып жариялануы – маңызды 
оқиға. Сондықтан да бүгінгі мереке – ана тілін ардақ тұтып, 
өз Отанын жанындай  сүйетін әр адамның жүрегіне шуақ 
құятын мерейлі сәт. Ең алдымен, бұл – біздің мектебімізге 
ортақ мереке. Екіншіден, тіл түсінетін құрал болғандықтан, 
бұл мереке – татулықтың, береке бірліктің бастауы. 
Үшіншіден, тіл – тарих тереңіне бойлатып, өнер бұлағынан 
сусындататын рухани әлеміміздің сарқылмас бұлағы.

1-жүргізуші: - Армысыздар, құрметті ұстаздар!
                          Ерлік, елдік, бірлік, қайрат, бақ, ардың,
                         Жауыз тағдыр жойды бәрін не  бардың...
                         Алтын күннен бағасыз бір белгі боп,
                         Нұрлы жұлдыз, Бабам тілі, сен қалдың!-

деп жырлаған Мағжан ақынның жүрек сөзінен ана тіліміздің 
шексіз бай, өте көркем екені көрінеді. Жылдар, ғасырлар 
мен замандардың ұйытқып соққан желі сенің ірге тасыңды 
ешқашан шайқалтпайды.

2-жүргізуші: - Ана тілі – әр адамның  өз ұлтының жан 
дүниесі мен мәдениетінің ғасырлар бойы жиған рухани 
азығынан нәр алатын кіндік тамыры.

Қымбат маған ана тілім, бал тілім,
Қымбат маған дана тілім, ар тілім.
Ақ сүтімен бірге сіңген бойыма,
Ана тілім – ардақ тұтар алтыным,- деп ақын жырлағандай, 

ана тілінің құдіреті мен Елбасы алға қойған үш тұғырлы 

тіл саясатын жүзеге асыру  мақсатындағы терең ойлы  
толғаныстарды ортаға салар «Тіл – өркениеттер тұғырының 
үндестігі»  атты ғылыми конференцияға хош келдіңіздер!

1-жүргізуші: - «Ұлттың тілі – ұлттың ділі» демекші, 
қандай ұлт пен ұлыс болмасын, оның ең басты байлығы 
– ана тілі. Асыл ойдың бұлағы, ұлтының қуаты тілінде 
екендігі туралы терең ой толғайтын мектебіміздің  қазақ тілі 
мен әдебиеті пәнінің мұғалімі Роза Жетібайқызының «Тіл 
– ұлттың жан дүниесі» атты баяндамасын назарларыңызға 
ұсынамыз...

2-жүргізуші: -  Тіл дегенім – түсіністік құралы,
                           Тіл арқылы адам бәрін ұғады.
                           Татулық та, бірлік, достық, береке,
                           Бәрі, бәрі осы ұғымға сияды.
Мемлекетаралық қарым-қатынас құралы  саналатын 

орыс тілінің шежіресі мен өскелең дамуы  туралы келесі сөз 
«Орыс тілінің орны» деген тақырыппен орыс тілі пәнінің 
мұғалімі Райгүл Жауынбайқызына  беріледі...

1-жүргізуші: - Ана тілің – арың бұл,
                          Ұятың боп тұр бетте.
                          Өзге тілдің бәрін біл,
                          Өз тіліңді құрметте!-

деп өзге тілді өз тілін арқылы үйренуді өсиет қылған 
Қадыр атаның  ойлы сөзін әрбір саналы ұрпақ есінде 
мықтап сақтағаны жөн. Осы ұлы мұратты Елбасы тілдің 
үш  тұғырлылығы  арқылы жүзеге асыруды  мақсат қылып 
қойды. Осындай заман талабын ағылшын тілі пәні  арқылы 
жас ұрпақ бойына  сіңіріп, өмірде қажеттілікке пайдаланудың 
жолдары  туралы баяндамасында  «Ағылшын тілінің 
қоғамдағы орыны» деген тақырыппен ағылшын тілі пәнінің  
мұғалімі Лаура Борисқызы жан-жақты шолу жасады...

2-жүргізуші: - Дүниенің есігін ашып, жарық дүниеге 
келген соң аялы алақан, ананың ақ сүтімен бойға даритын 

ана тілі жайлы  тебіренбеген адам кемде-кем. Әр ұлттың тілі 
– оның елдік тарихының айнасы. Олай болса, туған тіліміздің 
өткен шежіресі туралы «Қазақ тілі – түркі халқының бір 
тармағы» деген тақырыпта  сыр шертілсін...

1-жүргізуші: - Өткен шежіреге толы қазақ халқының тілі 
де сан ғасырлар тарихын бастан кешірді. Осының дәлелі 
ретінде түркі тілдеріне ортақ тарихи жазба мұралар жөніндегі 
өзіндік жобасы туралы ... ... пікіріне көз жүгіртейік.

2-жүргізуші: - Ей, тәкәппар дүние,
                         Маған да бір қарашы!
                         Танисың ба сен мені, 
                         Мен  – қазақтың баласы!-

деп Қасым ақын жырлағандай, қазақ тілі – қазақ баласының  
мақтанышы екендігін ... ... өзінің «Таңғалдырған ұлыларды  
ана тілім» атты ғылыми ізденісінде нақты  мысалдармен 
дәлелдейді...

(Көркем сөз: «Ана тілім – дана тіл»).
1-жүргізуші: - Өзгелер таң қалып, қызығы да сүйсіне сыр 

шерткен тіл туралы қанатты сөздерді  ... ... жинақтаған екен...
2-жүргізуші: - Ана тілін жырлап өткен талайлар,
                         Жырлап өткен Ыбырай мен Абайлар!
                         Қасиетті менің ана тілімде
                         Өшпес мәңгі алаулаған арай бар! 

Бүгінгі жас ұрпақтың туған тілге деген ыстық махаббаты мен 
перзенттік сүйіспеншілігін екі тілде өлең  шумақтары мен 
ойтолғаулары арқылы ... төмендегіше  шебер өрнектегеніне  
қалайша  тәнті болмассың?!.

1-жүргізуші: - Өткірдің жүзі,
                          Кестенің бізі 
                          Өрнегін сендей сала алмас,-

деп ұлы ақын Абай жырлағандай, туған тілдің құдіреті туралы 
бабалар ұлағатын ... ... ... бүгінгі өмірмен байланыстыра 
өзіндік ойтолғауын өрнектейді...

2-жүргізуші: - Заман талабына сай әр адам өз тілін 
терең меңгерумен қатар өзге елдің тілін жақсы меңгерсе, 
өзгелерден дүниені көш ілгері түсінеді деп ойлаймын. 
Елімізді ақпараттар әлемі жайлаған тұста  компьютермен, 
интернет желісімен тікелей жұмыс атқаратын адамның 
ағылшын тілін үйреніп, өмір қажеттілігіне жарату  жөніндегі 
өзіндік көзқарасын ... ... ағылшын тілінде өзгелерге еркін 
жеткізетінін мақтанышпен атап өткім келеді... 

1-жүргізуші: - Қазақ – «сөз қадірін – өз қадірім» деп 
білген халық. Кеңдігін де, елдігін де, кемеңгерлігі мен 
көсемдігін де сөзге сыйғызған халық. Оның даналығы мен 
өзгелерге деген дана көңілі де ана тілінен көрініс тапқанын 
үш тілдегі шығармашылық ізденісіне арқау еткен ... ... мен ... 
... шешендікке толы өрнектерін тыңдап көрелік...

2-жүргізуші: - Қазақ тілі – өз тілім, ана  тілім,
                          Абай, Мұхтар сөйлеген дана тілім.
                          Қастерлейді ұл-қызың мәңгі сені,
                          Болашағым, бақытым, дара тілім!-

деп үн қатқан ақынның қуанышы біз, яғни, болашақ ұрпақтың 
туған тіліне деген ыстық махаббаты, еліне деген патриоттық 
сезімімен жалғасатыны сөзсіз. Өркениетті ел тіліне айналар 
қазақ тілінің бүгіні мен ертеңі туралы  шәкірттерінің 
ғылыми ізденісін қорытындылау  үшін сөз ұстазымыз  Роза 
Жетібайқызына беріледі...

   Мұғалім оқушылардың ғылыми жұмыстарына баға бе-
ріп, туған тіл туралы қанатты ой толғаған ақын-жазушыларға 
арналған көрмемен таныстырады.

Өнеге сағаты  
                   

Гүлжазира ҚҰЛПЕЙІСОВА,
№14 кәсіптік лицейдің мұғалімі.

                          Қарағанды облысы,   
Ақтоғай ауылы.

«НҰРЛЫ ӨЛКЕ ТӨСІНДЕ...»
          (Нарманбет Орманбетұлының 150 жылдығына)

Сабақтың мақсаты: а) Нарманбет Орманбетұлы өмірін, 
шығармашылығын кеңінен таныту; ә) тіл шеберлігін, ізденіс 
жолдарын айқындау, қосымша ғылыми зерттеулермен 
жұмыс істеуге және қосымша материалдармен жұмыс 
істеуге үйрету; б)  нарманбеттанушымен кездесу арқылы ел 
тұлғаларын таныту, адамгершілікке, азаматтыққа тәрбиелеу. 
Түрі: пресс-конференция сабағы /дәстүрлі емес сабақ/. 
Әдісі: сұрақ-жауап, талдау, баяндау, жатқа айту. Көрнекілік: 
ақынның суреті, атақты тұлғалардың суреттері, бүктемелер, 
кітаптар,слайд шоу, конференцияға қатысушы қонақтардың 
аты-жөні жазылған таяқшалар, мағыналы сөздер, шарлар, 
т.б.

Сабақтың   барысы.  Ұйымдастыру.
Амандасу, түгелдеу, назарларын сабаққа аудару. Үш топқа 

бөліп отырғызу.
- Бүгінгі сабағымызды халқының келешегі үшін алысып 

өткен ұлы ақын бабамызға арнаймыз.
Қадір жоқ тіршілікте Нарманбетке, 
Өлген соң әттеген-ай дерсің, халқым,- деп өзі айтқандай, 

кеңестік саясат зардабынан әділ бағасын ала алмаса, 
тәуелсіздік тарту еткен рухани бостандық самалы Нарманбет 
Орманбетұлын ортамызға оралтып, туған халқымен қайта 

қауышуға мүмкіндік жасады. Бүгінгі пресс-конференция 
сабағымыздың тақырыбы «Нұрлы өлке төсінде» деп аталады.

1-жүргізуші: - Нарманбет Орманбетұлының көзі 
тірісінде көз майын тауысып, өмірінің ақырғы күндеріне 
дейін жазған өз қолжазбасы сақталмады. Кезінде ақынның 
атын атап, еңбектерін сөз еткендердің біразы қуғын-
сүргіннің құрбандығына ұшырады. Қаншама зобалаңды 
басынан өткерсе де, көнекөз қарияларымыздың, аға буын 
ағаларымыздың арқасында ақынның әдеби мұрасы бізге 
жетті.

2- жүргізуші: - Ай жиылып, жыл толып,
                           Өмірді ұрлар қарақтап.
                           Мұны білсең, баладай
                           Шаба берме далақтап.
Түзу жолды таңдап ап,    
Түбіне түс сабақтап.
Қисық жолға түспеңдер
Біріңді бірің қарақтап,- деп «Өмір өтіп жатады» өлеңінде 

акын өмір білінбей өте шығатынын ескерте келе, ғылым 
-біліммен ілгері басуды ойла деп біздерге кеңес береді.

1-жүргізуші: - Бүгінгі сабағымыздың қонақтарымен 
таныстырып өтейін. Құрметті қонағымыз – Білім беру ісінің озық 
қызметкері, Республикалық Құсиын Айткалиев атындағы атаулы 
мектептің мүшесі, жоғары дәрежелі мұғалім, нарманбеттанушы 
Туғанбаев Амангелді Нөкербайұлы, «Жиренше шешен» 
атанған Бертісұлы Шалқардың өкілі, Әлихан Бөкейханның 
інісі Смақан қарияның өкілі, Тәңкіұлы Мұқсиынның өкілі, 
Мұхтар Әуезовтің өкілі, ақын өмірінен дерек жинақтап жүрген 
журналист, филология ғылымдарының докторы Бабашев Азат 
Мақсұтбекұлының өкілі. 

2-жүргізуші: - Өз тұсында Жиренше шешен атанған 
Бертісұлы Шалқар сыншыға Орманбет балаларын сынатыпты. 
Бертісұлы Шалқардың өкіліне сөз берелік.

Бертісұлы Шалқардың өкілі:  -  «Буыны жоқ былқылдақ, 
сүйегі жоқ сылқылдақ» деген адам осы болайын деп тұр. Кісі 
өлтірмейді, кісіден жеңілмейді».

2- жүргізуші: - Шешендіктің алғашқы қадамына жол болсын 
айтып, тұсаукесерін жасағанның бірі – осы Бертісұлы Шалқар 
сыншы екен. Дуалы ауыздан шыққан лебіздің әсері ме, Орекең 
Бабырауыннан туған балаларының ұлдан үлкені Нарманбеттен 
үміт күтеді. /слайд/

1-жүргізуші: - Қазақ халқының біртуар перзенті, алты 
алаштың қамын жеген айтулы Әлихан Бөкейханның інісі Смақан 
қарияның өкіліне сөз берелік.

Смақан қарияның өкілі: - «Нарманбет 17 жасында 
тілмаш, 29 жасында болыс болған. Жас кезінен ел ісіне 
араласып, дау-жанжалдың дұрыс -бұрыстығына көз жеткізу үшін 
нақыл сөздерді дәл орынды қолданып, тақпақтатып кететіндіктен 
«Тобықтының шегір көз шешен сарысы» атанды. Ел басқару ісіне 
кірісіп, әкесі мен ел арасына дәнекер болды. Әкесінің кейбір 
орынсыз мінезіне наразылық білдірді. Нарманбет 1918 жылы 
қайтыс болды. Ақынның соңғы тілегіне сай ата қонысы Сағаға 
түйеге теңдеп әкеп, өз қыстауының етек жағына әкеліп қойдық. 
Құлыптас орнатып, жолдастық борышымды өтедім»  /слайд/

2-жүргізуші: - Қарқаралыда құрылған соттың  вице-төрағасы 
және төралқасы қызметтерінде жүрген кезінде көзбе-көз көрген 
куәгер – «Қоңырат» совхозының тумасы Тәңкіұлы Мұқсиын 
ақсақалдың өкілінің сөзін тыңдалық. 

Тәңкіұлы Мұқсиын ақсақалдың өкілі: - Сыртымыздан 
«ұрлық жасады» деген Қарқаралыға арыз түсіп, мені, әкем 
Тәңкіні айдамақшы болды. Халық ара түсіп әкемді алып 
қалды. Мені Қарқаралы түрмесіне қамады. Түрмеде көптеген 
жігіттер,атақты адамдар бар екен. Әнші-ақын Мәдимен 
үш айдай бірге болдым. Мәди ән шырқап, өлең жазатын. 
Қызылдардың басшысы Нығмет Нұрмақұлы ішіміздегі жасыған 
жігіттерге «Шыдаңдар, қызық ғұмыр сендердікі, алдарыңда 

жаңа заман бар» деп отыратын. Бір күні түрменің күзетшісі: 
«Жүр, Нарманбет келіп, сені шақырып тұр» деп сыртқа алып 
шықты. Шынында, Нарекең келіп тұр екен. Есен-саулықтан соң 
ол маған: «Сенің жұмысыңды қуып келіп тұрмын. Уайымдама. 
Аз күнде құдай қаласа босап қаларсың. Мәди мен Нығметке 
сәлем айт. Өмір болса кездесерміз» деп қош айтысты. Мен 
содан соң Нарекеңді көргем жоқ».

1-жүргізуші: -  Иә, ақын «Өмір болса кездесерміз» 
дейді.  Алла өзі сездіргендей, осы оқиғадан соң ақын қайтыс 
болған екен. Өмір шындығын өз туындысына арқау еткен 
ұлы жазушы Мұхтар Әуезовтің өкілін тыңдалық.

Мұхтар Әуезовтің өкілі: «...Абайдың алдындағы 
адамдар деп Шортанбай, Алтынсарин, Мәшһүр Жүсіп, 
Нарманбеттерді алу керек. Абайдан жас болғандығын есеп 
қылуға болмайды. Ол дәуірдің ақындары жазба әдебиеттің 
басы екені даусыз».

2-жүргізуші: - Тағдырдың тауқыметін бастан кешірген 
ақын поэзиясында жырланған басты тақырыптар – қазақ 
халқының жерінен айырылуы, оқу-ағарту, имандылық, 
адамгершілік мәселелері. Көркемдік дәстүр жалғастығында-
ғы шығармашылық қырын махаббат лирикасы, қағытпалары, 
айтыстары танытады.

Назарларыңызды экранға бұрыңыздар. /Слайд/
(Назерке Қуанышбек «Жуасбай мен Нарманбет айтысы» 

жөнінде мағлұмат береді).
1-жүргізуші: - Ақын айтыстарының түрі де сан алуан. 

/Слайд/. Сонау XI ғасырда өмір сүрген ғалым Махмұт 
Қашқаридың «Диуани лұғат ат түрік» еңбегіндегі «Қыс пен 
жаз» адамдар бейнесіне түсіп өзара айтысса, Нарманбеттің 
«Қарағай мен қараған» мысал айтысын аллегориялық тәсіл 
ерекшелейді. 

2-жүргізуші: - Ақын ғылым-білім, оқу-ағарту 
тақырыбында жазған өлеңдерінде ата-ана парызы баласын 

оқыту, саналы ұрпақ тәрбиелеу, заман көшінен кейін қалмай 
ілгерілеу қажеттігін айтуы сол кездегі отарлық езгідегі 
халқына ғана айтылған өзекті мәселе емес, осы біздің 
заманымызға да аса ауадай қажет үндеу. Өзге елмен біз 
біліміміз арқылы ғана теңеле аламыз. 

(Гүлнұр «Бала қайдан» өлеңін мәнерлеп оқиды).
1-жүргізуші: - Бүгінгі сабағымыздың құрметті қонағы, 

нарманбеттанушы Туғанбаев Амангелді Нөкербайұлына сөз 
береміз...

2-жүргізуші: - Нарманбет мұрасының көркемдік 
сипатына тоқталып, диссертациялық зерттеу жасап 
қорғаған филология ғылымдарының докторы Бабашев Азат 
Мақсұтбекұлының өкілін тыңдайық.

«Азулы ақындар мұрасынан сусындап өскен Нарманбеттің 
шығармашылық ізденісіне Абай поэзиясы айрықша әсер 
етті. Ақын поэзиясын ұлы Абай дәстүрімен үндестіріп, 
сабақтастырып жатқан ең негізгі нәрсе – өмір шындығы, 
қоғамдағы болып жатқан құбылыстарды шынайы бейнелеу 
тәсілі. Ақын шығармаларында Абай дәстүрі, көркемдік 
сипаты өлеңнің құрылыс-үлгісін, өлшем-өрнектерін 
түрлендіріп қолдануынан байқалады.

Ақынның «Шал қайғысы» атты өлеңі Абайдың «Сегіз аяқ» 
өлеңіне келеді. (Ақгүл Абайдың «Сегіз аяқ»,  Нарманбеттің   
«Шал қайғысы» өлеңінен үзінді оқиды).

1-жүргізуші: - Ақын өмірі мен қызметі жайында деректер 
жинақтап жүрген журналист сұхбатына назар аударайық.   

(Назерке журналист ақын шығармаларының зерттелуін, 
оқырмандарға танытуда өткізіліп жатқан іс шаралардан 
хабар береді).   

2-жүргізуші: - Ақынның  мұрасын танытуда орасан зор 
еңбек сіңірген Амангелді ағаға – бүгінгі ұрпақтың атынан 
ескерткіш хат!

Адалдықтың ақ туын желбіретіп,
Мол мұрасы оқысаң елжіретіп,
Азаматты шақырған адалдыққа, 
Ата-ананы шақырған адамдыққа, 
           Сөз қағысып, арпалысып, айтысқан 
          0, ұлы бабам, 
          Мен мұраңмен танысқам!
«Азаматтық борышым деп, 
Ұрпағым біліп өссін көп» 
Деген асыл ізгі ойменен 
Мұрасын сақтап ақынның 
Кітап етіп шығарған
Аман ағайға – мың рахмет! 
Қорытынды сөз: - Тарих дөңгелегі алға жылжыған сайын 

Нарманбет өлеңдері ұрпақтан ұрпаққа мирас болып, егемен 
еліміздің аспанында қыран құстай самғап ұша бермек.

«От боп жанып өтіп кеткен ақынға, мәңгілік қып өмір 
берген өлеңді-ай» деп Айтақын ақын жырлағандай, өлең өлмейді, 
ендеше оны жазған ақын да өлмейді. Бүгінгі сабақты ақынның 
«Жастарға» деген өлеңімен корытындыласақ.

Назерке Қуанышбек “Жастарға” өлеңін оқиды.
Ақын жырларынан нәр алып өскен жастардың жаман 

болуына тіптен негіз жоқ. Адалдық, адамгершілік, ел мен 
жерге деген сүйіспеншілік біздің бойымызға осылай жиналады. 
Тыңдағандарыңызға рахмет!

Қызықты грамматика

Шәрипа МҰҚАНОВА,
Қобда гимназиясының 

мұғалімі.
Ақтөбе облысы, 

Қобда ауданы.

БАУЫРЖАН ӨЛЕҢІНІҢ АТЫ, 
ДАНАЛЫҚ СӨЗІ

I

II

III

I. Ерлік – табиғат сыйы емес, саналы әскери тәрбиенің 
жемісі.

II. Сен туғанда қуанды, жұрт шалқыды.
III. Ана тілін ардақта!

Жас маманға жәрдем

Айжан ЖАҚСЫБЕКҚЫЗЫ,
Оңтүстік Қазақстан облысы,

Отырар ауданының
Жамбыл атындағы жалпы 

орта мектебінің мұғалімі.

«ҚАЛҚАМАН – МАМЫР» 
ПОЭМАСЫНДАҒЫ ТАРИХИ 
ШЫНДЫҚТЫҢ КӨРІНІСІ, 
КЕЙІПКЕРЛЕР БЕЙНЕСІ

(8-сынып)

Сабақтың мақсаты: білімділік – Шәкәрім шығармашы-
лығымен таныстыру, поэманың мазмұнын ұғындыру арқылы 
Қалқаман, Көкенай әрекетіне баға беру; дамытушылық 
– оқушылардың ой еркіндігін, эстетикалық сезімін ояту, 
қысқаша мазмұндату арқылы тіл дамыту; тәрбиелік 
– поэмадағы кейіпкерлердің мінез-құлық, орынды іс-
әрекеттерін талдау арқылы адамгершілікке, мейірімділікке, 
қамқорлық жасауға, ата тегін, туыстық қатынасын білуге 
тәрбиелеу. Түрі: дәстүрлі сабақ. Әдіс-тәсілі: мәтінмен жұмыс, 
пікір айту, сұрақ-жауап, сұрақтар арқылы проблемалық 
жағдай туғызу. Көрнекілігі: Шәкәрім Құдайбердіұлының 
портреті, тірек-сызбалар. Пәнаралық байланыс: тіл, тарих, 
ән.

Сабақтың барысы. 
1. Ұйымдастыру. Оқушылардың зейінін сабаққа аудару.
2. Үй тапсырмасын тексеру.
а) Шәкәрім Құдайбердіұлының өмірі мен шығармалары.

ә) Хронологиялық сызбаны толтыру.
б) Поэманы оқу, топқа бөлініп көрініске дайындалу.
3. Жаңа сабақ.
- Балалар, үйде поэманың мазмұнымен танысып 

келдіңдер. Бұл поэманы ақын тарихи хикая деп атаған. 
Поэманың алғашқы шумақтарында Әнет баба, Мәмбетей, 
Қалқаман, Мамыр есімдері аталып таныстырылады.

Әнет баба, Мәмбетейлерді ақын кім деп таныстырады, 
олардың Қалқаман мен Мамырға қандай туысқандық қатысы 
бар?

(«Әнет баба – арғынның ел ағасы, әрі биі, әрі молла, 
ғұламасы. Орта жүзге үлгі айтқан әділ екен. Сол кезде 
тоқсан беске келген жасы» деп Әнет бабаны таныстырады. 
Ал, Мәмбетей мен Кішік – ағайынды, бірге туған адамдар, 
Кішіктен Әнет, Әйтеке тарайды. Ал Мәмбетейден Мамырдың 
әкесі туады. Әйтекеден Олжай, Байбөрі, Қалқаман туады. 
Сонда Қалқаман мен Мамырдың әкелері – немере ағайынды 
кісілер).

Сұрақ-жауап арқылы поэманың мазмұнын ашу.
Сыныптағы оқушыларды үш топқа бөліп, топтық 

жұмыстар жүргізу.
1-топ. Шығарманы композициялық құрылысына талдау. 

Әдеби теориялық ұғымдарды дәлелдеу. Екі оқушы жұптасып 
орындайды. Бірі мәтін бойынша, екіншісі теориядан жауап 
береді.

1. Шығарманың басталуы. Қалқаман мен Мамырдың 
алғашқы кездесуі. Шығарманың басталуы дегеніміз не?

2. Байланысы. Қалқаман мен Мамырдың бір-бірін ұнатуы, 
бастаңғы, сөз байласуы. Көркем шығармада оқиғалардың 
бір-бірімен сабақтасып отыруын байланыс дейміз.

3.  Дамуы. Мамырдың біреуге айттырылуы. Шығармадағы 
оқиғалардың қалыңдап шиеленіске түсуін шығарманың 
дамуы дейміз.

4. Шарықтау шегі. Екі жастың серттесіп қалуы, 
Мәмбетейлер мен Тобықты руының жанжалдасуы. Көркем 
шығармаларда оқиғалардың аяқталу шегіне жетуін 
шығарманың шарықтау шегі дейміз.

2-топ. Шығармаға аннотациялық талдау
№ Бөлім 

аты
Кейіпкерлер тағдыры Көркемдік 

әдіс
1. Кездесу Екі жас бірін-бірі алғаш 

көргеннен ұнатып қалады.
Баяндау

2. Бастаңғы Мамырдың туыстары тойға 
кетіп, жастар бастаңғы 
жасайды.

Суреттеу

3. Тосын 
жағдай 

Мамыр Қалқаманға өзінің 
біреуге атастырылғанын 
жеткізеді.

Диалог

4. Батыл 
шешім 

Екі жас қол ұстасып қашып 
кетеді.

Портрет 

Сұрақ: Баяндау деген не? (Әдеби шығарманың оқиғасын 
желілі түрде көркемдеп әңгімелеуді баяндау дейміз).

Суреттеу деген не? (Жазушы кейде шығарма оқиғасын 
баяндау барысында оқиғаның болған жерімен, кейіпкерімен, 
олардың жеке басына тән ерекшеліктерімен, оларды 
қоршаған ортамен таныстыруды суреттеу дейміз).

3-топ.
№ Бөлім 

аты
Кейіпкерлер тағдыры Көркемдік 

әдісі
1. Қатыгездік. Көкенай Мамырды атып 

өлтіреді.
Баяндау

2.
Мәмбетей-
лердің 
әрекеті.

Қалқаманды өлтір деп талап 
етеді, елден көшіп кетеміз деп 
қорқытады.

Баяндау

3. Жаны 
күйзелген 
Әнет баба.

Қалқаманды аман сақтау үшін 
әр түрлі амалдар табады, бірақ 
оған жұрт көнбейді. Ақыры 
Қалқаманды сынақпен атуына 
еріксіз көнеді.

Суреттеу

4.
Ашынған 
жігіт.

Өзін өлімге қиған туыстарына 
өкпелеп Қалқаман Бұқар 
жаққа кетіп қалады.

Мақал-
мәтелдер

Портрет деген не? (Көркем шығармада кейіпкердің сырт 
тұлғасын, бет-әлпетін суреттеуді портрет дейміз).

Сабақты қорытындылау.  Қалқаман мен Мамырдың 
қосылуы дұрыс, теріс деп кесіп айту қиын... Біздің басты 
мақсатымыз – поэмадан ғибрат алу.

Сабақтан алар тәліміміз:
Ата салттан аттауға да болмас, 
Жүрек қалауын тастауға да болмас.  

    

Алмагүл БАЙЖАНҚЫЗЫ,
Ақмола облысының

Степногорск қаласындағы
№1 «Бестөбе» орта мектебінің мұғалімі.

 «ЖАУЫНГЕР ТҰЛҒАСЫ»

Сабақтың мақсаты: 1)  аты аңызға айналған қазақ елінің 
ақиық қыраны Бауыржан Момышұлының ғажайып өмір 
жолы мен шығармасын оқыту; 2) «Жауынгер тұлғасы» атты 
үзіндіні оқыта отырып соғыстағы ерліктер, жауынгерлердің 
еліне деген патриоттық сезімдерін көрсете білу; 3) оқушы 
бойына адамгершілік қасиеттерді дарыта білу, жолдастыққа, 
сыйластық пен ізгілікке үйрету, Отанын сүйе білетін елінің 
нағыз азаматы етіп тәрбиелеу. Түрі: білімдерін жинақтау. 
Әдіс-тәсілі: баяндау, көркем оқу, сұрақ-жауап, салыстыру 
жұмыстары, талдау жұмысының түрлері. Көрнекілігі: 
Бауыржан Момышұлының 100 жылдығына арналған плакат, 
түрлі кестелер мен сызбалар, әдеби көрме. Пәнаралық 
байланыс: тарих, бейнелеу өнері. 

Сабақтың барысы.
Ұйымдастыру. Оқушы назарын сабаққа аудару, 

оқушыларды үш топқа бөлу, таныстыру.

        I                           II                                 III
   «Жігер»              «Азамат»                    «Намыс»

«Жігер жоқ жерде  «Азамат жолы –     «Ел намысы – ер
     жол тұйық»            ар жолы»                    намысы»  

Ой шақыру.
- «Жауынгер тұлғасы» үзіндісін талдамас бұрын 

Бауыржан Момышұлының өскен ортасы мен  білім алған 
жерлері жайында айтып өтейік.

Бауыржанның әкесі Момыналы зерделі де ширақ, 
пайымшыл да алғыр кісі болған. Жастайынан ескіше хат 
танып, білім алған, өздігінен оқып үйреніп, жақсылық пен 
ізгілікті, адамгершілік пен парасаттылық үлгілерін көңіліне 
тоқи білген. Осыған орай бүкіл Жуалы, Әулиеата, Түлкібас 
аймағы «Момын молда» ретінде әбден таныған.

Бауыржанның анасы Рәзиядан төрт қыз, бір ұл дүниеге 
келген. Әкесі Бауыржанға жастайынан-ақ арабша, орысша 
әліппені, арифметиканы үйреткен. Көптеген ертегілер 
айтқан, қисса, дастан, өлең оқып беріп отырған...

Топтастыру.
                        Кеңес Одағының Батыры

                 Полк                Бауыржан                Аға
             командирі          Момышұлы          лейтенант           

                                Халық қаһарманы
Кубизм. 1. Суреттеу. Оқиға болған жерді суреттеу.
Мәскеу өлкесіндегі қырғын соғыс...
2. Салыстыру. Бауыржан  Момышұлы мен Әбділда 

Тәжібаевтың шығармаларын салыстыра қарау. «Жауынгер 
тұлғасы» әңгімесінде жауынгерлердің ерлік істері, Отанға 
деген сүйіспеншіліктері жайында айтылады. «Толағай» 
әдеби ертегісінде негізгі ой – жас баланың ерлігі. Өз елін 
қиыншылықтан құтқаруды алдына мақсат етеді.

3. Зерттеу. Әңгіменің тақырыбын, автор идеясын ашу.
Бауыржан Момышұлының шығармаларындағы ерекшелік 

жайында айтып өту. «Жастар – біз бастаған істің жалғасы, 
еліміздің ертеңі. Сондықтан олардың өміріне немқұрайлы 
қарай алмаймын» деп жазады жауынгер жазушы.

4. Талдау. Мәтінмен жұмыс жүргізу. Сұрақ-жауап, 
баяндау, әңгімелеу әдістері арқылы әңгімені талдау жұмысы.

5. Сәйкестендіру. Әңгіме желісіне негізделе отырып,тест 
жұмысын жүргізу.

6. Қолдану. Кейіпкерлердің іс-әрекетіне байланысты 
қандай нақыл сөз, мақал-мәтел білетіндерін байқау 
(ерлік, батырлық, қырағылық, отансүйгіштік, қайсарлық, 
шыдамдылық). Мәтін барысында қолданылған мақал-
мәтелге тоқталу, екі негізгі мақалға талдау. ( оқушы ойы)

«Төртеу түгел болса, төбедегі келеді;
 Алтау ала болса, ауыздағы кетеді».
«Ерді намыс өлтіреді, Қоянды қамыс өлтіреді».
«Тұжырым» кестесін өз беттерімен толтырады.

Р/с Кейіпкерлер Іс - әрекеттер Адамгершілік 
қасиеттері

1. Серебряков
Полковник. Өз 
қарамағындағы 
жауынгерлерді жақсы 
біледі, бағалайды.

Қайратты, 
адамгершілігі мол, 
өзгені жақсы түсіне 
біледі.

2. Бауыржан 
Момышұлы

Өз Отанын жаудан 
қорғауда бар 
шеберлігін, бойындағы 
қайсар-жігерін, өмірін 
де қиюға даяр.

Намысшыл, тік, 
батыр.

3. Мұхамедқұл
Шайқаста ерлік, 
табандылық көрсете 
білді.

Сабырлы, табанды, 
істі ақылға салып 
істейді.

Эйлер шеңбері.
Бауыржан                                       
1. Батыр. 2. Намысшыл. 3. Тік мінезді. 4. Жолдастыққа 

берік. 5. Қайратты.
Мұхаметқұл      
Сабақты қорытындылау. Оқушыларға алдын  ала 

ізденіс жұмысы берілген болатын. Онда олар Бауыржан 
Момышұлы туралы жазылған шығармалар, кинофильмдер 
жайында қарастырулары қажет болатын.

Оқушылардың өлеңдерін тыңдау.
Бауыржан  Момышұлы – ел ұғымында толымды, жинақы, 

тұтас бейне. Соғыс қаһарманы ғана емес, жарқын азаматтың 
бейнесі, қайталанбас тұлға.   

    

Зәмзагүл ЕЛЕУОВА,
«Жаңашаруа» қазақ орта

мектебінің мұғалімі.
Атырау облысы,

Қызылқоға ауданы,
Қоныстану ауылы.

ТЕСТ СҰРАҚТАРЫ
(Халық ауыз әдебиеті бойынша, 9-сынып)

1.  Ертегілер, аңыз әңгімелер, батырлар жыры қай 
жанрға жатады?

а) драмалық жанрға;                ә) лирикалық жанрға;
б) эпостық жанрға;                  в) дұрыс жауап жоқ.
2.  Драмалық жанр -  ..........
а) жазба әдебиеттің жемісі;    ә) ауыз әдебиетінің жемісі;
б) дұрыс жауап жоқ;                в) жауаптың бәрі дұрыс.

3.  Бесік жыры, тұсаукесер жыры, тойбастар ауыз 
әдебиетінің қай түріне жатады?

а) шешендік сөздерге;          ә) лиро-эпостық жырларға;
б) ертегілерге;                       в) тұрмыс-салт жырларына.
4. Қаз-қаз, балам, қаз балам,
    Қадам бассаң мәз болам.
    Күрмеуіңді шешейін,
  Тұсауыңды кесейін.... Үзінді тұрмыс-салт жырлары-

ның қай түрінен алынған?
а) тойбастар;                         ә) бесік жыры;        
б) тұсаукесер жыры;        в) жар-жар.
5. Ананың балаға деген мейірімі, махаббаты 

жырланып, жас бала дені сау, еңбексүйгіш, өнерлі, елін 
қорғаушы азамат болып өссе деген тілек тұрмыс-салт 
жырының қай түрінде айтылады?

а) тұсаукесер жырында;           ә) бесік жырында;
б) атқа мінгізу тойында;           в) дұрыс жауап жоқ.
6. Алтын да менің босағам,
    Аттап бір шығам деп пе едім.
    Күміс те менің босағам,
    Күңіреніп шығам деп пе едім.
    Базардан келген кеселер,
    Шай суындай еселер,
    Енді айналып келгенше,
    Қош- есен бол, шешелер!
Үзінді неден алынған?
а) тойбастар;      ә) беташар;     б) жар-жар;       в) сыңсу.
7. Көңіл-күйді білдіретін өлең-жырлар:
а) көңіл айту, сыңсу;               ә) тойбастар, жоқтау;
б) қоштасу, жар-жар;             в) дұрыс жауап жоқ.
8. Жаңа түскен жас келінге арналып айтылатын жыр:
а) беташар;      ә) сыңсу;     б) жоқтау;     в) тойбастар.
9. Мақалдың жалғасын тап. 

Атаның баласы болма, 
.........................................
а) адамның баласы бол;         ә) апаның баласы бол;
б) елдің баласы бол;               в) жұрттың баласы бол.
10. “Ақымақтың ақылы түстен кейін кіреді, Ырысы 

кеткеннің иті ұры кеткен соң үреді”. Қайсысына жатады?
а) мәтел;   ә) мақал;        б) жоқтау өлең; в) сыңсу.
11. Жас балаларды қиялдай білуге, табиғатты, қорша-

ған ортаны  бақылап,  аңғарымпаздыққа,  тапқырлыққа
баулуды көздеуден туған ауыз әдебиетінің түрі?

а) жұмбақтар;     ә) жаңылтпаштар; 
б) өтірік өлеңдер;             в) мақал-мәтелдер.
12. Ертегінің ең көне түрі?
а) хайуанаттар туралы ертегілер; 
ә) қиял - ғажайып ертегілері;
б) тұрмыс - салт ертегілері.
13. Мифологиялық геройлар мен тарихи адамдар 

жайында айтылатын «әңгімелер» қайсысы? 
а) аңыз әңгімелер;               ә) шешендік сөздер;
б) тарихи жырлар;               в) батырлар жыры.
14. «Мен үйден бір қуамын деп шыққан соң, қумай, 

үйге қайтып барғаным да өлім, қуып барып өлгенім де 
өлім. Мен қайтпаймын, қуамын, қазам жетсе  – өлермін, 
шамам келсе – ол қызды алармын» деген кім?

а) Төлеген;  ә) Ер Тарғын;  б) Сыпыра жырау;  в) Қартқожақ.
15. Елін Тарғын арқылы қалмақтардан азат етіп, 

жалғыз қызымды беремін деп Тарғынды алдаған хан?
А) Ақшахан;         ә) Ханзада хан; 
б) Тайшық хан;         в) Олалай хан.
16. Жағалбайлы елінде
      Базарбай атты байы бар,
      Байлығын оның сұрасаң,
      Өлшеу қылып айтуға

Есеп жетпес жайы бар...
Қай жырдан үзінді?
а) Ер Тарғын;                  ә) Алпамыс батыр;        
б) Қыз Жібек;                              в) Қобыланды батыр.
17. «Әкесінің ен дәулеті арқасында бұла боп өсті. 

Айналасына да, еліне де сыйлы, қадірлі азамат болды. 
Үйленер шағына да жетті. Қалыңдық іздеп, «ат жетер 
жерді» арылтып тамам қылды, бірақ ол «ол ел-жұрттан 
қыз жаратпай», өзіне сүйікті жар болар сұлуды іздеумен 
күн кешті». Үзінді қай жырдан алынған және кімді 
суреттеп отыр?

а) «Қыз Жібек» жыры. Төлеген;
ә) «Ер Тарғын» жыры. Тарғын;
б) «Ер Тарғын  жыры»  Қартқожақ;
 в) «Қыз Жібек жыры». Бекенай.
18. Көз сипатын қарасаң,
      Нұр қызының шырағы.
      Дүр жауһар сырғасын
      Көтере алмай тұр құлағы.
      Бой нұсқасын қарасаң,
      Бектері мінген пырағы.
      Екі бетінің ажары -
      Жазғы түскен сағымдай!
      Білегінің мүсіні -
      Ай балтаның сабындай!  Кімнің бейнесі?
а) Ақжүністің;                       ә) Қыз Жібектің; 
б) Сараның;                           в) Қарашаш сұлудың.
19.  Жырда   адамгершілік, үлкен парасат иесі, 

ақындық бейнесімен танылатын, Төлеген қайтыс 
болғанда інісі Сансызбайға жұбату айтатын, Жібекті 
Сансызбайға қосып Төлегеннің ата-анасын қуантатын 
кім?

а) Қаршыға; ә) Сыпыра жырау; 

б) Шеге ақын; в) Жиренше.
20. ХІХ    ғасырда    өмір    сүрген    академик, шешендік    

сөздердің    нұсқаларын зерттеуші?
а) Ломоносов;                ә) Мұхтар Әуезов; 
б) Асан қайғы;               в) В.В.Радлов.
21. «Қарлығаш әулие» атанған би?
а) Төле;       ә) Қазыбек;       б) Әйтеке;    в) Жиренше.
22. Қоңтажыға барғанда  суырылған шешендігімен, 

алғыр да білгір көсемдігімен ел намысын қорғап қалған 
би кім?

а) Әйтеке;    ә) Қазыбек;      б) Төле;  в) дұрыс жауап жоқ.
23. Тәуке ханның тұсында өмір сүрген әйгілі де 

айбарлы билердің бірі болған биді ата.
а) Қазыбек;  ә) Төле;   б) Әйтеке;  в) жауаптың бәрі дұрыс.
24. Шешендік сөздер мазмұнына қарай нешеге 

бөлінеді?   
а) 3;              ә) 4;                 б) 2;                в) 5.
25. 1834-1897 жылдар аралығында өмір сүрген, 

«Көкшетау», «Ләйлім шырақ», «Жанбота» әндерінің 
авторы?

а) Сара;       ә) Біржан;         б) Сүгір;    в) Дәулеткерей.
26. «Біржан мен Сара» айтысы айтыс түрінің 

қайсысына жатады?
а) жұмбақ айтысына;          ә) ақындар айтысына;
б)  жануарлар мен адамның айтысына;  в) салт айтысына.
27. Салт айтысы нешеге бөлінеді?
а) 2;                ә) 3;               б) 4;                 в) 5.
28. Сара дүниеге келген жер?
а) Алматы облысы Шу ауданы; 
ә) Жамбыл облысы Мойынқұм ауданы;
б)  Алматы облысы Ақсу ауданы;
в) Жамбыл облысы  Шу ауданы.
29. Айтыстың ең көне түрі?

а) жұмбақ айтыс;                  ә) бәдік айтыс; 
б) салт айтысы;                 в) жар-жар.
30. «Біржан мен Сара» айтысында сөз болатын 

Жиенқұл деген кім?
а) Біржанның досы;       ә) Сараның досы;
б)  Сараның інісі;            в) Сараға атастырып қойған адам.

Сұрақтар 1 2 3 4 5 6 7 8 9 10 11 12 13 14 15
Жауаптар б а в б ә в в а а ә а ә а в ә
Сұрақтар 16 17 18 19 20 21 22 23 24 25 26 27 28 29 30
Жауаптар б а а б в а ә б а ә в а б ә в

Роза ТОЙШЫБАЕВА,
«Егіндікөл» жалпы орта 
білім беретін мектептің 

мұғалімі.
Батыс Қазақстан облысы,

Қаратөбе ауданы.

«ТОЛАҒАЙ» ӘДЕБИ ЕРТЕГІСІ

- Сабақ жоспарын сын тұрғысынан оқыту стратегиялары-
мен құрдым. Қызығушылықты ояту кезінде «Ассоциация» 
әдісін және «Ой шақыру»  әдісін пайдаландым. Бұл бұрынғы 
білетінді жаңа біліммен ұштастырудан тұрады. Мағынаны 
тану кезінде «Кубизм» стратегиясын қолдандым. Бұл 
кезеңде оқушылар «Толағай» әдеби ертегісіне жан-жақты 
талдау жүргізді. Әрине, 5-сынып оқушылары үшін бұл әдіс 
бастапқы кезде күрделірек болуы да мүмкін, бірақ оқушының 
белсенділігі артып, өзіне деген сенімі күшейері сөзсіз.

1. Суреттеңіз. Оқиға болған жерді, Толағай бейнесін 
суреттейді.

2. Салыстырыңыз. Халық ертегісі мен әдеби ертегіні 
салыстырады.

       Халық ертегісі                            Әдеби ертегі
                                   Ұқсастығы

Кендебай батыр мен Толағай бейнесін салыстыр
               Кендебай                            Толағай
                                   Ұқсастығы

3. Зерттеңіз. Ертегінің тақырыбын, идеясын ашу. 
Ертегінің тілдік ерекшелігі.

4. Дәлелдеңіз. Толағай – елін сүйетін ер.
5. Қолданыңыз. Кейіпкер іс-әрекетіне байланысты 

қандай мақал білесіз?
6. Талдаңыз. Ертегіні бөлімдерге бөліп, әр бөлімге ат 

қой.  Шектеулі уақыттан кейін әр топ өз жұмысын қорғайды. 
(3 мин.)

Сабақ барысында оқушы өзі оқыған шығармасы бойынша 
қорытынды шығарады, кейіпкер әрекетіне баға береді, әр 
түрлі көзқарасы қалыптасты.

III топқа берілген Толағай бейнесін суреттеуде оқушылар 
«Тау көтерген Толағай», «Ер есімі – ел есінде» деген 
тақырыптарда өз қиялдарымен Толағай бейнесін суреттеуге 
ұмтылғандары байқалды. Жақсы суреттер бағаланды. 5 

жолдық өлең – оқушылардың қызығып орындайтын ісі. Осы 
сабақта құраған оқушының 5 жолдық өлеңі:

1. Толағай. 2. Қайратты, ақылды. 3. Өседі, қайғырады, 
құтқарады. 4. Толағай – елін сүйетін ер. 5. Батыр, ер.

Ой-толғаныс кезеңі – сабақты қорытындылау кезеңі. 
Бұл кезеңде «Еркін жазу» стратегиясы тиімді қолданылады. 
Балалар «Егер де мен Толағай болсам» тақырыбында толғау 
жазды. Осы сабақты өткізу барысында оқушылар ертегіні өз 
еріктерімен қажеттілік ретінде тағы да қызыға оқыды, өткен 
сабақпен байланыс жеңіл болды, жеке өзі үшін емес, топпен 
жүргізіп дағдылана бастады, бір-бірінің пікірін тыңдауға 
үйренеді, не үйренгенін саралап, салмақтап, оны қандай 
жағдайда, қалай қолдану керектігін үйренеді.

Осы сабақта оқушылар түгел қатыса отырып, 80% 
белсенді жұмыс атқарады деп айта аламын.

Сабақта оқушылардың жас ерекшелігін және сынып 
бейімділігін ескере сын тұрғысынан ойлау элементтерін 
жиі қолданып отыру оқушының дағдысын қалыптастырары 
сөзсіз. 

Сын тұрғысынан ойлау әдістерін пайдаланған кезде 
жеткен жетістіктерім:

1) оқушылар ең негізгі түйінді табуға дағдыланды; 2) өз 
бетінше ізденуге үйренді; 3) сұрақ қойып, сұрақтарға жауап 
беруге дағдыланды; 4) шығармашылық белсенділіктері 
артты; 5) жүйелі жұмыс жүргізуге дағдыланды; 6) 
қызығушылығы, білімге құлшынысы артты; 7) ойын ашық 
айту, еркін сөйлеу, пікір таластыру дағдылары қалыптасты. 

Гүлсім НИЯЗБЕКОВА,
«Хамит Көбіков атындағы орта
мектеп мектепке дейінгі шағын

орталығымен» мемлекеттік 
мекемесінің мұғалімі.

Алматы облысы,
Панфилов ауданы.

ТӘРБИЕ БАСЫ - ТАЛ БЕСІК

Бүгінгі таңда халқымыздың рухани мұрасын насихаттауда 
біршама жұмыстар жүргізілуде, соның бірі – халқымыздың 
әлеуметтік дамуында ерекше орын алатын халықтық 
тәрбиеге байланысты істер.

Бұрыннан келе жатқан осы халықтың қалыптастырған 
біртұтас тәрбиелік жүйесін халықтық тәрбие деп атаймыз. 
Халықтық педагогика ерте заманнан бері бар. Қазақ халқы 
бала тәрбиесіне ерекше мән берген.

Бала тәрбиесі – көкейкесті мәселе. Бала кішкентайынан әр 
нәрсені білуге құмар, көргеніне еліктегіш, әрдайым сұрағыш 
келеді. Баланың көкірегі таза, ойлау қабілеті жылдам. 
Олардың сол қасиетін сақтау үшін оған тура, шыншыл, 
адамгершілік тәрбие керек. Әр ата-ана өзі өсірген баласының 
саналы азамат болғанын қалайды. “Ұяда не көрсең, ұшқанда 
соны ілесің” дейді қазақ.

Халық тәрбиесі – ғасырлар бойы сараланып, көпшіліктің 
ой арманы мен ұлттық тәлім-тәрбие дәстүрімен тығыз 
байланыста дамып, өсіп, өркендеп, ұрпақтан ұрпаққа 
жалғасып келе жатқан асыл мұра. “Адамды адам еткен – 
еңбек пен тәрбие” десек, сол еңбекті ұрпағына үйрететін 
– танымдық, тәрбиелік дәстүрлері мен салт-санасы. 
Қазақстан тәуелсіздік алғаннан бері ұмытыла бастаған салт-
дәстүрлеріміз қайта жаңғырып, санамызды оятып, өмірімізге 

зор өзгерістер әкелуде. Сондықтан мен әрбір сабағымды 
халық дәстүрімен байланысты өткіземін.

Бала тәрбиесіне ата-анадан кейінгі жауапты адам – 
мұғалім. Мұғалім үшін ең маңызды нәрсе – сыныптағы 
оқушыларды алаламау. Оқушыға сапалы әрі тиянақты білім 
берудің негізі – өз пәніңді жан-тәніңмен жақсы көру әрі 
оқушы санасына жеткізу.

Оқушылармен қарым-қатынаста мұғалімнің өзін дұрыс 
ұстауының да тәрбиелік мәні үлкен. Күнделікті қарым-
қатынаста әдептілік пен сыпайылық үстем болғаны жөн. 
Бала мінезінің қалыптасуына мұғалімнің жеке басының 
әсері үлкен.

Ұлы педагог Ыбырай Алтынсарин: “Тәлім-тәрбие, оқыту 
ісінің нәтижесі шәкірттерден гөрі мұғалімдерге көбірек 
тәуелді. Кінәнің ең үлкені – бала жанының нәзік қылдарын 
дұрыс сезе алмайтындарында. Оқушылардың түсінбеушілі-
гін оқытушылардың өз кінәсі деп білмей, оқушылардың зер 
салмайтындығынан деп білетін мұндай оқытушылардың 
қатты адасатыны айтпай-ақ түсінікті”,- дейді.

Педагогика – өте нәзік,  қасиетті іс. Ол асқан 
сезімталдықты, балаға деген өлшеусіз сүйіспеншілікті 
қажет етеді. Бала – нәзік, тәрбие жұмысы – одан да нәзік. 
Ол жан-жақты ойлануды, шығармашылық ізденімпаздықты 
қалайды, өйткені ұлттық тәрбиенің берері орасан зор.

Жанаркүл БЕКЖАН,                                              
Қызылорда облысы,

                                 Қазалы ауданының
                                            Қожабақы ауылындағы 

                                         №25 орта мектептің мұғалімі.                                                        

ӘБДІЛДАНЫҢ «СЫРДАРИЯ»  
ӨЛЕҢІ
(7-сынып) 

Сабақтың мақсаты:  білімділік – ақын өмірінен, 
шығармашылығынан мағлұмат алады, «Сырдария» өлеңінің 
тарихына, географиялық орналасуына шолу жасалады; 
дамытушылық – өлең мазмұны мен идеясын түсініп, 
ойларын ашық, еркін айтуға, ұтымды, ұшқыр жауапқа 
қалыптасады; тәрбиелігі – өнегелі өмірді үлгі ету, өз елін, 
жерін сүюге, қастерлеуге тәрбиелеу. Әдісі: сұрақ-жауап, 
«Екі түрлі түсініктеме күнделігі». Түрі: шығармашылық. 
Көрнекілігі: Әбділда шығармалары, Қазақстанның 
физикалық картасы, суреттер (интерактивті тақта). 

Сабақтың барысы. Ұйымдастыру (оқушылардың 
назарын сабаққа аудару).

Қызығушылықты ояту. Слайдтан Сырдария өзенінің 
көрінісін сурет арқылы көрсету (Оқушылар суретті көріп 
болған соң тақырыбын сұрау).

Қылқалам шебері бояумен танытқан, ал ақын асыл 
сөзімен жырлап жеткізеді. Сол туған жерді, оның табиғатын, 
сарқылмас байлығын жырға қосқан қаншама тұлғалар бар. 
Солардың бірі – Әбділда Тәжібаев. (Интерактивті тақтамен 
жұмыс)

● Әбділда Тәжібаев 1909 жылы 4 ақпанда Қызылорда 
қаласында дүниеге келген. 

●  1998 жылы 23 қыркүйекте 89 жасында дүниеден өткен. 

●  Әбділда Тәжібаев – ақын, драматург, әдебиет зерттеуші, 
Халық жазушысы, филология ғылымдарының докторы, 
профессор. 

●  Тұңғыш жинағы «Жаңа ырғақ» деген атпен 1933 жылы 
жарияланған. 

► Бастауыш сыныптан қандай шығармаларымен 
таныспыз?

Мағынаны тану. Ә. Тәжібаев өзінің туған жерін, елін 
арқау етіп «Сырдария» өлеңін жазды. 1936 жылы жазылған 
сол «Сырдария»өлеңі біздің бүгінгі тақырыбымыз. (Тақтамен 
жұмыс)

● Сырдария өзені Тянь-Шань тауынан бастау алады. 
Жалпы ұзындығы – 2219 км, 1400 км біздің республикамыздың 
аумағынан ағып өтеді. 

Сырдария өзені біз орналасқан Тұран жазығын екіге бөліп 
ағып жатыр. Өзен суы халық шаруашылығының мұқтажына 
толық пайдаланылуына байланысты Сырдария Арал теңізіне     
1974 жылдан бастап құймайды.  Сырдарияға    Қазақстан 
жерінен жалғыз Арыс өзені құяды. (Картамен жұмыс)

● Орта ғасырлық араб әдебиеттерінде Сейхун аталады. 
Ежелгі заманнан халық тығыз қоныстанған, суармалы 
егіншілік кеңінен дамыған. 

● Осындай тарихы бар, орналасуы ерекше Сырдария 
өзенін ақын Әбділда Тәжібаев өз өлеңінде қалай жырлаған 
екен? Оны білу үшін өлеңді оқимыз. (Өлеңді өз беттерінше 
оқиды, әр шумаққа тақырып қояды).

● Өлең  мазмұнына талдау, тақырыптарын тыңдау. 
(Оқушылар сөйлейді).

● Ақын суы кемерінен асып, дәні тасып, елді байлыққа 
кенелтіп отырған Сырдарияны осылай жырлаған екен. 
Олай болса, оқушылар, өлеңді назар аударып тыңдап 
көрелік. (Шығармалар жинағында берілген жолдарды қосып 
тыңдату).

● Оқушылар, қай жолдар таныс емес? Онда қандай ой 
бар? (оқушылар сөйлейді, қосымша «Көксарай»су реттегіші 
туралы айтылады).

● Оқулықпен жұмыс (Өлеңді мәнерлеп оқыту). 
● Балалар, жаңа сендер ақынның Сырдарияға арналған 

өлеңін оқыдыңдар, енді ойымызға кезек берейік. Олай болса, 
мен оқыған бір шумақты жатқа жеткізейік. (Бір шумағын 
оқу, жатқа сұрау).

Ой толғаныс. 
1. «Екі түрлі түсініктеме күнделігі»

Өлеңдегі ақын ойының өзіңе 
ұнаған тұсын жаз.

Дәл осы тұста туған жерге деген 
сезіміңді сен қалай жырлар 
едің?

2. а) Географиялық сипаттама.
    ә) Тарихи сипаттама.
3. «Сырдария» өлеңіне жазылған  әнге назар аударайық...
Үйге тапсырма: Әбділда Тәжібаевтың өмірі мен 

шығармашылығын зерттеу; «Сырдария» өлеңін жаттау; 
Сырдария туралы өзге ақындардың өлеңдерін оқу, салыстыру.

ТАМШЫ ТӘЛІМ

• Ақылды жүрегіне жүгінеді,
       Ақылсыз тірегіне жүгінеді. 

Патима СЕЙІТХАНҚЫЗЫ,
Мұхтар Әуезов атындағы 

мектеп-гимназияның мұғалімі.
Жамбыл облысы,

Сарысу ауданы,
Жаңатас қаласы.

І, ІІ ТОҚСАНДЫ ҚАЙТАЛАУҒА 
АРНАЛҒАН БИЛЕТТЕР

(Қазақ әдебиеті, 9-сынып)

Бұл билет сұрақтары  І, ІІ тоқсанның қорытындысы 
ретінде  жасалынған. Маңыздылығы І,ІІ тоқсандағы өткен 
барлық тақырыптарды қамтиды. Билет үш тапсырмадан 
тұрады: 1) әдебиеттен  өткен  тақырыпты  қамтиды; 2) 
әдебиет теориясынан алған білімдерін тексеру  үшін; 3) тіл 
шеберліктері мен ойлау қабілеттерін және сауаттылығын  
тексеру мақсатында ойтолғау жазу  үшін беріледі. Менің өз 
іс-тәжірибемде оқушы білімін бағалауда бұл жақсы нәтиже 
бергендіктен әріптестеріммен  бөлісуді жөн көрдім. 

№1. 1. «Қарлығаш әулие» деп қай биді айтқан?
2. Толғау дегеніміз не?
3. Өз елің – алтын бесік.
№2. 1.Сырлыбай  қай шығарманың  кейіпкері және қандай 

кейіпкер?
2. Гипербола  дегеніміз не?
3. Ер жігіт ел үшін туады, ел үшін өледі.
№3. 1. Ауыз әдебиетінің түрлерін ата.
2. Литота дегеніміз не?
3. Бірлігі бар елдің белін ешкім сындырмас.
№4. 1. Ауыз әдебиеті мен жазба әдебиеттің арасындағы 

айырмашылық.

2. Теңеу дегеніміз не?
3. Ағаш тамырымен, адам досымен мықты.
№5. 1. Кімнің сөзі? Автордың өмірі, шығармалары туралы 

айт.
Құйрығы жоқ, жалы жоқ Құлан қайтіп күн көрер? 
Аяғы жоқ, қолы жоқ Жылан қайтіп күн көрер?
2. Эпитет дегеніміз не? Мысал келтір. 3. Ат – ер қанаты. 
№6. 1. «Диуани хикмет» кітабының авторы кім? Ол 

туралы не білеміз?
2. Метафора  дегеніміз не? Мысал келтір.
3. Жарлы болсаң да арлы бол.
№7. 1. Аңыз әңгіменің ертегіден  ерекшелігі.
2. Шешендік сөз. Қазақтың шешендік сөз тарихы 

кімдерден басталған?
3. Ер жігіттің екі сөйлегені – өлгені.
№8. 1. Эпостық жырдың лиро-эпостық жырдан өзгешелігі 

неде?
2. Композиция дегеніміз не?
3. Ердің ісі – келіс, ездің ісі – керіс.
№9. 1. Шешендік толғау дегеніміз не?
2. Лирика, оның түрлері.
3. Ата-ананың қадірін балалы болғанда білерсің.
№10. 1. Айтыстың қандай түрі бар? Атап бер.
2. Антитеза дегеніміз не?
3. Өнер алды – қызыл тіл.
№11. 1. Осы күнгі айтыс ақындарынан кімдерді білесің? 

Айтыскер ақынға тән қандай қасиет?
2. Ирония дегеніміз не?
3. Кітап –білім бұлағы, білім – өмір шырағы.
№12. 1. Не себептен ежелгі дәуір әдебиетін түркі 

халықтарына  да, қазақ халқына да ортақ дейміз?
2. Сатира дегеніміз не? 3. Мені толғандырар мәселе.
№13. 1. Қорқыт қай ғасырда, қай жерде өмір сүрген? 



116

Шығармаларын ата.
2. Миф дегеніміз не? 3. Ел боламын десең, бесігіңді түзе.
№14. 1. Ахмет Иассауи қай ғасырда, қайда өмір сүрді? 

Қандай шығармасы бар?
2. Пейзаж.
3. Дос жайлы сыр.
№15. 1. Жыраулардың өз толғауларында көтерген негізгі 

тақырыбы қандай? Қай жырауларды білесің?
2. Өлеңнің құрылысы қандай болады?
3. Қол бұлғайды болашақ (болашақ туралы толғаныс).
№16. 1. Жырау мен жыршының айырмашылығы.
2. Қайталау дегеніміз не?
3. Қазақтың салтын сақтаған еркем...(қазақтың салт-

дәстүрі туралы).
№17. 1. Көңіл күйді білдіретін өлең-жырларға қандай 

жырлар жатады?
2. Бата дегеніміз не? Оны қай кезде, кімдер айтады?
3. Еңбек ерлікке жеткізер, ерлік елдікке жеткізер.
№18. 1. Қай шығармада мифологиялық суреттер мол 

кездеседі?
2. Параллелизм дегеніміз не?
3. Бақсы-балгерлерге деген көзқарасың.
№19. 1. Әдебиетіміздегі  сыншылдық дәстүр деген не? 

Қожа Ахмет сыншылдық дәстүрді әдебиетімізге әкелді деп 
не себептен айтамыз?  

2. Арнау дегеніміз не? 3. Мен қалаған мамандық.
№20. 1. Тұрмыс-салт жырларына қандай жырлар жатады?
2. Аллитерация дегеніміз не? 3. Ұстазым – айтар әнім.
№21. 1. Қаз дауысты Қазыбек туралы не білеміз?
2. Ассонанс дегеніміз не?
3. Әдептілік, ар-ұят – адамдықтың белгісі.
№22. 1. Төле би қай жылдары, қайда өмір сүрген?
2. Монолог дегеніміз не?

3. Табиғат пен адамзат – егіз ұғым.
№23. 1. Әйтеке би туралы не білесің?
2. Ұйқас дегеніміз не? Қара өлең ұйқасы қалай жасалады?
3. Адамшылық – жүректің ісі.
№24. 1. «Біржан мен Сара» айтысында қандай әлеуметтік 

мәселе көтерілген?
2. Диалог дегеніміз не? 3. Қазақтың ұлттық ойындары. 
№25. 1. Қазтуған жырау туралы не білесің?
2. Мақалдың мәтелден қандай айырмашылығы бар?
3. Біз – өмірге керекпіз, өмір – бізге керек.
№26. 1. Бұқар толғауларының басты тақырыбы не? 

Қандай толғаулары бар?
2. Қоштасу жыры қай кезде айтылады?
3. Бағаласаң, махаббатты бағала.  

     
Лаура АЙДАРБЕКҚЫЗЫ,  
      №39 «Қызылөзек» орта 

мектебінің мұғалімі.
Қызылорда қаласы,

 Қаракөл ауылы.

ІЛИЯС ЖАНСҮГІРҰЛЫ. 
«ДОМБЫРА», «КҮЙГЕ»

(6-сынып)

Сабақтың мақсаты: білімділік – ақын Ілияс Жансүгірұлы 
жайында  мағлұмат  беру, «Домбыра» және «Күйге» 
өлеңдерінің мән-мағынасын түсіндіру; дамытушылық – 
танымдық қызығушылықты дамыту, баланың сөздік қорын 
молайту, оқу, жазу  арқылы сын тұрғысынан ойлауын дамыту; 

тәрбиелік – қазақ өнерінің, күй өнерінің, домбыраның   
қасиетін дәріптеу. Түрі: жаңа сабақты игеру. Әдісі: сұрақ-
жауап әдісі, түсіндіру, топтастыру, әңгімелесу. Көрнекілігі: 
электронды оқулық, анимациялық кесте, слайдтар, портрет, 
кітаптар көрмесі, домбыра. Пәнаралық байланыс: тарих, 
қазақ тілі, музыка.

Сабақ барысы.
Ι. Ұйымдастыру. Сәлемдесу. Түгелдеу. Сынып тазалығы-

на қарау. Оқу құралдарын тексеру. Оқушының назарын 
сабаққа аудару.

ΙΙ. Өткен материалды еске түсіру.   
- Бейімбет Майлин  туралы не білеміз?
- Дайрабайға мінездеме бер.
- Әңгімені қысқаша айтып беріңіз.
III.  Жаңа сабақ барысы.
- Ілияс Жансүгірұлы туралы не білеміз?..
Электронды оқулықпен жұмыс.
«Жылдар сөйлейді» көрнекілігі арқылы Ілияс 

Жансүгірұлының өмір жолын, шығармашылығын айтып 
өтемін. 

Күй тыңдалады.
- Біз не тыңдадық? (Күй)
- Оны қандай аспапта ойнаған? (Домбырада)
Өлеңді үш қатардан үш оқушы  мәнерлеп оқиды.
Мағынасын сұрау және мұғалім толықтырады. Бір 

оқушыны тақтаға шығарып, бірінші шумақты тақтаға 
жазып, өлеңнің құрылысын жазып түсіндіреді. Эпитет пен 
теңеуді табады. 

Оқушылар жұмыстанып жатқанда «Көңіл толқыны» 
күйін баяу  тыңдатып қоямын.

- Ұйқас дегеніміз не?.. Шумақ дегеніміз не?.. Буын 
дегеніміз не?.. Бунақ дегеніміз не?..  

Үш топқа үш шумақ талдауға беріледі  және артынан 

тексеріледі.
«Күйге» өлеңін үш балаға мәнерлеп оқытамын. Өлеңді 

түсіндіремін.
(...Қара өлең ұйқасы, 11 буынды, 3 бунақты.)
Өнердің биігіне талмай ұшқан
Көбейсін өнерпаздар әрбір тұстан.
Ата салт-дәстүрлерге берік болып,
Тәуелсіз жасай берсін Қазақстан!- 

деп өнерді жалғастырушы – оқушылардың өздері екендігін 
айта кетемін.

IV.  Жаңа сабақты қорытындылау.
Слайдтан үлкен бәйтеректің суретін шығарамын. Оның 

үлкен үш бұтағы болады. Үш бұтақтан  үш ақынның суреті 
шығады. Әр бұтақтағы жапырақтарды таңдап алғанда 
сұрақтар шығады, соған оқушылар жауап береді.

Бекіту сұрақтары: Қандай күйлерді білесің? Ілиястың 
туған жерін атаңыз? Ілиястың алғаш жарық көрген кітабы 
қалай аталады? Үш бәйтерекке биыл неше жыл толды? Ақын 
күй өнерін қалай бағалайды?

V. Бағалау. Мадақтау.
VI. Үйге тапсырма.  Екі өлеңнің бірін жаттау және 

«Домбыра – қазақ халқының ұлттық аспабы» тақырыбында  
эссе  жазу. 

ТАМШЫ ТӘЛІМ

• Есті кісі елін ардақтайды,
       Ессіз кісі езге жалбақтайды.

                                                                 Салиха ӨТЕПОВА,
                                                               Астана қаласындағы

                                                       №8 орта мектептің мұғалімі.                                                                              

МАҒЖАННЫҢ  «ТҮРКІСТАН»  
ӨЛЕҢІ
(8-сынып)

Сабақтың  мақсаты:  білімділік – «Түркістан»  өлеңін-
дегі әдебиет пен тарихтың өзара үндестігін зерттеу арқылы  
оқушылардың білімін тереңдете  түсу; дамытушылық 
–  оқушылардың зерттеушілік  қабілеттерін дамыту, ойлау  
және  еркін сөйлей білу қабілеттерін  арттыру, өздігінше 
жұмыс істеуге дағдыландыру; тәрбиелік – туған  тілін, елін, 
жерін, халқын, тарихын  сүюге, жас ұрпақты  елжандылыққа  
тәрбиелеу. Түрі: зерттеу сабағы. Әдіс-тәсілі: зерттеу, 
ізденушілік. Пәнаралық байланыс: тарих, география, өзін- 
өзі тану. Сабақтың  көрнекілігі: Мағжан Жұмабаевтың  
шығармалар  жинағы, интерактивті  тақта , слайдтар.            

Сабақ  барысы. Ұйымдастыру.
1. Сәлемдесу. 2. Сабаққа дайындығын  тексеру.
3. Сабақ мақсатымен  таныстыру.
Жаңа  сабақ.       
Сараптамалық талдау жұмыстары. Тақтадан 

слайдтар арқылы оқушылардың сараптамалық ізденістері 
нәтижесінде жүргізген жұмыстарын көрсету, оларды 
жүйелі баяндау. 

Мағжан шығармашылығын жүйелеу, қорытындылау. 
Мағжанның барлық өмірі – поэзиясында. Ақын    

өлеңдерінің  көпшілігі негізінен  халқының, ел-жұртының  
тағдырына бағышталған. Ақынның еліне, халқына, бүкіл 
түркі тілдес, қандас халықтарға деген сүйіспеншілігі.

Ақын өлеңдері  сан  алуан тақырыпқа жазылған: туған  
жер, атамекен, халық тағдыры, адамгершілік, шынайы  
махаббат.

«Түркістан» өлеңі – елім, жерім, халқым деп  соққан 
ақын жүрегінің қайнарынан төгілген отаншылдық  жырдың  
шынайы да шебер үлгісі.

Тұран – көне  мәдениет  бесігі, сәулет  өнерінің кең  сарай  
көрінісі, ұлы ақындар  ордасы, имандылық мекені.

Өлең тақырыбына  Тұранның толқымалы тарихы арқау 
болған.

  Идеясы: Тұран-Түркістанның  хандары мен батырларын, 
ғалымдары мен ақындарын мақтау, мадақтау.

Мазмұны: Тұран-Түркістанның отты желдей  ескен 
тарихы; Тұранның сұлу табиғаты; ертедегі ертегі хан 
Афрасияп; Тұрандағы  Шыңғыс хан билігі

Тұрандағы  хандық дәуір: Қасым хан; Назар хан; Есім 
хан; Абылай хан.

Ұлы ғұламалар: Ұлықбек; Әбуғали ибн-Сина; Әбу 
Насыр әл-Фараби; Қожа Ахмет  Иассауи.  

(Өлеңде аталып өткен  атақты  хандар мен  ғұламалар 
туралы  жинаған мәліметтерін  оқушылар  әңгімелеп, бір-
бірімен   пікір алысады).

Интерактивті  тақтадан  Түркістан   жерінің   суреттерін  
көрсету.    

«Түркістан»  өлеңін   оқушыларға  мәнерлеп оқытып, 
өлең шумағына  талдау  жасату.

Ер – те – де //  Түр – кіс –тан – ды  // Тұ – ран  дес – кен,
Тұ – ран –да //   ер  тү – рі – гім // тұ – уып  өс – кен.
Тұ – ран – ның // тағ – ды – ры  бар // тол – қы – ма – лы,
Ба – сы – нан //  көп та – ма – ша // күн – дер өт – кен.
Өлеңнің  көркемдік  тіліне  талдау  жасау.
Сабақты  бекіту. Осы өтілген тақырып  бойынша  тест  

сұрақтарына  жауап  беру.  Сұрақтарға дұрыс жауап берілсе, 

белгілі мағынаға ие сөз пайда болады.
1. Мағжан Жұмабевтың  өмір сүрген  жылдарын  көрсет.   
Р) 1885-1935 ж.  С) 1894-1938 ж.   Т) 1893-1938 ж.
2. «Түркістан»  өлеңінің  тақырыбы:
У) Әлеуметтік;      Ұ) Табиғат;           Ү)  Туған  жер.
3. Афрасияп  деп  ақын қай қағанды  жырлаған?
Р) Алып  Ер-Тұнға;    С) Мөде қаған;    Т) Аттила ( Еділ).
4. Өлеңде  Ислам дәуір әдебиетінің   қай өкілдері  аталған?
К) Әбу Насыр әл-Фараби, Қожа Ахмет  Иассауи;
Қ) Тарағай, Ақсақ Темір;      Л) Шыңғыс хан, Шағатай.
5. Пайғамбар кім?
Ы) Әбуғали ибн-Сина;        І) Нұх;       Э) Зұлқарнайын.
6. Жейхун, Сейхун  дариясының  қазіргі  кезеңдегі  аттары:
П) Оқыс, Яксарт;                    Р) Арал, Ыстықкөл; 
С) Әмудария, Сырдария.
7. Түркістан  қаласында  қай  әулиенің  кесенесі 

орнатылған?
Т)  Қожа Ахмет Иассауи; У) Арыстанбаб;  Ұ) Ақсақ  Темір.
8.  ХVІІІ ғ. жоңғар-қалмақтармен  шайқасқан  қазақ  ханы:    
А) Абылай хан;    Ә) Қасым  хан;    Б) Есім  хан.
9. «Арқаның  ардагері – қалың  алаш». Өлеңдегі 

көркемдеуіш тәсіл?
Л) Теңеу;               М) Эпитет;            Н) Метафора.

Дұрыс  жауаптары 
   1      2    3        4             5     6    7    8  9
  Т             Ү    Р    К    І    С   Т   А   Н

Қорытынды. Мағжанның  қай  өлеңінде  болмасын,  
халқына, туған  жеріне деген  сүйіспеншілігі, толғанысы 
бейнеленген. Өлең жырлары арқылы халқының болашағы, 
келешегі үшін  күресіп,  жанын құрбан еткен ел арыстарының 
есімін  ардақтап, естен шығармау – біздің парызымыз.                                             

Нұрсәуле БАРИТОВА,  
Батыс Қазақстан облысының  

       Бөкей Ордасы ауданындағы  
                  Құрманғазы Сағырбаев атындағы       

жалпы орта білім беретін 
мектеп-балабақшасының мұғалімі.                         

МҰХТАР ШАХАНОВ. «ОТЫРАР»
 (5-сынып)

Сабақтың мақсаты: 1)  Мұхтар  Шаханов  шығармашы-
лығын зерттеп зерделеу, шежіресі мол Отырар қаласы 
жөнінде мәлімет беру, поэма мазмұнын, идеясын, тілін 
ұғындыру; 2) бала бойына отансүйгіштік қасиеттерді егу; 3) 
ізденімпаздыққа баулу, мәнерлеп оқу дағдысын жетілдіру.

Түрі: ізденіс сабақ. Тәсілі: баяндау, талдау, сұрақ-
жауап. Пәнаралық байланыс: тарих, тіл, бейнелеу өнері. 
Көрнекілік: Мұхтар Шаханов портреті, сабаққа қатысты 
слайдтар.

Сабақтың барысы. І. Ұйымдастыру.  
ІІ. «Ой шақыру» сұрақтары:
Мұхтар Шаханов кім? Қандай шығармалары біз үшін 

құнды? Мұхтар Шаханов балалығына саяхат.
ІІІ. Біз естімеген бір мәлімет.
Ежелгі Отырар қаласы жөнінде кім не біледі? 
Отырар – Сырдария өзенінің орта тұсындағы Шығысқа 

танымал қала. Отырар VІ-VІІІ ғасырларда мемлекет 
астанасы болды. ХVІ-ХVІІ ғасырларда қазақ хандығының 
мәдени-шаруашылық орталығына айналды.

Отырар неге «Фараб» деп аталған? Шыңғыс хан 
қандай қасиетімен әлемге танылды?

ХІІ ғасырдың аяғында үлкен мемлекет құрылды. Бұл алып 
мемлекетті  Шыңғыс хан басқарды. Оның 200 мыңға тарта 

әскері болды. Ол өте қатал тәртіпті талап етті. Әскерден бір 
адам қашса, оның қасындағы 10 жауынгер өлім жазасына 
кесілді. 

ІV. Жаңа сабақты түсіндіру. Поэма тілі не дейді? 
Поэма прологі аудиодискіден тыңдалынады.
Поэма кімдердің сөйлесуінен басталады?
Кімнің реніші айқын көрініс табады?
Оқиғаның әрі қарай өрбіп дамуын оқушылар өздері 

мәнерлеп оқиды.
Сұрақтар: 
1. Шыңғыс хан Қайыр ханға неліктен қызыға қарайды?
2. Қария баласының іс-әрекетіне неге намыстанады? 

Қандай жаза сұрайды?
3. Қария бала тәрбиесінде қандай қателік жіберді?
V. Бекіту.
1. Сатылай кешенді талдау. Поэма кейіпкерлері.
2. Кейіпкерлерге мінездеме беру. 
3. Сөздікпен жұмыс
Тән – адамның денесі. Рух – жан. Даңқ – атақ, абырой. 

Безбүйрек – қатыгез, қанішер. Ызбар – ашу, ыза. Намыс – 
ар, абырой.

4. Семантикалық картамен жұмыс.  
5. «Отырардың күйреуі» картинасын назарларына 

ұсынып, сурет салғызу. Өз сезімдерін сурет арқылы жеткізу.
VІ. Үйге тапсырма.
1. Мұхтар  Шахановқа әр түрлі жанрда хат жазу.
2. Үш топқа бөлініп, көрініс дайындау.
VІІ. Оқушы білімін бағалау. 

Уақыт және әдебиет

Бану ТҮСІПХАНОВА,
М.Горький атындағы 
мектеп-гимназияның

мұғалімі.  
Қарағанды облысы,

                                                                                 Шет ауданы,
                                                                          Ақсу-Аюлы мекені.                    

«ҚАРА ЖЕЛ» РОМАНЫНЫҢ 
КӨРКЕМДІК  ЕРЕКШЕЛІКТЕРІ

Бекежан  Тілегеновтің   «Қара  жел»  романына   
(«Жұлдыз», 1990, №3) арқау   болған  -   сол   біз   сызып  тастай   
алмайтын   тарихымыздың   қаралы   бір   беті.  Жазушы   
шығармашылығына   қатысты   әдеби-сын   мақалаларда   
қайсыбір   туындылары  ара-тұра   сөз   болғанымен,   оның   
мұрасы   арнайы   түрде   зерттеу  нысанасына  айналған   
жоқ.

Қаламгер   шеберлігі   адам   образын,  кейіпкер   характерін   
қаншалықты   дәрежеде  нанымды   ашып   көрсете   білгеніне   
қарай   танылмақ.  Жазушы   адам   және   уақыт,  адам   және   
қоғам   секілді    бүкіладамзаттық   проблемаларды   ой  
елегінен   өткізе   отырып,   ғасыр  апатының,  термоядролық   
жарылыстар   сынағының   біздің   ұлттық   трагедиядан  да   
биік   тұрғанын,  жалпыадамзаттық,   әлемдік   проблемаға   
айналғанын   бүкпесіз  ашық    айтады.

 «Қара  жел»  романы Семей  полигоны  мәңгіге  тыншыған  
1989  жылдың  соңғы  айларында  жазылған. Термоядролық   
қарудың   жасалуы  -   антигуманистік    әрекет.  Осы   
апаттың   құрбаны   болу   тағы   да   қазақтардың   маңдайына    
жазылған  екен.   Бұл  апатты   халықтың   өткен  тарихындағы   

қанды   жорықтармен  де   салыстыра   алмайсыз,  өйткені  
ғасыр  апатының   зардабы  ұлттық   генофондқа   әсер  
етеді,  әсер   етіп    қана   қоймайды,   оны   жояды.   Оның   
зардабын    адамзат  баласы   сан  ғасырлар   бойы    тартады.  
Ол   осынысымен   де   қорқынышты.  Жазықсыз   жандар   
жапа   шегеді.  Кім  үшін?  Не   үшін?  Бұған   кімдер   кінәлі?  
Осының   жауабын   кім   береді?  Кімдерді   жауапқа  тарту  
керек?  

Романда   осы  апаттың     көрінісін   нақты   образдар  
арқылы   бейнелейді.    Апат   құрбандары   болған – Мөлдір,   
Жұман,   Қайрат, т.б.  Романдағы  ерекше  суреттелетін   сәт 
– термоядролық   жарылыс  пен   Адамның  (Мөлдірдің)   
алғаш   бетпе-бет   кездесуі.  Осы  сәттегі   адамның  жан    
дүниесіндегі   арпалысты,  өлім мен   өмір   арпалысын   
автор   өте  шебер   суреттейді.   Мөлдірдің   жарылыс   
кезіндегі   жан   күйзелісі,  сүйгені  Арманмен    табыспай 
жатып  айырылысуы,  қыршынынан   қиылуы   жеке  адамдық   
проблемадан  биік   тұр.

Келешекке,  сана  еркіндігіне, азаттыққа көш  түзеген  
туынды – «Қара жел»  романы  ХХ ғасырдың геноцидтік  
бағыттағы оқиғасы, қазақты  ғана  емес,  адамзат баласын  ауыр 
қасіретке ұшыратқан экологиялық апаттың табиғатын ашуды  
мақсат  тұтқан. Адам  айтқысыз апатты басынан  өткерген 
Дегелең  тауының баурайындағы  халық – романның  негізгі 
қаһарманы. Оқиға   осы өлкеде  өтпек алғашқы  термоядролық 
жарылыс  алдындағы дайындық  жұмыстарынан  басталады. 
Қайрақты  ауылында  қоныстанған  қазақтарды атамекенінен 
қуып,  орнын  полигон  алаңына  айналдыру  үдерісі жүріп  
жатады. Ештеңеден  хабарсыз  халық  орталықтың  іс-
әрекеттеріне  көнбістік  танытады,  өйткені тоталитарлық 
жүйенің жылдар бойғы жұмыс  тәсілі – науқаншылдыққа 
әбден  үйренген. 

«Қара  жел»  романы  ел  ауған  топалаңнан  басталады.  
Алып  қуатты  бомба  жарылмақ.  Бүкіл  аудан  халқы  үдере  
көшіп,  айналасы  үш  күнде  осы  аймақты  мүлде  босатуы  
керек.  Бұл  кезде  жұрт  кешегі  қырғын  соғыстан  енді  ғана  
ес  жиған.  Бейбіт  шаруа  бағып,  қарыны  тойып,  өрісін  
кеңейтіп,  жаппай  барақат  болмаса  да,  мазаң  тіршілік  
әуенімен  күн  кеше  бастаған.  Жоғарыдан  түскен  жарлық  
елді  опыр-топыр  қылады.  Халық  жиын  отырған  үлкен  
ауылдарда  жағдай  біршама  жеңіл.  Әскери  бастаған жүк  
машиналар  жұртты  ең  қажетті  деген  дүние-мүлкімен  қоса  
бір-ақ  күнде  қопарып  әкеткен.

Советтік  социалистік  жүйе  барлық  шаруаны  науқан  
астында  өткереді.  Бұл  жолғы  науқанның  жөні  тіпті  бөлек.  
Онсыз  да  үрейленіп  отырған  ел  біржола  бөрігіп  кетпес  
үшін  әскерилер  мейлінше  сыпайы  болуға  тырысады.  
Негізгі  шаруа  жергілікті  партия,  совет  басшылары  
арқылы  жүзеге  асады.  Ешқандай  қиқалаққа  орын  жоқ.  
Қарсылық  қайдан  болсын.  Ел  өкіметіне  бағынып  үйренген,  
бағынбасқа  шара  қалмаған.  

Романдағы  қойшы  Жұманның  дәл  көш  күні  өлген  кәрі  
шешесінің  жаназасын  шығарып,  арулап  атқаруына  мұрша  
бермей,  асығыс  көмдіріп,  жылап-сықтаған  келіні  мен  
ағайындарын  артына  қаратпай  ала  жөнеледі.  Жеке  бір  
адамдардың  жауыздығы,  қатыгездігі  емес,  өзгеше  ахуалдан  
туындаған  ауыр  жағдай.  Рухтың езілуі, адамшылықтың 
аяққа басылуы. 

Атом  апатының  әуелгі  құрбаны – қойшы  ауылды  
көшіруге  келген  әскерилердің  алып  машинасы  басып  
кеткен  кішкентай  ақ  лақ  болады.  Екпіндей  кірген  
машинаның  ауыр  доңғалағы  бақ  етуге  де  шамасын  
келтірмей  таптап,  қарынын  ақтарып,  сүйегін  уатып,  
мыжып  өтеді.  Зұлымдықтың  әуелгі  жоралғысы – ақтығың,  
пәктігің,  адалдығың  жанышталып,  жас  ұрпағыңның  

ғұмыры  үзілеріне  куәлік  сияқты.
Мұхтар Мағауин  алғашқылардың  бірі болып  осы 

роман  туралы  жазған «Зұлымдық шежіресі»  мақаласында  
(«Жұлдыз», №2, 2001) ақ лақты «атом  апатының әуелгі  
құрбаны» деп  көрсеткен. Шынында да,  автор  да осы  ақ  лақ  
өлімі  арқылы  адамзат әлеміне төніп келе  жатқан  зұлматты 
меңзегендей. Дәстүрлі  көркемдік  тәсілде бұл миссияны 
көбіне  пейзаж атқаратын. 

Қаламгер  жарылысты  сипаттауда  өзі  жалаң  баяндамай,  
кейіпкер  Мөлдірдің  сезім-күйімен  береді.  Алапат  жарылыс 
пен  Адам  арасындағы  бетпе-бет  кездесу,  біріне-бірі  тең  
келмес  Адам  мен  ажал  отының  алғашқы  диалогы  осылай  
басталады.  Бұл – ядролық  сынақтың  алғаш  жер  үстінде  
болған  көрінісі.

«Мөлдір  алдындағы  бұлдыраған  сары  далаға  көз  
тастайды.  Төңіректің  бәрі  ысып  тұр.  Ыстық  сәуле,  ыстық  
жел,  ыстық  топырақ,  ыстық  дүние.  Пана  болатын,  бас  
сауғалайтын  сая  таба  алмайсың.  Мөлдір  бүгін  ешкімге  
қажеті  жоқ  сияқты.  Не  адамға,  не  мына  кең  дүниеге  
керегі   болмағандай   сопиып,   жападан-жалғыз   қалды» 
(38-б.).

Атомдық  сынақ  аймағында  қалып  қойған,  радиацияға  
ұшыраған  Мөлдірдің  тән  азабы  мен  жан  күйзелісі,  
қыршынынан  үзілген  қысқа  ғұмыры – қазақ  көрген  қысас  
пен  қазаның  ең  бір  айқын  көрінісі.

Романда  Мөлдір  мен  Ақтөс  иттің  кездесуі  арқылы  
алапат  жарылыстың  табиғат  перзенттерін  жан  түршігерлік  
кейіпке  түсірген  жойқын  күшін  әсерлі  бейнелейді.  Тілі  
бар  адам  мен  тілсіз  мақұлықтың  арасындағы  үнсіз  
«тілдесуден»  олардың  тән  азабымен  қоса  жан  азабын  да  
сезгендей  боласың. 

Мөлдірдің  көкірегіндегі  сан  қилы  сұрақтарда  
риторикалық  сарын  басым:  «Шынымен-ақ  құрбы-

құрдастарымен,  ата-анасымен,  Арманмен  бірге  кездесе  
алмай  арманда  кеткені  ме?  Тағдыр  шіркін  бұларға  қайта  
кездесуді  жазбағаны  ма?  Арманмен  дәм-тұздарының  
жараспағаны  ма?  Құдай-тағала  бұлардың  қосылуын  
қаламағаны  ма?  Кеше  ғана  екеуі  бақытты  еді  ғой.  Соны  
қош  көрмегені  ме?  Бұл  дүниенің  бұларға  ақ  батасын  
қимай,  теріс  қарағаны  несі?»  (39-б).

Романда  Мөлдір  де,  Ақтөс  те  өледі.  Осы  тұстағы  да 
–  қазақ  халқы  үшін  жұмбақ  жай,  өйткені  Мөлдірді  жабық  
табыттың  ішіне  салып  әкеліп,  ашуға,  ақ  жауып,  арулап  
қоюға  рұқсат  бермейді.  

Қаламгер  тазалықтың,  пәктіктің  белгісі  етіп  жазықсыз 
жануар  ақ  лақ  пен  үлкен  өмірдің  табалдырығын   әлі 
аттап үлгермеген жас  Мөлдір  қызды алуында  үлкен  мән  
бар  секілді. Өйткені  екеуі  де – болашақтың  рәмізі. Онда 
болашаққа  балта  шапқан ғылыми  жаңалықтың  мәні неде? 
Антигуманистік ғылымның болашаққа берері не? Адамзатқа  
қарсы жасалған  әрекетке неге тоқтау жоқ? Халықтың жан 
айқайын жеткізетін  ұрпағы қайда? Қоғамды басқару жүйесі 
неге алып машинаға айналған? Оның дөңгелегінің астында 
жаншылған «ақ лақтарды», Мөлдірді кім жоқтайды? Осы 
үшін кімді кінәлаймыз?

Бейкүнә,  әлсіз  Мөлдір  тұрмақ, Жер-Ананы  тізе 
бүктірген   қопарылыстың  жойқын  күшін суреткер  бүкіл  
тіршілік  атаулының тажалындай  етіп суреттеген. Ақтөс 
ит пен  Мөлдірді ортақтастырып  тұрған  – жарылыстың  
қырсығынан   тартқан  тән  азабы. Иттің  «қыңсылауынан»  
оның  қыздың  жан   күйзелісін  түсінгендей сыңай  
аңғарылады. Иттің  «адамданған дауысын»   естігендей  
әсерде  қаласың, өйткені  автор   оның  қимыл-әрекетін  
«шешен  сөйлете»  алған. Тілсіз  мақұлық  ит  пен табиғаттың  
перзенті Адамның  осынау  алапат  күштің  алдында  еш  
айырмашылығы  жоқ  еді, екеуі  де  тең.

Әміршілдік-әкімдік жүйенің  тетіктері – бұйрықты  
бұлжытпай  орындайтын  адамдардың  образы  романда  
әскери  адамдар,  майор, Ідіріс  Тұрысбекович,  т.б. 
бейнелерінде  көрінген. Олар  үшін  адам  факторы  жоқ,  тек 
орталықтан  түскен  бұйрық бар, ұғымдарында  ұлт,  салт-
дәстүр, руханият деген  нәрселер жоқ, тек  сол  бұйрықты  
бұлжытпай  орындау  міндеті  бар. Жұманның  шешесін,  
Мөлдірді  жерлеуге  байланысты  көріністер – осы  сөзіміздің  
айғағы. Олар  кір  жуып,  кіндік  кескен  жерінен  айырылған  
халықтың  зарынан,  сағынышынан,  ыза-наласынан  
қорықпайды,  «жоғары жақтың»  жазасынан  қорқады. 
Бұл – құрсауы  қатты,  кері  кеткен  қоғамның  азып-тозған  
санасының  көрінісі.

Жұман  өзінің  анасын, Түсіп  қызы – Мөлдірді  ата  
жолымен  арулап жерлей  алмайды, оң  босағада  бір  
түнетпей,  жаназасыз  жер  бесігіне  бөлеуге  мәжбүр  болады.  
Адам  санасындағы  ең  киелі  ұғым – өлілер  алдындағы  
парыз емес пе? «Өлі  риза  болмай,  тірі  байымайды»  деген  
ұстанымды  өмірінің  кредосына  айналдырған халықтың  
құндылықтары  саясаттың  құрбанына  айналды. Жергілікті 
адамдардың   аяғы  баспайтын  полигон  аймағына  айналған 
атажұрттағы  бабалар  аруағына  құран  бағыштай  алмаған  
халықтың  санасын, рухын  жаныштаған  зұлмат  тірілермен  
бірге  өлілерді  де күңірентті.

«Қара жел»  романы – қызыл  империяның  отарлау  
саясатының, геноцидтің,  тоталитаризмнің    әдебиеттегі  
көркем шежіресінің бастауы.

Серік АСЫЛБЕКҰЛЫ, 
филология ғылымдарының докторы.

ӨМІРДІҢ КӨРКЕМ ШЕЖІРЕСІ
Сафуан Шаймерденов прозасының дені негізінен повес-

терден тұрады. Оның «Мезгіл», «Қарғаш», «Жыл құсы», 
«Марғау» (кейін «Ит ашуы» деп аталды), «Мәжнүн тал» 
деп аталатын баяндары қазақ әдебиетінде осы жанрдың 
кемелденуіне айтарлықтай үлес қосты. Әсіресе, оның «Ит 
ашуы» деп аталатын повесі қалың оқырмандардың да, әдеби 
сынның да назарын өзіне ерекше аударды. Анималистік 
шығармаға жататын бұл повесть адамдармен қатар Марғау 
деп аталатын иттің достыққа, уәдеге беріктігін, өз иесіне 
шексіз берілгендігін шынайы суреттей алуымен құнды бол-
ды.

Повестің прозаның басқа жанрларына қарағанда өзінің 
оң жамбасына келіп тұратынын С. Шаймерденовтың өзі де 
мойындайды. Ол жөнінде былай дейді: «Рас, повесть – менің 
ең сүйікті жанрым. Оқушыға айтпақ болған ойым мен идеям 
осы жанрда ғана айқындала түсетін секілді. Мен мұнда өзімді 
еркін сезінемін. Ал еркіндік, форманың жазушыға етенелігі, 
меніңше, жазушы үшін қамшылар жағынан келетін ең әуелгі 
шарттардың бірі ғой деймін» [1.180].

«Ит ашуы» повесінің басты кейіпкері Лезбай – шопан. 
Жер ортадан ауып бара жатқан шағында оның жастайынан 
Құдай қосқан қосағы Айған қайтыс болады. Айғанның жы-
лын өткізгеннен кейін Лезбай жасы отыздардың үстіне енді 
шыққан Ұмсындық деген келіншекпен бас қосады.

Шопанның Дабыр, Адыр деген екі мектеп жасындағы 
баласы және қалада тұратын Қанат дейтін үлкен ұлы бар. 
Қанат үйленген, тәуір жерде қызмет істейді, жайлы пәтерде 
тұрады.

Повестің тағы бір басты кейіпкері – Марғау деген ит. Ол 
иесі – Лезбайға шексіз берілген, сондықтан иесінің әмірі – 
ол үшін бұзуға болмайтын заң. Анау-мынау тайыншаға пара-
пар ірі ит. Қанат Марғауды күшік кезінде қаладағы Иван 
Иванович деген ішімдікке жақындау бір кинологтан үш жар-
ты араққа сатып алып, әкесіне әкеп берген болатын.

Шығарманың өмірге келуіне өмірде болған бір оқиға 
себеп болған көрінеді. Автордың өзі бұл жөнінде: «Жазу-
шы және тақырып. Бұл екеуінің арақатынасы тіпті қызық. 
Кейде тақырып шіркіннің жазушыны өзі іздейді. Кейде 
жазушының тақырыпты іздеп жүретіні де болады. Қызық 
деп отырғаным – өзі келген тақырыпты жазушының таны-
мауы, қабылдамауы мүмкін. Кейде іздеп барған жазушыға 
тақырыптың көрінбей, еленбей қалуы да ғажап емес.

... Осы күнге дейін жазғандарыма көз жүгіртсем, көп ретте 
тақырыптың өзі маған келіпті. Содан кейін алдыма түк мақсат 
қоймай, білмекке құмарлық, көрмекке құмарлық жетегінде 
ел аралап жүріп кездестірген тақырыптарым бар. Ал ананы 
жазайын, мынаны жазайын деп алдыма мақсат қойып, елге 
шығып жазған шығармам мүлде жоқ, – дей келіп, сөзін ары 
қарай төмендегіше сабақтайды. – Бұл повесімнің қазақша 
толық аты – «Ит ашуы». («Жұлдыз» журналында «Ашу» де-
ген атпен жарияланды). Рас, хайуанаттар жөнінде жазылған 
шығармалар көп: Джек Лондон – «Ақ азу», Лев Толстой – 
«Холстомер», Мұхтар Әуезов – «Көксерек», Сәкен Сейфул-
лин – «Қызыл ат», Гавриил Треопольский – «Қара құлақ ақ 
Бим», тағы тағылар. Шынымды айтсам, бұл шығармалардың 
бірде-бірі «Ит ашуын» жазуға мұрындық бола алған жоқ.

... Бірде жолым түсіп Алматы облысының Кеген ауданына 
бардым. Кездескен адамдардың бірі ит туралы маған мына-
дай бір қызық оқиғаны айтып бергені. Күзде қой отарлары 
таудан қыстауға қарай көшкенде бір шопанның иті жоғалып 
кетіпті. Әрі іздеп, бері іздеп, шақыра-шақыра таппаған соң, 

қасқыр жедіге жорыпты да, ол байғұс көшіп кете берген. 
Қыс өтеді. Келер көктемде әлгі шопан бұрынғы үйреншікті 
ізімен таудағы жайлауға келе жатса, былтырғы қой жуса-
тып, дем алған бір жерінен иті шыға келіпті. Өкпелегені 
сондайлық, шақырса келмейді. Жақындаса, үреді де шегіне 
береді. «Бұған не болған» деп бақса, шопан иті көшкен 
жұртта ұмыт қалған ескі тонды күзетіп, қысты өткізіпті» 
[1.296,297; 300,301].

Міне, осы жай жазушының «Ит ашуын» жазуына 
түрткі болады. Авторды иттің қыс бойы иесінің көшкен 
елдің жұртында қалып қойған ескі тонын күзетіп шығуы 
тебірентсе керек. С. Шаймерденов осы эпизодты повесіне 
сәтімен пайдаланады.

Бірде ферма меңгерушісі Қарғабек жайлауда жалғыз үй 
қой бағып отырған Лезбайдың үйіне қонаққа келеді. Қасында 
қалада оқып жатқан студенттер: құда баласы –  Баспай мен 
жиені – Тасбай бар. Мес қарын Қарғабек бастаған қонақтар 
киіз үйдің төріне шығады. Марғау неге екені белгісіз 
Қарғабекті жақтырмай, оған қарап қайта-қайта үре береді. 
Ұмсындық оны күйеуі Лезбайға айтып, шарбаққа арқанмен 
байлаттырып тастайды.

Қазанға ет асылып, дастарханға шай келеді. Бірақ үйде 
арақ таусылған болып шығады. Лезбай ұятты қонақтардан 
қысылып, Қарғабек мініп келген жүк машинасымен сов-
хоз орталығындағы дүкенге аттанады. Біраздан соң Таспай 
мен Баспай да сейілдеуге тысқа шығады. Осы сәтті тосып 
отырған Қарғабек ұзын бойлы, әдемі ақ сұр Ұмсындықты 
құшағына алып аймалай бастайды. Келіншек те еш қарсылық 
көрсетпейді, оның да ақ білектері ферма меңгерушісінің мой-
нына оратыла кетеді. Марғау Қарғабек пен Ұмсындықтың 
мына сатқындықтарына шыдай алмай, байлаудан сыты-
лып шығып, ферма меңгерушісін бас салады. Атылып кеп 
Қарғабекті талай бастайды, итпен алысқан ол допша до-

малап киіз үйдің табалдырығына дейін барады. Ұмсындық 
шыңғырып, тысқа атып шығады. Осы кезде орталықтан 
арағын алып Лезбай да жеткен еді. Ұмсындық оған дереу бас 
салады: –  Мына итің құтырды, қарасын құрт!..

Лезбайдың көмегімен иттің талауынан әзер босанған 
Қарғабек те иесінен Марғаудың көзін жоюын талап етеді. 
Бірақ бір пәлені сезген Лезбай оларға итке тие алмайтынын 
ескертеді. Ашуға булыққан Қарғабек долырып, жерде жатқан 
зілдей келдекпен Марғауды бір салып өтеді. Ит жамбасы сы-
нып қиралаң ете қалады. Мына көзкөрекі әлімжеттікке шы-
дай алмаған Лезбай ферма меңгерушісін құлақшекеден бір 
қойып ұшырып түсіреді.

Бұдан кейін Қарғабек бұлқан-талқан боп, қасындағыларын 
соңына ертіп кетіп қалады. Жай кетпейді, совхоз орталығына 
барысымен милицияға Лезбайдың үстінен арыз түсіреді. 
Ертеңіне милиционер шопанды қамауға алып, қалаға тергеу-
ге алып кетеді. Сүйтіп жазықсыз, аңғал қойшы ойда-жоқта 
түрмеден бір-ақ шығады.

Жазушы «Жүрегің қанша ыстық болса да, қаламың 
салқын болсын» деген қағидатты қатаң ұстанады. Сондықтан 
да ол повестегі оқиғаларды суреттеу, баяндау барысында 
өз позициясын білдірмейді. Бұл өмір шындығының сипа-
тын күшейтуге қызмет еткен. Сондықтан да оқырман өмір 
шындығын ешбір боямасыз, шынайы қалпында көреді.

С. Шаймерденов тақырыбын сәтті тапқан және оны 
қалай жазуды да біледі. Осы жайында оның өзі былайша 
толғанады: «Табиғат саған талант бергені рас болса, сен 
өзіңді өнер жолына бағыштап, ат жалын тартып мінген соң 
аз ба, көп пе, әйтеуір бірдеңелерді жазып жүруің әбден кәміл. 
Осы ретте жазушы алдынан екі сауал, екі проблема келіп 
шығады: нені жазуың керек, қалай жазуың керек? Ұлылығың 
да, сорлылығың да осы екі сұраққа жауапты қалай бере 
алатыныңнан көрінбек. Қалай жазу керек: бұл – шеберлік 

мәселесі. Ал нені жазу керек дегенге дүние танымың, өмір 
сүрген ортаң, көзбен көріп, бастан кешкен өмірлік жолың, 
іс-тәжірибең жатады. Бір сөзбен айтқанда, мұны тақырып 
таңдай білу дейді. Ал осы екеуі қосылып талант дәрежесін 
анықтамақ» [1.296].

«Ит ашуындағы» кейіпкерлер сырттай қарапайым, 
тіпті, белгілі бір дәрежеде қарабайыр көрінгенмен, шын 
мәнінде іштері қатпар-қатпар, терең жатыр. Айталық, 
Қарғабек алғашында Лезбайдың қамқоршысындай бо-
лып көрінеді. Айған өлгенде оған аяушылық білдіріп, 
Ұмсындықты әйелдікке алуына қол ұшын берген шын 
мәнінде сол ферма меңгерушісі болатын. Бірақ оның мұндай 
«жанашырлығының» артында өзінің арамза мүддесі жатқаны 
тек кейін ғана мәлім болады. Егер Марғау болмағанда 
Қарғабек пен Ұмсындықтың арасындағы ашыналықтың 
сыры сол құпия күйінде қала беруі де мүмкін болатын.

Ұмсындық та – өмірден жолы бола қоймаған жан. Оның 
алдағы уақытта да жолы бола қоюы қиындау, өйткені бұл 
келіншек бақытын ол жоқ, болуы мүмкін емес жерлер-
ден іздейді. Өзінің Қарғабек үшін еріккенде оған ойын 
үшін ғана керек жанды қуыршақ екенін сезбейді, қасында 
жүрген Лезбайдың ферма меңгерушісінен әлдеқайда 
сенімді, әлдеқайда адал екенін, егер шын сыйласа, оның 
өзімен өлгенше бір болудан айнымайтын жар бола алаты-
нын аңғармайды, мұндай рухани соқырлықтың түбінде өзіне 
оңдырмайтын соққы болып тиетінін түсінбейді.

Бір таңқаларлығы, санасы адамдардан төмен болып 
жаратылғанына қарамастан адалдықты тануда Марғау, ит 
болса да, біраз адамнан озық болып шығады. Ол Қарғабектің 
қойнына тас тығып алған арамза жан екенін иесі – Лезбайдан 
гөрі ертерек аңғарады. Сондықтан да онымен аяусыз, жан 
алысып, жан беріскен айқасқа түседі. Марғаудың адамдар-
дан тағы бір артықшылығы, ол екіжүзділік дегенді ұқпайды, 

сондықтан да пенделер секілді адамдардың қараулығына, 
әділетсіздігіне көрсе де көрмегенсіп, білсе де білмегенсіп 
көз жұма қарауды білмейді, әділет, шындық үшін ойланбас-
тан батырларша, нағыз ерлерше ашық айқасқа шығады. Жа-
зушы осылайша өзінің сүйікті кейіпкері – Марғау арқылы 
екіаяқтылардың аярлығын, пенделігін олардың бетіне 
шыжғырып басады.

Әкесінің түрмеге түскенін естіген Қанат әуелі жеңіл   
машинасымен ауылға барып, інілері Дабыр мен Адырды 
үйіне алып келеді. Кішкентай Адыр ағасынан Қарғабектің 
соққысынан жамбасы сынып, әлі содан толық жазы-
ла қоймаған Марғауды да өздерімен бірге ала кетуді 
өтініп, қиылып отырып алады. Мінезі жұмсақ Қанат оның 
өтінішін жерге тастай алмайды. Бірақ Марғау Қанаттың 
әйелі – Нағираға да ұнамай-ақ қояды, қалалық пәтердегі 
көршілерін кірпідей жиырылдырып, иттің түн ішінде айда-
лада жүргендей әупілдеп үретіні, иесі – Лезбайды сағынып 
қыңсылайтыны келіншектің төбе шашын тік тұрғызады. 
Сондықтан ол Қанат үйде жоқта Марғауды қаңғыбас иттерді 
ататындарға беріп жібергісі келіп, олардың кеңсесіне теле-
фон соғады. Бірақ Адыр мұны біліп қойып итке араша 
түседі. Осы кезде Марғау қайта-қайта үріп, қыңсылап, өзін 
сыртқа босатуын Нағира мен Адырдан табанда түрде талап 
етеді. Өйткені Қанаттың ізденуімен түрмеден босаған Лез-
бай дәл осы кезде ұлы тұратын үлкен үйдің ауласына келіп 
енген еді. Иесінің келе жатқанын оның иісінен сезіп қойған 
иттің жер тарпып, өзін сыртқа босатуын сұрауы тегін бол-
майтын. Осы бір кісіні еріксіз толқытатын сәтті жазушы бы-
лайша суреттейді: «Әлде ашуы, әлде қуанышы, итте әйтеуір 
ес қалған жоқ. Арсылдай үріп есікке шапшыды. Адыр да 
шырылдай түсті. – Марғаудың далаға шыққысы келеді. 
Көрмейсің бе, әне есікті тырналап жатқанын. Мен Марғауды 
далаға алып шығайыншы, тәтетай. Мен Марғауды далаға 

алып шығып қыдыртайыншы.
Істің аяғы бұлай насырға шабады деп Нағира ойламаған 

еді. Өз есебі бойынша балалар тамақ ішіп жатқан кезде 
ақырын ғана есікті ашып, жөнелтіп жібермек болған. Енді 
қайтпек?

Марғау арсылдап, тағы да есікке асылды. Не істерін 
білмей, әрі қысылып, әрі дағдарған Нағира: – Жә, шығарсаң, 
шығаршы! – деді. Даусы қытымыр. Адыр жүгіріп есікті 
ашты. Марғау сыртқа атылды...

Иттің жұрт түсінбеген осы бір жат қылығының сыры 
біреу-ақ еді. Жаңсақ статьямен түскен іс бұзылып түрмеден 
шыққан Лезбай бұл кезде есік алдына жеткен болатын. 
Нақақтан аз да болса зәбір көріп, тұтқыннан көңілі бұзылып, 
жасыңқырап шыққан шопанды есік көзінде бірінші болып 
қарсы алған үлкенді-кішілі балалар да, ата сыйлай білетін 
жақсы келін де емес, жаздың аптап ыстығы мен қыстың 
қақаған үскірігінде де көлеңкесі болып қалмай қасында 
жүретін ит жолдас, адал жолдас – Марғау болып шықты. 
Шын сағынған екен. Сау жамбасына салмақ салып, артқы 
аяқтап көтерілген ит сағынысып қауышқан кәдімгі адамға 
ұқсап, алдыңғы екі аяғын иесінің иығына асты да, тұмсығын 
Лезбайдың мойнына тығып алып, ыңырсып көрісе бастады. 
Шопан көзіне жас келіп қалды. – Жә-жә, болды, Марғау, мен 
міне, біржола босап шықтым, - деп, итінің жауырынан қағып 
үйге беттеді» [2.351].

Иә, шынында да, Лезбайды бәрінен де қатты сағынған 
Марғау еді. Оның иесіне деген адалдығы Лезбайдың бала-
лары Қанат пен Дабырдан да, Адырдан да, келіні Нағирадан 
да артық еді. Рас, олар да әкесін аңсаған болатын, онымен 
қайта қауышар күнді тосқан-ды, бірақ күні-түні есінен 
бір шығармай, дәл Марғау секілді сағыныштан сарғайып 
тағатсыздана күте қойды ма екен? Сөз жоқ, иттің иесіне 
деген сағынышы алапат еді, адамдардың сағынышы оның 

қасында жіп есе алмай қалатын.
С.Шаймерденов суреткерге тән бір тіл жеткісіз түйсікпен 

иттің мінезіндегі, қылығындағы болмашы өзгерістерге 
дейін өте дәл байқап, қапысыз ұстайды. Ол итке ит, 
мақұлық деп емес, айналадағы құбылыстарды, өзгерістерді 
өте нәзік сезініп, өзінше бағамдай білетін жүрегі нәзік, 
сезімтал жаратылыс иесі деп қарайды. Сондықтан да оның 
әрбір іс-әрекетіне, қимылына адамдардың іс-әрекетіне, 
қозғалыстарына қарағандағыдан кем мән бермейді. 
Сондықтан кейде бізді қоршаған ортаға адамдардың көзімен 
емес, иттің көзімен баға береді. Және бір таңқаларлығы, 
Марғаудың берген бағасы көбінесе екіаяқтылардың берген 
бағасынан гөрі объективті, шыншыл болып шығады. Сөзіміз 
жалаң болмау үшін тағы да мысалға жүгінейік. Бұл үзінді 
Дабыр және Адырмен бірге Қанаттың жеңіл автомобилінің 
кабинасының ішінде «саяхаттап» келе жатқан Марғаудың 
көңіл күйін суреттейтін бір сәтті бейнелейді. «Қалаға 
жақындаған сайын жол үстінде үлкенді-кішілі машиналар 
көбейіп кетті. Содан болса керек, жер де, ауа да тарылып, ты-
ныс алудың өзі қиындай бастады. Әсіресе, қара тұман құсып 
бара жатқан дарылдақ дәу машиналарды басып озғанда 
қиын. Қолқаңды атқан көк түтін кабина ішіне лақылдап 
кіреді де, көпке дейін сейілмей тұрып алады. Марғауда маза 
жоқ. Қыңсылап есікті тырналаумен келеді: «Көсіліп жүретін 
ен даланы қалдырып, қайда келе жатырсыңдар?» дегендей. 
Әрине, Лезбай мен өзі тартқан мына тауқыметтің негізіне 
үңіліп, себебін ашуға оның қабілеті жетпейді. Сонда да иіс 
пен дыбысқа сергек Марғау тыныс алу қиындығы машинаға, 
бензинге тікелей байланысты екенін жақсы түсінеді. 
Беймазалықтың кілтипаны да – сонда.

Қанат қала шетіне іліге беріп, ұбақ-шұбақ тізіліп тұрған 
көп машинаның арасына кіріп тоқтады. Қиямет-қайым 
осында ма дерсің. Төңіректі орап алған бензин исін тек ма-

шинамен ғана байланысты жадына ұстаған Марғау тағы бір 
«жаңалық» ашқан секілді: мына бір жағымсыз иіс машина-
лардан ғана емес, келіп тоқтаған соң машиналарға түтіктерін 
созатын ана бір темір жәшіктерден де атылып жатады екен. 
Неге екені белгісіз, мұндағылардың бәрі ашулы. Жоқ жер-
ден себеп тауып, айқайласып жатқан біреулер. Қанша тұрсаң 
да, қарқылдап күлмесе де, жылы шырай танытып, көңілді 
жүрген ешкімді кездестіре алмайды екенсің. Сондай қызық, 
мына кішкене машина ішіндегілер де бірте-бірте қабақтарын 
түйіп, қалай сыздап,қалай ашулана бастағандарын өздері де 
аңғармай қалды» [2.330].

Арда табиғат аясында адал еңбекпен өмір сүрген Марғау 
түсінбейтін нәрселер көп еді мына адамзат өркениетінің 
шырқау шыңы болып есептелетін қала өмірінде. Неге мұнда 
адамдардың қабақтары қату, қолқаны атып, еріксіз тыныс-
ты тарылтатын иіс шығаратын мына әр түрлі дарылдақ ав-
томобильдер мен оларға түтіктерін созатын темір жәшіктер 
не үшін керек? Мұның иесі – Лезбай қайда жоғалып кетті? 
Қарны күбідей ферма меңгерушісі неге мұны келдекпен 
ұрып, жамбасын сындырып қойды: мұның иесінің әйеліне 
бас салған оның өзінікі дұрыс емес еді ғой? Ол қалайша 
біреудің меншігіне қол сұғудың қиянат болып табылатынын 
түсінбейді?

Міне, егер оған ғайыптан тайып тіл бітсе, ит адамдарға 
дәл осы сұрақтарды қойған болар еді. Сонда екіаяқтылар осы 
тура, адал жүректен қойылған алғаусыз сұрақтарға қалай жа-
уап берген болар еді десеңізші. Ағынан ақтарылып, адалына 
көшер ме екен, әлде тағы да әдеттерінше түлкібұлаңға са-
лып, өңештерін созып, басқаша өзеурей ме? Әй, шамасы, біз 
білетін пенделер болса, олар осы екінші жолды таңдайтын 
болар. Ал Марғау мұндай жауапты түсінбейді, өйткені оның 
жүрегі ақтықтан, адалдықтан өзгені мойындамайды әрі 
білмейді. Сондықтан ересек адамдардың арасынан ол өзі 

секілді адалдық жолын таңдаған иесі – Лезбайдан өзгелерді 
көп түсіне бермейді. Бәлкім, Марғаудың иесіне деген шексіз 
сүйіспеншілігінің басты сыры да осында жатқан болар. 
Мына жарық дүниеде оны бір түсінсе – сол ғана түсінеді, бір 
бағаласа – сол ғана қалтқысыз бағалай алады, сондықтан да 
Марғауға онсыз өмірдің ешқандай қызығы да, мәні де жоқ.

Иә, өркениет ілгеріледі, тұрмыс біршама түзелді. Бірақ 
адамзат тоғышарлық деген бір дерттен арыла алмай-ақ 
қойды. Осы жөнінде Чеховтың Горькийге былай дегені 
бар екен: «Алексей Максимович, өзіңіз білесіз, менің 
негізгі мамандығым дәрігер ғой. Мұны айтып отырғаным – 
дәрігерлік тәжірибемнен түйген бірер ойым бар. Айталық, 
адамды кез келген аурудан ретін тауып аман алып қалуға бо-
лады дер едім. Сіз білесіз бе, тек бір ғана «аурудан» сауықтыру 
қиын. Ол – тоғышарлық . Сондықтан да сіздің тоғышарларға 
қарсы жазылған пьесаңыз да, баса дүниелеріңіз де маған 
қатты ұнайды, мұндай қайраткерлік кез келгеннің қолынан 
келе бермейді ғой» [3.51].

Рас сөз. Тоғышарлық Чехов, Горький заманының ең бас-
ты проблемаларының бірі болса, ол жазушы Сафуан Шай-
мерденов өмір сүрген дәуірде де өз көкейкестілігін ешбір 
жоймапты. Бұрынғыдан асқына түспесе де, пәлендей азайып 
та жарытпапты, жаны сірі неме қоғамды іштей ірітіп-шірітіп 
аздыруын қоймапты. Ендеше көркемөнер мен осы бір 
әлеуметтік дерттің арасындағы итжығыс күрестің болашақта 
да жалғаса беретіні – табиғи заңдылық болғаны ғой.

Ұмсындық Лезбай түрмеге түскеннен кейін отарды 
күйеуінің досы, қырғыз шопаны – Сәршенге табыстап, 
өзінің бас қамын қылып орталыққа көшіп кетеді. Қаладан 
аман-есен оралғаннан кейін Лезбай оны қайтадан өз жаны-
на алады, бірақ екеуі бір-бірімен түпкілікті жараса алмайды, 
сондықтан көп ұзамай қайтадан айырылысады. Бұл жолы 
біржолата.

Повестің эпилогында біз өзінің ата кәсібі – қойшылық 
өмірін жалғастырып жүрген Лезбайды көреміз. Совхоз 
директоры оған көмекші береді, демек, ол жалғыз емес. 
Отбасының, Отанының игілігі үшін ол әлі де қызмет ете 
береді, бұл істе оған сүйікті досы, айнымас серігі, атам қазақ 
жеті қазынының бірі деп атаған иті – Марғау да жәрдем 
береді, әрине.

Сафуан Шаймерденовтың «Ит ашуы» – өз заманының 
шындығын тереңнен қопарған, өзі өмір сүрген мезгілдің 
әлеуметтік қайшылықтарын шыншылдықпен бейнеле-
ген көркемдік кестесі келісті, талантты туынды. Ол – 
қазақ  әдебиетінде повесть жанрын дамытуға айтарлықтай 
үлес қосқан шығарма. Бұл шығарманы оқып отырып, біз 
адамдардың тек тоғышарлығына, пенделігіне ғана куә болып 
қоймаймыз, олардың өз рухани даму жолында үнемі үздіксіз 
ізденіс үстінде болып келе жатқандығына көз жеткіземіз. Ал 
ізденіс бар жерде даму бар, даму бар жерде прогресс бар. 
Адамзат көші осылайша алға жылжи бермек, қашан жетер 
жеріне жеткенше, тағдыр талайы таусылғанша. Әдебиет 
болса, сол ұзақ, бәлкім, мәңгілік рухани жолдың көркем 
шежіресін жасаудан танбақ емес, өйткені ұлы Жаратушы о 
баста оның пешенесіне осы абыройлы міндетті өшпестей 
етіп жазған.

Пайдаланылған әдебиеттер:
1. С.Шаймерденов. Әдеби толқындар. А., «Жазушы», 

1986.
2. С.Шаймерденов. Таңдамалы шығармалар, 2-т. А., «Жа-

зушы», 1982.
3. С.Әшімбаев. Шындыққа сүйіспеншілік. А., «Жазушы», 

1985.

Өлең - өнер

Ырыс БАЙЗАҚТЕГІ.

КӨҢІЛІМНІҢ КҮЙЛЕРІ
КИІП АЛҒАН АҚ ҚАРДАЙ 

КИМЕШЕГІН...

Ақ қардай киіп алған кимешегін,
Әжетай, ақылшым ең жанға сенім.
Арнасы ең балаларың бұлақ болса,
Тоғысып бір өзіңмен үндесетін.
        Дастарханың әулетке ортақ еді,
        Сен тұрған үй біздерге қорған еді...
        Көк шөп өсіп бұл күнде үй орнында,
        Кім көрінген жүр онда қорлап мені...
        Әруағы ақ әжемнің қорға мені.
Киіп алған ақ қардай кимешегін
Енді өзіңдей мен кіммен тілдесемін?!
Орныңнан серги аунап түсер ме едің
«Әже» деп есіме алсам күнде сені?!
        ...Жылдар өтті, емделдім, жоқ қой қайғым,
          Өзімше кеуде кере шалқақтаймын.
          ...Ақ кимешек киінген бір жан көрсем,
          Әжем бе деп алаңдап жалтақтаймын.

ҚАҚПАҚ БОЛЫП

Өзеннің жағасы ырғын көк бақ болып,
Аталып кетті ме екен Қақпақ болып?!
Сан мәрте есіміңе ой жүгіртіп,
Отырмын бір жауабын таппақ болып.

        Тау өзені адуын, өрекпіген,
        Жолында кездескенді өр екпінмен
        Қақпақыл ғып лақтырып оңды-солды,
        «Қақпақыл-Қақпақ» деп атқа ие болды.
Бір кездері, ертеде, бір заманда
Болғанда елім дүрбелең, шырғалаңда
Жұртыңа пана болып ырзалықпен,
Тұрдың ба қақпақ болып сыртқы жауға?!
        Пак есімді дүр кәріс мұнда тұрып,
        Көршілесі бір орыс мойнын бұрып:
        «Как Пак?» деп хал-жағдайын сұрасты ма...
        Байқаста бұл жағын да сұрастыра.
Дөп жауап жоқ, неге осылай аталды,
Жамандаман тегімді, арғы атамды.
Қадымнан енші болған әрбір атау
Таңдай қаға тамсантар барша жанды.

Тыраулап келген топ тырна
Тамылжитұғын ән-жыр ма?!
Тымырсық болса көңілдер,
Тыныштық, тыным таптырма!

              Өтті де кетті тыраулап
              Тым биіктен топ тырна.
              Қалды екен кімдер жыр аулап,
              Қалды екен кімдер бір аунап
              Тебіндеп тұрған көк қырда?!

  

    



144

Бас редакторы – Зернебек ШІЛДЕБАЙҰЛЫ.

«Қазақ тілі мен әдебиеті» – 
ай сайын шығатын республикалық ғылыми-

педагогикалық және әдістемелік жұрнал.

Құрылтайшы және шығарушы: «Қазақ тілі мен әдебиеті» 
және «Ұлағат» жауапкершілігі шектеулі серіктестігі.

Жауапты редакторы – Рыскелді САБЫРБАЙ.
Корректоры - Гүлзира ӨМІРБЕКҚЫЗЫ.
Компьютерде теріп, беттеген – Жанар СЕЙДУЛЛАҚЫЗЫ.
Қолжазба қайтарылмайды.
Авторлардың мақалаларындағы ой-пікірлер 
редакцияның көзқарасын білдірмейді.
Жұрнал Қазақстан Республикасының Мәдениет, ақпарат 
және спорт министрлігінің Ақпарат және мұрағат 
комитетінде тіркеліп, оған 2005 жылдың қыркүйек 
айының 14-і күні Бұқаралық ақпарат құралын есепке 
қою туралы №6266-ж Куәлігі берілген.
Басуға 20.07.2011ж. қол қойылды. Пішімі – 84х108 1/32
Офсеттік басылым. Әріп түрі – Times New Roman.
Шартты басылым табағы – 8.0.
Есептік баспа табағы – 7.68. Таралымы – 3962.
Бағасы – келісімді. ИНДЕКСІ – 75746.
Мекен-жайымыз: 050009, Алматы қаласы, 
Гайдар көшесі, 123-үй.
Бас редактордың қабылдау 
бөлмесі және бөлімдер...............256-06-46.
Факс..............................................256-13-41.   
Электрондық пошта: КazUlagat@mail.ru
Басылатын жері – «Хай Текнолоджи» полиграфиялық
кешені. Алматы қ., Мыңбаев көшесі, 43.      

ЕЖЕМЕСЯЧНЫЙ РЕСПУБЛИКАНСКИЙ НАУЧНО-
ПЕДАГОГИЧЕСКИЙ И МЕТОДИЧЕСКИЙ 

ЖУРНАЛ ТОВАРИЩЕСТВА С ОГРАНИЧЕННОЙ 
ОТВЕТСТВЕННОСТЬЮ «ҚАЗАҚ ТІЛІ МЕН 

ӘДЕБИЕТІ» ЖӘНЕ «ҰЛАҒАТ»
 © «Қазақ тілі мен әдебиеті», №7, 2011ж., 144 бет, Алматы.


